
Монгол Улсын Их Хурлын 2009 оны ээлжит  бус чуулганы 3 дугаар сарын 06-ны өдөр /Баасан гариг/-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 75 гишүүнээс 54 гишүүн ирж, 72.0 хувийн ирцтэй байв. Үүнд:


Чөлөөтэй: Н.Алтанхуяг, Д.Арвин, Н.Батбаяр, Сү.Батболд, Г.Батхүү, С.Баяр, Ц.Даваасүрэн, Д.Одбаяр, С.Оюун, Р.Раш, Ч.Сайханбилэг, Ц.Цэнгэл,   Ц.Элбэгдорж, Ж.Энхбаяр, М.Энхболд,  Ө.Энхтүвшин

Өвчтэй: Ц.Батбаяр


Тасалсан: П.Алтангэрэл, Л.Гүндалай, Д.Загджав,  О.Чулуунбат
Нэг. Банкин дахь мөнгөн хадгаламжид баталгаа гаргах тухай хуульд нэмэлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Сангийн сайд С.Баярцогт, Монголбанкны тэргүүн дэд ерөнхийлөгч  Ж.Энххуяг, Хяналт шалгалтын газрын захирал Ж.Ганбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн  зөвлөх А.Туул, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Балдан-Очир танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Х.Жекей,  Ж.Сүхбаатар нарын асуусан асуултад Эдийн засгийн байнгын хорооны дарга Ц.Баярсайхан хариулж, тайлбар хийв.

Байнгын хорооноос гаргасан зарчмын зөрүүтэй саналын томъёоллоор санал хураалт явуулав. 


Д.Дэмбэрэл: Улсын  Их Хурлын гишүүн Д.Балдан-Очир, Д.Одхүү, Ж.Батсуурь нарын гаргасан,  Төслийн 1 дүгээр зүйлийн 1 дэх заалт буюу 2.1.3 дахь заалтыг хасах гэсэн Эдийн засгийн байнгын хорооны дэмжсэн саналыг дэмжье.


Зөвшөөрсөн
48


Татгалзсан
5


Бүгд 

53


90.6 хувийн саналаар дэмжигдлээ.


Улсын  Их Хурлын гишүүн Д.Балдан-Очир, Д.Одхүү, Ж.Батсуурь нарын гаргасан,  Төслийн 1 дүгээр зүйлийн 1 дэх заалт буюу 2.1.4 дэх заалтыг хасах  гэсэн Эдийн засгийн байнгын хорооны дэмжсэн саналыг дэмжье.


Зөвшөөрсөн
43


Татгалзсан
9


Бүгд 

52


82.7 хувийн саналаар дэмжигдлээ.


Улсын  Их Хурлын гишүүн Д.Балдан-Очир, Д.Одхүү, Ж.Батсуурь нарын гаргасан, Төслийн 1 дүгээр зүйлийн 1 дэх заалт буюу 2.1.5 дахь заалтын Эрүүгийн хуулийн 20 дугаар бүлэгт заасан аж ахуйн эсрэг гэмт хэрэг, 28 дугаар бүлэгт заасан албан тушаалын гэмт хэрэг гэснийг Эрүүгийн хуулийн 20 дугаар бүлэгт заасан банк, санхүүгийн үйл ажиллагаатай холбоотой гэмт хэрэг, 28 дугаар бүлэгт заасан албан тушаалын гэмт хэрэг, түүнчлэн терроризмыг санхүүжүүлэх гэмт хэрэг гэж өөрчлөх гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн
44


Татгалзсан
8


Бүгд 

52


84.6 хувийн саналаар дэмжигдлээ.


Улсын  Их Хурлын гишүүн Д.Балдан-Очир, Д.Одхүү, Ж.Батсуурь нарын гаргасан, Төслийн 1 дүгээр зүйлийн 2 дахь заалт буюу 2.4 дэх хэсгийн энэ хуульд заасан мөнгөн хадгаламжид гэснийг энэ хуулийн 2.1-д заасан баталгаанд гэж өөрчлөх гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн 38


Татгалзсан
 14


Бүгд 

 52


73.1 хувийн саналаар дэмжигдлээ.


Улсын  Их Хурлын гишүүн Д.Балдан-Очир, Д.Одхүү, Ж.Батсуурь нарын гаргасан, Төслийн 1 дүгээр зүйлийн 1 дэх заалт буюу 2.1 дэх хэсгийн энэ хуулиар гаргаж байгаа баталгаанд гэснийг энэ хуульд заасан баталгаанд гэж өөрчилье гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн 41


Татгалзсан
 13


Бүгд 

 54


75.9 хувийн саналаар дэмжигдлээ.


Улсын  Их Хурлын гишүүн Д.Балдан-Очир, Д.Одхүү, Ж.Батсуурь нарын гаргасан, Төслийн 1 дүгээр зүйлийн 2 дахь заалт буюу 2.4 дэх хэсгийн харилцах дансны үлдэгдэл хамаарна гэснийг харилцах дансны үлдэгдэл нэгэн адил хамаарна гэж өөрчлөх гэсэн Эдийн засгийн байнгын хорооны дэмжсэн саналыг дэмжье.

Зөвшөөрсөн 46


Татгалзсан
 8


Бүгд 

 54


85.2 хувийн саналаар дэмжигдлээ.


Байнгын хорооноос гаргасан, хуулийн төслийг анхны хэлэлцүүлгээр нь батлах нь зүйтэй  гэсэн горимын саналыг дэмжье. 

Зөвшөөрсөн 44


Татгалзсан
 10


Бүгд 

 54


81.5 хувийн саналаар дэмжигдлээ.


Банкин дахь мөнгөн хадгаламжид баталгаа гаргах тухай хуульд нэмэлт оруулах тухай хуулийн төслийг бүхэлд нь баталъя. 

Зөвшөөрсөн 44


Татгалзсан
 10


Бүгд 

 54


81.5 хувийн саналаар батлагдлаа.


Уг асуудлыг 10 цаг 45 минутад хэлэлцэж дуусав.

Хоёр. Монгол Улсын  2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн  2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн  2009 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг/

Хэлэлцэж буй асуудалтай холбогдуулан Сангийн сайд С.Баярцогт, мөн яамны хэлтсийн дарга Ж.Ганбат, Б.Нямаа, Б.Ганбат, Н.Нарангэрэл, Б.Гэрэлмаа, Монгол Улсыг хөгжүүлэх сангийн ажлын албаны дарга Б.Нанзаддорж, Нийгмийн хамгаалал, хөдөлмөрийн сайд Т.Ганди, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхбаяр, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 


Хуулийн төслийг хоёр дахь хэлэлцүүлэгт бэлтгэсэн талаар  Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Я.Батсуурь,  Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Д.Энхбат,  Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Оюунхорол,  Төрийн байгуулалтын байнгын хорооны санал, дүгнэлтийг  Улсын Их Хурлын гишүүн Д.Дондог,  Хууль зүйн байнгын хорооны санал, дүгнэлтийг Улсын Их Хурлын гишүүн Х.Жекей,  Эдийн засгийн байнгын хорооны санал, дүгнэлтийг Улсын Их Хурлын гишүүн  С.Бямбацогт,  Төслийн зарлагын хяналтын дэд хорооны  санал, дүгнэлтийг Улсын Их Хурлын гишүүн Д.Зоригт, УИХ дахь МАХН-ын бүлгийн санал, дүгнэлтийг Улсын Их Хурлын гишүүн Г.Занданшатар,  Төсвийн байнгын хорооны санал, дүгнэлтийг Улсын Их Хурлын гишүүн Ч.Хүрэлбаатар нар тус тус танилцуулав. 


Байнгын хороодын санал, дүгнэлттэй холбогдуулан Улсын Их Хурлын гишүүн Б.Бат-Эрдэнэ, Э.Бат-Үүл, Н.Ганбямба, З.Энхболд, Д.Балдан-Очир, С.Бямбацогт, Б.Чойжилсүрэн, Р.Буд, Ц.Шинэбаяр, Су.Батболд, Ж.Батсуурь, Г.Занданшатар нарын асуусан асуултад Сангийн сайд С.Баярцогт, Улсын Их Хурлын гишүүн Ч.Хүрэлбаатар, Нийгмийн хамгаалал, хөдөлмөрийн сайд Т.Ганди  нар хариулж, тайлбар хийв. 

Төсвийн байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав. 

Д.Дэмбэрэл:  Төсвийн орлогын талаар: Улсын Их Хурлын гишүүн Ч.Хүрэлбаатар, Х.Жекей, Р.Буд, Я.Батсуурь, Н.Ганбямба, Л.Гантөмөр, Д.Хаянхярваа, Д.Зоригт, Ц.Цэнгэл нарын гаргасан,  Архи, спиртийн онцгой албан татварыг 20 хувиар нэмж, төсвийн орлогыг 10 тэрбум төгрөгөөр нэмэгдүүлье гэсэн саналыг дэмжье.

Зөвшөөрсөн
42

Татгалзсан
13

Бүгд 

55

76.4 хувийн саналаар дэмжигдлээ.

Валютын ханшийн зөрүүгээс төсвийн орлогыг 44.6 тэрбум төгрөгөөр нэмэгдүүлэх гэсэн саналыг дэмжье.

Зөвшөөрсөн
44

Татгалзсан
11

Бүгд 

55

80.0 хувийн саналаар дэмжигдлээ.

Төсвийн зарлагын талаар:

2009 оны улсын төсвийн бараа үйлчилгээний зардлыг дараахь байдлаар бууруулах, бичиг хэргийн зардлыг 870.5, гэрэл цахилгааны зардлыг 3 тэрбум 519.1, түлш халаалтын зардлыг 14 тэрбум 816.7, тээвэр, шатахууны зардлыг 1 тэрбум 238.2, шуудан холбооны зардлыг 2 тэрбум 896.2, цэвэр, бохир усны зардлыг 1 тэрбум 405, дотоод албан томилолтын зардлыг 3 тэрбум 377, гадаад албан томилолт, арга хэмжээний зардлыг 1 тэрбум 821.6, ном хэвлэл авах зардлыг 2 тэрбум 146.1, эд хогшил худалдан авах зардлыг 604.1 сая, эмийн зардлыг 7 тэрбум 412.1, байрны түрээсийн зардлыг 555.5, төвлөрсөн арга хэмжээний зардлыг 4 тэрбум 435.3, маягт хэвлэх зардлыг 1 тэрбум 517.7, сургалт, хурал зөвлөлгөөний зардлыг 7 тэрбум 26.2, нийт дүнгээрээ 52 тэрбум 750.8 сая төгрөгөөр бууруулах гэсэн саналыг дэмжье.

Зөвшөөрсөн
45

Татгалзсан
10

Бүгд 

55

81.8 хувийн саналаар дэмжигдлээ.

Нормын хувцас, зөөлөн эдлэлийн зардлыг 4 тэрбум 728.1 сая төгрөгөөр бууруулах, ахлагч, дунд офицеруудын нормын хувцсын зардлыг хэвээр үлдээх нь зүйтэй гэсэн саналыг дэмжье.

Зөвшөөрсөн
47

Татгалзсан
8

Бүгд 

55

85.5 хувийн саналаар дэмжигдлээ.

Улсын Их Хурлын гишүүдийн туслахын орон тоог 1-ээр, Улсын Их Хурлын Тамгын газрын орон тоог 10 хувиар хасч төсвийн зарлагыг 177.6 сая төгрөгөөр бууруулах гэсэн саналыг дэмжье.

Зөвшөөрсөн
32

Татгалзсан
23

Бүгд 

55

58.2 хувийн саналаар дэмжигдлээ.

Яамдын сайдын ажлын албаны орон тоог хасах, тэргүүн шадар сайдын ажлын албаны орон тоог 50 хувиар хасч, төсвийн зардлыг 124 сая төгрөгөөр бууруулах гэсэн саналыг дэмжье.

Зөвшөөрсөн
45

Татгалзсан
10

Бүгд 

55

81.8 хувийн саналаар дэмжигдлээ.

Засгийн газрын агентлагууд тус бүрээс 3 орон тоог хасч, төсвийн зарлагыг 211.3 сая төгрөгөөр бууруулъя гэсэн саналыг дэмжье. 

Зөвшөөрсөн
46

Татгалзсан
9

Бүгд 

55

83.6 хувийн саналаар дэмжигдлээ.

Сумдад 2009 онд шинээр нэмэгдсэн халамжийн ажилтны орон тоог хасч, төсвийн зарлагыг 245.3 сая төгрөгөөр бууруулах нь зүйтэй гэсэн саналыг дэмжье. 

Зөвшөөрсөн
26

Татгалзсан
29

Бүгд 

55

52.7 хувийн саналаар дэмжигдсэнгүй.

Төрийн албан хаагчдад олгох үр дүнгийн урамшлын 16.5 тэрбум төгрөгийг хасч, төсвийн зарлагыг бууруулах нь зүйтэй гэсэн саналыг дэмжье. 

Зөвшөөрсөн
48

Татгалзсан
5

Бүгд 

53

90.6 хувийн саналаар дэмжигдлээ.

Бондын хүүгийн зардлыг 11.9 тэрбум төгрөгөөр хасч, төсвийн зарлагыг бууруулах нь зүйтэй гэсэн саналыг дэмжье. 

Зөвшөөрсөн
43

Татгалзсан
8

Бүгд 

51

84.3 хувийн саналаар дэмжигдлээ.

Валютын ханшийн зөрүүнээс төсвийн зарлагыг 12.2 тэрбум төгрөгөөр нэмэгдүүлэх нь зүйтэй гэсэн саналыг дэмжье. 

Зөвшөөрсөн
47

Татгалзсан
4

Бүгд 

51

92.2 хувийн саналаар дэмжигдлээ.

Монгол Улсын 2009 оны төсвийн хуулиар хэрэгжүүлэх хөрөнгө оруулалтын төсөл арга хэмжээ, барилга байгууламжаас 105.9 тэрбум төгрөгийн хөрөнгө оруулалтын төсөл арга хэмжээг 2009 онд хойшлуулах жагсаалтыг хавсралтаар батлах нь нь зүйтэй гэсэн саналыг дэмжье. 

Зөвшөөрсөн
46

Татгалзсан
5

Бүгд 

51

90.2 хувийн саналаар дэмжигдлээ.

Улсын Их Хурлын гишүүн Ч.Хүрэлбаатарын гаргасан, Жолооны үнэмлэх хэвлэх үйл ажиллагааны зардалтай холбогдуулж төсвийн нийт зарлагыг 1.826 сая төгрөгөөр зарлагыг 800 сая төгрөгөөр улсын төсвийн орлогыг 1 тэрбум төгрөгөөр нэмэгдүүлж тусгах нь зүйтэй гэсэн саналыг дэмжье. 

Уг саналтай холбогдуулан Улсын Их Хурлын гишүүн Ц.Нямдоржийн асуусан асуултад Улсын Их Хурлын гишүүн Ч.Хүрэлбаатар хариулж, тайлбар хийв. 

Зөвшөөрсөн
23

Татгалзсан
29

Бүгд 

52

55.8 хувийн саналаар дэмжигдсэнгүй.

Улсын Их Хурлын гишүүн Ч.Улааны гаргасан, Нийгмийн халамжийн чиг хавтгайрсан тогтолцоог шинэчлэх, нийгмийн халамжийг зайлшгүй шаардлагатай хэсэгт нь төвлөрүүлж, үр өгөөжийг дээшлүүлэх шийдвэрийн төслийг боловсруулж шийдвэрлүүлэхийг Засгийн газарт Улсын Их Хурлын тогтоолоор чиглэл өгөх нь зүйтэй гэсэн саналыг  дэмжье.

Зөвшөөрсөн
42

Татгалзсан
10

Бүгд 

52

80.8 хувийн саналаар дэмжигдлээ.

Улсын Их Хурлын гишүүн Ч.Улааны гаргасан, Төсвийн байгууллагын ажлын цагийг нягтруулах, төрийн албанд ажиллагсад болон удирдах ажилтны харьцааг оновчтой тогтоох, удирдлагын зардлыг бууруулах арга хэмжээг боловсруулж хэрэгжүүлэхийг Засгийн газарт Улсын Их Хурлын тогтоолоор үүрэг өгөх нь зүйтэй гэсэн саналыг дэмжье.

Зөвшөөрсөн
41

Татгалзсан
12

Бүгд 

53

77.4 хувийн саналаар дэмжигдлээ.

Улсын Их Хурлын гишүүн Г.Занданшатарын гаргасан, Улсын Их Хурлын ном хэвлэл худалдан авах зардлыг хэвээр нь үлдээх нь зүйтэй гэсэн саналыг дэмжье.

Зөвшөөрсөн
33

Татгалзсан
20

Бүгд 

53

62.3 хувийн саналаар дэмжигдлээ.

Улсын Их Хурлын гишүүн Б.Чойжилсүрэн, Ч.Улаан, Л.Гантөмөр нарын гаргасан, Авлигатай тэмцэх газрын төсвийг өмнөх оны батлагдсан төсвийн хэмжээнээс бууруулахгүй байх нь зүйтэй гэсэн саналыг дэмжье.

Уг саналтай холбогдуулан Улсын Их Хурлын гишүүн Э.Мөнх-Очирын асуусан асуултад Улсын Их Хурлын гишүүн Ч.Хүрэлбаатар хариулж, тайлбар хийв. 

Зөвшөөрсөн
44

Татгалзсан
9

Бүгд 

53

83.0 хувийн саналаар дэмжигдлээ.

Улсын Их Хурлын гишүүн Су.Батболд, Д.Балдан-Очир, Д.Дондог, Ц.Мөнх-Оргил, Э.Мөнх-Очир, Х.Тэмүүжин нарын гаргасан, Төрийн өндөр албан тушаалтан болон түүнтэй адилтгах албан тушаалтны цалингийн хэмжээг 30 хувь, шүүгч, прокурор, Авлигатай тэмцэх газрын албан тушаалын цалингийн хэмжээг 20 хувиар тус тус бууруулна гэснийг хасах нь зүйтэй гэсэн Төсвийн болон Байгаль орчин, хүнс, хөдөө аж ахуй, Хууль зүйн байнгын хороодын дэмжсэн саналыг дэмжье.

Зөвшөөрсөн
40

Татгалзсан
11

Бүгд 

51

78.4 хувийн саналаар дэмжигдлээ.

Улсын Их Хурлын гишүүн С.Бямбацогт, Ц.Дашдорж нарын гаргасан, Биеийн тамир, уралдаан тэмцээний зардал 2.2 тэрбум 497 сая төгрөгийг 997 сая төгрөг болгож 1 сая 1.5 тэрбум төгрөгөөр бууруулах нь зүйтэй гэсэн саналыг дэмжье.

Зөвшөөрсөн
34

Татгалзсан
18

Бүгд 

52

65.4 хувийн саналаар дэмжигдлээ.

Улсын Их Хурлын гишүүн С.Бямбацогт, А.Тлейхан нарын гаргасан, ОХУ-аас импортоор авч байгаа цахилгааны үнэ нэмэгдсэнтэй холбогдуулан баруун бүсийн эрчим хүчний систем төрийн өмчит хувьцаат компанид олгох дотацын хэмжээг 3.3 тэрбум төгрөгөөр тусгах гэсэн саналыг дэмжье.

Зөвшөөрсөн
36

Татгалзсан
17

Бүгд 

53

67.9 хувийн саналаар дэмжигдлээ.

Улсын Их Хурлын гишүүн Д.Оюунхоролын гаргасан, Төслийн 15.1.1.1-ийн 76 дахь заалт. Цэцэрлэг, 100 ор “Завхан, Тосонцэнгэл 551.4 сая төгрөг гэснийг Тосонцэнгэл сумын Цэндийн нэрэмжит цогцолбор сургуулийн барилга 251.4 сая төгрөг, төсвийн 18-ийн 1.20 дахь заалт, сургуулийн барилга 320 суудал (Завхан, Их-Уул) гэсэн хөрөнгө оруулалтыг төсвийн тодотголоор хассаныг буцаан оруулж, хөрөнгө оруулалтыг 250 сая төгрөг байхаар өөрчлөх гэсэн Нийгмийн бодлого, боловсрол, соёл, шинжлэх ухааны бодлогын байнгын хороо болон Төсвийн байнгын хороо дэмжсэн саналыг дэмжье.

Зөвшөөрсөн
35

Татгалзсан
15

Бүгд 

50

70.0 хувийн саналаар дэмжигдлээ.

Улсын Их Хурлын гишүүн Р.Буд, Д.Ганхуяг, Б.Чойжилсүрэн нарын гаргасан, 2008 онд авто зам, барилгын гол нэр төрлийн материал витум, цемент, арматур, шатахууны үнийн огцом өсөлтөөс шалтгаалан 35 компанид учирсан 11.5 тэрбум төгрөгийн алдагдлыг төсвийн тодотголд тусган нөхөж олгох гэсэн Төсвийн болон Эдийн засгийн байнгын хорооны дэмжсэн саналыг дэмжье.

Зөвшөөрсөн
27

Татгалзсан
24

Бүгд 

51

52.9 хувийн саналаар дэмжигдлээ.

Улсын Их Хурлын гишүүн Ц.Сэдванчигийн гаргасан, Монгол Улсын 2009 оны төсвийн тухай хуульд өөрчлөлт оруулах тухай хуулийн хавсралтаар хойшлогдсон хөрөнгө оруулалтыг 2010 оны төсвийн тухай хуулийн хөрөнгө оруулалтын жагсаалтын тэргүүн ээлжинд тусгахаар оруулах гэсэн Төсвийн болон Төсвийн зарлагын хяналтын дэд хороо дэмжсэн саналыг дэмжье.

Зөвшөөрсөн
37

Татгалзсан
15

Бүгд 

52

71.2 хувийн саналаар дэмжигдлээ.

Улсын Их Хурал дахь МАХН-ын бүлгийн гаргасан, Төрийн байгууллагуудын зардлыг тодорхой хувиар бууруулах, орон тоо, ажил үүргийн давхардлыг арилгах, сугалаа, лоттерейноос олох татварын орлогыг нэмэгдүүлэх, электрон засаглал хөгжүүлэх зэргээр төсвийн зардлыг хэмнэх арга хэмжээ авч, төрийн байгууллагуудын ажилтны цалинг бууруулахгүй байх нь зүйтэй гэсэн саналыг дэмжье.

Зөвшөөрсөн
47

Татгалзсан
6

Бүгд 

53

88.7 хувийн саналаар дэмжигдлээ.

Улсын Их Хурал дахь МАХН-ын бүлгийн гаргасан, Засгийн газрын бүтэц, бүрэлдэхүүнийг зардал хэмнэх, ажлын давхардлыг багасгах чиглэлээр дахин хянан үзэж, УИХ-ын хаврын чуулганд оруулах нь зүйтэй гэсэн саналыг дэмжье.

Зөвшөөрсөн
46

Татгалзсан
7

Бүгд 

53

86.8 хувийн саналаар дэмжигдлээ.

Улсын Их Хурал дахь МАХН-ын бүлгийн гаргасан, Хөдөлмөр эрхлэлт, жижиг, дунд үйлдвэрлэлийг хөгжүүлэх чиглэлээр олгох 38.2 тэрбум төгрөг, бусад шаардлагатай эх үүсвэрийг жижиг, дунд үйлдвэрийг хөгжүүлэх санд төвлөрүүлэн эргэн төлөгдөх нөхцөлтэйгээр аж ахуйн нэгж, иргэдэд олгож ажлын байрыг нэмэгдүүлэх нь зүйтэй гэсэн саналыг дэмжье.

Зөвшөөрсөн
48

Татгалзсан
6

Бүгд 

54

88.9 хувийн саналаар дэмжигдлээ.

Улсын Их Хурал дахь МАХН-ын бүлгийн гаргасан, Урьд онуудад барилга угсралтын ажил нь дуусаж, ашиглалтанд ороход бэлэн болсон эмнэлэг, сургуулийн барилга байгууламжуудыг эхний ээлжинд санхүүжүүлэх нь зүйтэй гэсэн саналыг дэмжье.

Зөвшөөрсөн
48

Татгалзсан
6

Бүгд 

54

88.9 хувийн саналаар дэмжигдлээ.

Улсын Их Хурлын гишүүн Д.Ганхуяг, Х.Баделхан нарын гаргасан, УИХ-ын гишүүний техник хэрэгслийг худалдан авах зардлыг 150.0 сая төгрөгөөр нэмэгдүүлэх нь зүйтэй гэсэн саналыг дэмжье.

Зөвшөөрсөн
24

Татгалзсан
30

Бүгд 

54

55.6 хувийн саналаар дэмжигдсэнгүй.

Өглөөний хуралдаан 13 цаг 25 минутад завсарлав.

Үдээс хойшхи хуралдаан 15 цаг 20 минутад эхэлж, ирвэл зохих 75 гишүүнээс 46  гишүүн ирж, 61.3 хувийн ирцтэй байв. 


Чөлөөтэй: З.Алтай, Н.Алтанхуяг, Д.Арвин, Х.Баделхан, Б.Батбаяр, Н.Батбаяр, Х.Баттулга, Г.Батхүү, С.Баяр, Р.Гончигдорж, Л.Гүндалай, Ц.Даваасүрэн, Д.Зоригт, С.Ламбаа, Ц.Мөнх-Оргил, Д.Одбаяр, Д.Одхүү, С.Оюун, Д.Оюунхорол, Р.Раш, Ч.Сайханбилэг, Ц.Цэнгэл,   Ц.Элбэгдорж, Ж.Энхбаяр, Ө.Энхтүвшин

Өвчтэй: Ц.Батбаяр


Тасалсан: П.Алтангэрэл, Д.Загджав, Д.Энхбат


Хоцорсон: Сү.Батболд-0.40,  Г.Баярсайхан-0.30, С.Баярцогт-0.35, Л.Гансүх- 0.25, Х.Наранхүү-0.40, Ш.Сайхансамбуу-0.30, Ц.Сэдванчиг- 0.15,  Х.Тэмүүжин- 0.30, О.Чулуунбат-0.20

  
Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт,  өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийн /хоёр дахь хэлэлцүүлэг/ / үргэлжлэл/


Төсвийн байнгын хороогоор дэмжигдсэн зарчмын зөрүүтэй саналын томъёоллоор санал хураалтыг үргэлжлүүлэн явуулав. 

Д.Дэмбэрэл: Улсын Их Хурлын гишүүн З.Энхболдын гаргасан, Баг, хорооны Засаг даргын туслахын орон тоог хасах, сумдад бүртгэлийн ажилтны орон тоонд хүн шинээр ажилд авахгүй байхыг Засгийн газарт УИХ-ын тогтоолоор чиглэл өгөх нь зүйтэй гэсэн саналыг дэмжье.

Зөвшөөрсөн
19

Татгалзсан
26

Бүгд 

45

57.8 хувийн саналаар дэмжигдсэнгүй.


Төсвийн байнгын хороогоор дэмжигдээгүй зарчмын зөрүүтэй саналын томъёоллоор санал хураалт явуулав.

Улсын Их Хурлын гишүүн Б.Чойжилсүрэнгийн гаргасан, 2007, 2008 онуудад улсын нэгдсэн төсвийн хөрөнгөөр ажил нь хийгдсэн бөгөөд, бараа, үйлчилгээний үнийн хэт өсөлтөөс төсөв нь хэтэрсэн объектуудын төсвийг эргэж хянаад, аж ахуйн нэгжүүдтэй тооцоо дуусгах шаардлагатай хөрөнгийг Сангийн яам төсвийн тодотголд нэмж тусгах нь зүйтэй гэсэн Төсвийн байнгын хорооны дэмжээгүй саналыг дэмжье.

Зөвшөөрсөн
33

Татгалзсан
14

Бүгд 

47

70.2 хувийн саналаар дэмжигдлээ.

Улсын Их Хурлын гишүүн Ч.Улааны гаргасан, Улсын төсвийн алдагдлыг Засгийн газрын санал болгосон, дотоодын нийт бүтээгдэхүүний 6 хувьтай тэнцүүл гэсэн тооцоог дэмжиж, орлого, зарлагын баланслалтыг хангах гэсэн Төсвийн байнгын хорооны дэмжээгүй саналыг дэмжье.

Зөвшөөрсөн
35

Татгалзсан
10

Бүгд 

45

77.8 хувийн саналаар дэмжигдлээ.

Улсын төсвийн болон Монгол улсыг хөгжүүлэх сангийн хөрөнгөөр хэрэгжүүлэх төсөл, арга хэмжээ, барилга, байгууламжийн жагсаалтыг нэгбүрчлэн ярьж, санал хураалгах гэсэн Төсвийн байнгын хорооны дэмжээгүй саналыг дэмжье.

Зөвшөөрсөн
28

Татгалзсан
16

Бүгд 

44

63.6 хувийн саналаар дэмжигдлээ.

Улсын Их Хурлын гишүүн Ч.Улааны гаргасан, Орон нутгийн төсөвт илүүдэлтэй байгаа, иргэдэд бэлнээр тараасан /Өмнөговь, Сүхбаатар аймаг/ мөнгийг улсын төсөвт татан төвлөрүүлж, энэ хэмжээгээр орон нутагт өгөх санхүүгийн дэмжлэгийг бууруулах. Уг асуудлаар аймаг тус бүрээр судлан үзэж, саналаа танилцуулахыг Засгийн газарт УИХ-ын тогтоолоор чиглэл өгч, Сүхбаатар аймгийн төсвийг 21.4 сая төгрөгөөр бууруулах гэсэн Төсвийн байнгын хорооны дэмжээгүй саналыг дэмжье.

Уг саналын талаар Улсын Их Хурлын гишүүн Ч. Улаан цөөнх болж санал хэлэв. 

Зөвшөөрсөн
21

Татгалзсан
24

Бүгд 

45

53.3 хувийн саналаар дэмжигдсэнгүй.

Улсын Их Хурлын гишүүн С.Ламбаагийн гаргасан, Эмийн зардлыг 7.6 тэрбум төгрөгөөр бууруулахгүй байх гэсэн Төсвийн байнгын хорооны дэмжээгүй саналыг дэмжье.

Зөвшөөрсөн
27

Татгалзсан
18

Бүгд 

45

60.0 хувийн саналаар дэмжигдлээ.

15 цаг 55 минутад Улсын Их Хурлын гишүүн Л.Гантөмөр, Ц.Баярсайхан нар  хуралдааныг орхиж гарав.

Улсын Их Хурлын гишүүн Б.Бат-Эрдэнийн гаргасан, Монгол Улсын 2009 оны төсвийн тухай хуульд  өөрчлөлт оруулах тухай хуулийн төслийн хавсралтын жагсаалтын 13, 2.2-т заасан хэсэгт үүлэнд зориудаар нөлөөлөн бороо оруулах арга хэмжээний зардалд 1.677 сая төгрөгийг нэмж тусгах гэсэн Төсвийн байнгын хороо дэмжээгүй,  Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье.

Зөвшөөрсөн
10

Татгалзсан
36

Бүгд 

45

78.3 хувийн саналаар дэмжигдсэнгүй.

Улсын Их Хурлын гишүүн  Д.Дамба-Очир, Ч.Хүрэлбаатар, Ц.Дашдорж нарын гаргасан, УИХ-ын Тамгын газрын Судалгаа, шинжилгээ, олон нийттэй харилцах төвийн 76 ажилтныг цомхотгох гэсэн Төсвийн байнгын хороо дэмжээгүй, Эдийн засгийн байнгын хороо дэмжсэн саналыг дэмжье.

Зөвшөөрсөн
21

Татгалзсан
26

Бүгд 

47

55.3 хувийн саналаар дэмжигдсэнгүй.

Улсын Их Хурлын гишүүн Р.Буд, Д.Ганхуяг, Ц.Дашдорж, А.Тлейхан  нарын гаргасан, 2007-2008 онд барьж байгуулсан цахилгаан дамжуулах агаарын шугамын урт зураг төслөөс зөрчсөн гэсэн шалтгаанаар олгогдоогүй байгаа 3.7 тэрбум төгрөгийг нэмж тусгах гэсэн Төсвийн байнгын хороо дэмжээгүй, Эдийн засгийн байнгын хорооны дэмжсэн саналыг дэмжье.

Зөвшөөрсөн
29

Татгалзсан
16

Бүгд 

45

64.4 хувийн саналаар дэмжигдлээ.

Улсын Их Хурлын гишүүн Р.Амаржаргал, З.Энхболд нарын гаргасан, Батлан хамгаалах яамны хичээл, сургалтын зардалд 680 сая төгрөгийг хэвээр үлдээх гэсэн Төсвийн байнгын хороо дэмжээгүй, Аюулгүй байдал, гадаад бодлогын байнгын хорооны дэмжсэн саналыг дэмжье.

 Уг саналтай холбогдуулан Улсын Их Хурлын гишүүн З.Энхболд цөөнх болж санал хэлэв. 

Зөвшөөрсөн
10

Татгалзсан
38

Бүгд 

48

79.2 хувийн саналаар дэмжигдсэнгүй.

Улсын Их Хурлын гишүүн Р.Амаржаргал, З.Энхболд нарын гаргасан, Батлан хамгаалах яамны гадаад арга хэмжээний зардал 523 сая төгрөг хэвээр үлдээх гэсэн Төсвийн байнгын хороо дэмжээгүй, Аюулгүй байдал, гадаад бодлогын байнгын хорооны дэмжсэн саналыг дэмжье.

Зөвшөөрсөн
21

Татгалзсан
27

Бүгд 

48

56.2 хувийн саналаар дэмжигдсэнгүй.

Улсын Их Хурлын гишүүн Р.Гончигдоржийн гаргасан, Хөрөнгө оруулалтаас бусад төсвийн зарлагын нийт бууралтын хэмжээнд төсвийн ерөнхийлөн захирагч бүр хасалт хийхдээ тухайн багц дахь цалингийн болон хууль гэрээгээр хүлээсэн тоо хэмжээтэй төлбөрийн нийлбэрийн эзлэхүүнтэй харгалзан коэффицентээс хасалт гэсэн Төсвийн байнгын хороо дэмжээгүй, Аюулгүй байдал, гадаад бодлогын байнгын хорооны дэмжсэн саналыг дэмжье.

Зөвшөөрсөн
36

Татгалзсан
12

Бүгд 

48

75.0 хувийн саналаар дэмжигдлээ.

Улсын Их Хурлын гишүүн Я.Батсуурийн гаргасан, Цалингийн сангийн хэмнэлтийг бараа, үйлчилгээний нийт зардлын хэмнэлтэнд хамааруулан тооцох гэсэн Төсвийн байнгын хороо дэмжээгүй, Аюулгүй байдал, гадаад бодлогын байнгын хорооны дэмжсэн саналыг дэмжье.

Зөвшөөрсөн
26

Татгалзсан
22

Бүгд 

48

54.2 хувийн саналаар дэмжигдлээ.

Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслийг З, 4 дэх хэлэлцүүлэгт бэлтгүүлэхээр Төсвийн байнгын хороонд шилжүүлэв.

Гурав. Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан бусад хууль, тогтоолд нэмэлт, өөрчлөлт оруулах тухай хууль, тогтоолын төслүүд /Хэлэлцэх эсэх/

Хэлэлцэж буй асуудалтай холбогдуулан Сангийн сайд С.Баярцогт, мөн яамны хэлтсийн дарга Ж.Ганбат, Б.Нямаа, Б.Ганбат, Н.Нарангэрэл, Б.Гэрэлмаа, Монгол Улсыг хөгжүүлэх сангийн ажлын албаны дарга Б.Нанзаддорж, Нийгмийн хамгаалал, хөдөлмөрийн сайд Т.Ганди, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхбаяр, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 

Хууль, тогтоолын төслийн талаарх төсөл санаачлагчийн илтгэлийг Сангийн сайд С.Баярцогт танилцуулав. 

Төсөл санаачлагчийн илтгэлтэй холбогдуулан Улсын Их Хурлын гишүүн Э.Бат-Үүл,  Ж.Сүхбаатар нарын асуусан асуултад Сангийн сайд  С.Баярцогт хариулж, тайлбар хийв. 

Хуулийн төслийг хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Б.Чойжилсүрэн танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Су.Батболд, Г.Занданшатар,  Э.Бат-Үүл нарын асуусан асуултад Улсын Их Хурлын дарга Д.Дэмбэрэл, Сангийн сайд С.Баярцогт,  Улсын Их Хурлын гишүүн Б.Чойжилсүрэн нар хариулж, тайлбар хийв. 

Д.Дэмбэрэл: Татварын ерөнхий хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн
33

Татгалзсан
11

Бүгд 

44

75.0 хувийн саналаар  дэмжигдлээ.

Монгол Улсын Тэмдэгтийн хураамжийн хуульд өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн
34

Татгалзсан
11

Бүгд 

45

75.6 хувийн саналаар  дэмжигдлээ.

Онцгой албан татварын тухай хуульд өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн
36

Татгалзсан
9

Бүгд 

45

80.0 хувийн саналаар  дэмжигдлээ.

Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн
36

Татгалзсан
6

Бүгд 

42

85.7 хувийн саналаар  дэмжигдлээ.

Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн
33

Татгалзсан
9

Бүгд 

42

78.6 хувийн саналаар  дэмжигдлээ.

Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төслийг хэлэлцье гэсэн саналыг дэмжье.

Зөвшөөрсөн
38

Татгалзсан
4

Бүгд 

42

90.5 хувийн саналаар  дэмжигдлээ.

УИХ-ын 2009 оны 27 дугаар тогтоолд өөрчлөлт оруулах тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн
39

Татгалзсан
2

Бүгд 

41

95.1 хувийн саналаар  дэмжигдлээ.

Хүүхэд бүрт олгох мөнгөний хэмжээ тогтоох тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн
38

Татгалзсан
3

Бүгд 

41

92.7 хувийн саналаар  дэмжигдлээ.

Авлигатай тэмцэх газрын албан хаагчдын албан тушаалын цалингийн хэмжээг бууруулан мөрдөх тухай УИХ-ын тогтоолын төслийг хэлэлцэх шаардлагагүй  гэсэн саналыг дэмжье.

Зөвшөөрсөн
38

Татгалзсан
3

Бүгд 

41

92.7 хувийн саналаар  дэмжигдлээ.

Шүүгчийн болон прокурорын албан тушаалын цалингийн хэмжээг бууруулан мөрдөх тухай тогтоолын төслийг хэлэлцэх шаардлагагүй гэсэн  саналыг дэмжье.

Зөвшөөрсөн
39

Татгалзсан
2

Бүгд 

41

95.1 хувийн саналаар  дэмжигдлээ.

Төрийн өндөр албан тушаалтан болон түүнтэй адилтгах албан тушаалын цалингийн хэмжээг бууруулан мөрдөх тухай УИХ-ын тогтоолын төслийг хэлэлцэх шаардлагагүй гэсэн саналыг дэмжье.

Зөвшөөрсөн
34

Татгалзсан
8

Бүгд 

42

81.0 хувийн саналаар  дэмжигдлээ.

Зарим албан тушаалын цалингийн хэмжээг бууруулан мөрдөх тухай УИХ-ын тогтоолын төслийг хэлэлцэх шаардлагагүй гэсэн саналыг дэмжье.

Зөвшөөрсөн
39

Татгалзсан
3

Бүгд 

42

92.9 хувийн саналаар  дэмжигдлээ.

УИХ-ын тогтоолын төслүүдийг хууль санаачлагчид нь буцаах тухай УИХ-ын тогтоолын төслийг баталъя.

Зөвшөөрсөн43

Татгалзсан
0

Бүгд 

43

100.0 хувийн саналаар тогтоол  баталлаа..

Хууль, тогтоолын төслүүдийг анхны хэлэлцүүлэгт бэлтгүүлэхээр холбогдох Байнгын хороодод шилжүүлэв. 

Бусад. Эцсийн найруулга:

Улсын Их Хурлын дарга Д.Дэмбэрэл  Банкин дахь мөнгөн хадгаламжид баталгаа гаргах тухай хуульд хуулийн нэмэлт оруулах тухай хуулийн  эцсийн найруулгыг уншиж танилцуулав. /15.27/


Эцсийн найруулгатай холбогдуулан Улсын Их Хурлын гишүүн Ж.Сүхбаатар санал хэлэв. 


Улсын Их Хурлын гишүүд дээрх  хуулийн эцсийн найруулгыг сонсов.

10.20-10.25  цагт Улсын Их Хурлын гишүүн Н.Ганбямбын урилгаар  Хэнтий аймгийн Дэлгэрхаан сумын төлөөлөгчид, 11.25-11.30 цагт Улсын Их Хурлын гишүүн Х.Баттулгын урилгаар Баянхонгор аймгийн иргэдийн төлөөлөгчид Улсын Их Хурлын чуулганы нэгдсэн хуралдааны үйл ажиллагаатай танилцав. 


Хуралдаан 17 цаг 00 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Ц.ШАРАВДОРЖ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ



ХӨТЛӨГЧ





Д.ЦЭНДСҮРЭН
МОНГОЛ УЛСЫН ИХ ХУРЛЫН 2009 ОНЫ ЭЭЛЖИТ БУС

ЧУУЛГАНЫ 03 ДУГААР САРЫН 06-НЫ ӨДӨР (БААСАН ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 20 минутад эхлэв.


Д.Дэмбэрэл: - Эрхэм гишүүд ээ, та бүхний энэ өдрийн амгаланг айлтгая. УИХ-ын ээлжит бус чуулганы 2009 оны 3 дугаар сарын 6-ны өдрийн нэгдсэн хуралдаан нээснийг мэдэгдье. 58.0 хувийн ирцтэй байна. 


Өнөөдрийн чуулганы хуралдаанд хэлэлцэх асуудлыг танилцуулъя. Банкин дахь мөнгөн хадгаламжид баталгаа гаргах тухай хуульд нэмэлт оруулах тухай хуулийн төсөл, анхны хэлэлцүүлэг. Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслүүд, хоёр дахь хэлэлцүүлэг. Монгол Улсыг 2009 оны төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан бусад хууль, тогтоолд нэмэлт, өөрчлөлт оруулах тухай төслүүд, хэлэлцэх эсэх. Эдгээр асуудлыг төлөвлөлөө. Ингээд хэлэлцэх асуудалдаа оръё. 

Нэг. Банкин дахь мөнгөн хадгаламжид баталгаа гаргах тухай
хуульд нэмэлт оруулах тухай хуулийн төсөл
(анхны хэлэлцүүлэг)


Банкин дахь мөнгөн хадгаламжид баталгаа гаргах тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийе. Уг хуулийн төслийн талаар Эдийн засгийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Д.Балдан-Очир танилцуулна. Д.Балдан-Очир гишүүнийг индэрт урьж байна. 


Д.Балдан-Очир: - УИХ-ын дарга, эрхэм гишүүд ээ, 


Банкин дахь мөнгөн хадгаламжид баталгаа гаргах тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг УИХ-ын 2009 оны 3 дугаар сарын 4, 5-ны өдрүүдийн хуралдаанаараа хэлэлцээд дараахь санал, дүгнэлтийг нэгдсэн хуралдаанд оруулж байна. 


Төслийн 2.1.5 дахь хэсэгт аж ахуйн гэмт хэрэг, албан тушаалын эсрэг гэмт хэрэг гэж заасныг банк, санхүүгийн үйл ажиллагаатай холбоотой болон албан тушаалын гэмт хэрэг, түүнчлэн терроризмыг санхүүжүүлэх гэмт хэргийн хүрээнд байхаар, мөн төслийн 2.4 дэх хэсгийн заалтыг энэ хуулийн 2.1-д заасан баталгаанд хамруулах гэсэн чиглэлээр тус тус өөрчлөн найруулах, төслийн 2.13, 2.1.4 дэх заалтуудыг тус тус хасах саналыг хуралдаанд оролцсон гишүүд санал нэгтэй дэмжсэн болно. 


Эдгээр өөрчлөлттэй холбогдсон найруулгын болон зарчмын зөрүүтэй саналын томъёоллыг та бүхэнд тараасан билээ. Хуулийн төслийн анхны хэлэлцүүлгээр нь батлах горимын саналыг Байнгын хорооны гишүүд санал нэгтэй дэмжсэн болно. 


УИХ-ын эрхэм гишүүд ээ, 


Банкин дахь мөнгөн хадгаламжид баталгаа гаргах тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг хэлэлцэн төслийг баталж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Д.Балдан-Очир гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд. За Х.Жекей гишүүн. Ж.Сүхбаатар гишүүн. Хоёр гишүүн асуулт тавъя. Х.Жекей гишүүн асуултаа тавъя. 


Х.Жекей: - Энэ Байнгын хорооны дүгнэлт дээр хоёр заалтыг хассан байна л даа. 2.1.3, 2.1.4 дэх заалтуудыг тус тус хассан, санал хураалтад орсон санал нэгтэй гишүүд дэмжсэн гээд. Энэ дотроо тэр 2.1.4 болохоор чинь тухайн банкинд зээлийн болон түүнтэй адилтгах, тооцох актив хөрөнгө баталгаа, батлан даалтын өр төлбөр гээд ингээд хуульд харшлахаар шахуу заалтыг ингээд хасаад хаясан тийм юм байх шиг байна. 


Тэгэхээр энэ хоёр заалтыг ямар үндэслэлээр хассан бэ гэдэг талаар нэг тайлбар өгөөч. 


Д.Дэмбэрэл: - Хэн тайлбар өгөх гэж байна. За Ц.Баярсайхан дарга. 


Ц.Баярсайхан: - Х.Жекей гишүүн асуултад хариулъя. Нэмээд бас ажлын хэсгийн ахлагч Д.Балдан-Очир гишүүн тайлбарлана биз ээ гэж бодож байна. Тэгэхээр Засгийн газраас өргөн мэдүүлсэн энэ Банкин дахь мөнгөн хадгаламжид баталгаа гаргах тухай хуульд нэмэлт оруулах хуулийн төсөлдөө бол энэ 2.1.3, 2.1.4 буюу тухайн банкнаас бусад арилжааны банкинд хадгалуулсан, байршуулсан мөнгөн хадгаламж, мөн тухайн банкинд зээлийн болон түүнтэй адилтган тооцох актив, хөрөнгө, баталгаа, батлан даалтын өр төлбөртэй этгээд, түүний нэгдмэл сонирхолтой бусад этгээдийн мөнгөн хадгаламжийг даатгалын төрөлд баталгаанд хамруулахгүй гэж орж ирсэн. 


Засгийн газар, Монголбанк асуудлыг ярих үедээ бас Олон Улсын Валютын Сантай /ОУВС/ зөвлөлдөөд энэ хоёр заалтыг баталгаанд хамруулах нь зүйтэй юм байна. Тийм учраас эндээс хасах нь зүйтэй гэсэн ийм байр суурь илэрхийлснийг ажлын хэсэг дэмжээд, Байнгын хорооны хуралдаанд оролцсон гишүүд дэмжсэн. 


Ер нь бол энэ харилцах дансны үлдэгдэл бол нэг 612.0 тэрбум төгрөг байгаа гэж тайлбарласан. Тэгээд эндээсээ энэ банк хоорондоо зээлдүүлдэг, хадгалуулдаг мөнгөн хадгаламжийн эх үүсвэр бол ерөөсөө л иргэд, байгууллагын мөнгөн хадгаламж, харилцахын тодорхой хэмжээний үлдэгдлүүдийг бие биедээ байршуулдаг. Энэ дээр 200.0-гаад тэрбум төгрөг. Энэ банкинд өөрийн хадгаламжтай хүмүүс хадгаламждаа барьцаалаж зээл авсан энэ харьцаа бол энэ 2.1.4 дээр байгаа учраас энэ хоёрыг хамруулах юм бол, хамруулахгүйгээр, баталгаанд хамруулахгүйгээр үлдээх юм бол бас 400.0-гаад тэрбум төгрөгийн ийм хөдөлгөөн гарч ирэх нь. Тийм учраас энэ хоёрыг бол баталгаанд хамруулахаар үлдээе гэсэн ийм санал гараад л тэгээд Байнгын хороо дэмжсэн байгаа. 


Д.Дэмбэрэл: - За баярлалаа. Ж.Сүхбаатар гишүүн асуултаа тавъя. 


Ж.Сүхбаатар: - Гишүүдийн өглөөний амрыг эрье. Би нэг хоёр асуудал байгаа юм. Эхний асуудал бол энэ Засгийн газраас орж ирсэн Банкин дахь мөнгөн хадгаламжид баталгаа гаргах тухай хуулийн нэмэлт оруулах тухай хуулийн төслийн үзэл баримтлал байгаа юм л даа. Тэгээд энэ дээр банкны систем дэх хадгаламж бол ингээд 15.2 тэрбум төгрөгөөр өссөн боловч харилцах дансны үлдэгдэл 4.6 хувиар буурсан нь баталгаанд хамруулах шаардлагатай байгаа. Харуулж байгаа гэж байгаа юм. 


Тэгэхээр ер нь бол зүгээр энэ баталгаанаас болоод харилцах дансны үлдэгдэл бас буураад байна гэдэг энэ үндэслэл хэр бодит байгаа бол. Валютын ханш гээд долларын ханш, төгрөг долларын харьцах ханш өөрчлөгдсөнөөс болоод, тэрний хэлбэлзлээс болж иргэн, хуулийн этгээдээс харилцах данснаасаа мөнгөө татаад тэгээд тэрийг доллар болгох, мөн тодорхой тоног төхөөрөмж, сэлбэг болгох ийм үйл ажиллагаа явсан юм биш үү. Тэгээд энэ үүднээсээ тодорхой эдийн засгийнх нь нөхцөл байдалд явагдаж байгаа процессыг үндэслээд энэ баталгаа гаргаснаар энэ буурч байгаа процесс зогсоно гэж үзэж, одоо Байнгын хороо үзэж байгаа юу, үгүй юу? 


Хоёр дахь асуудал нь, энэ үзэл баримтлалтайгаа бас холбоотой асуудал юм л даа. Ер нь бид одоо ингээд мөнгөн хадгаламжид баталгаа гаргалаа. Одоо харилцах дансны үлдэгдэлд баталгаа гаргаж байна. Ерөөсөө цаад утгаараа шулуухан хэлэхэд ерөөсөө энэ ойрын энэ 3 жилийн хугацаанд энэ 14, 15 банк чинь бид Монгол Улсын төрөөс ерөөсөө бүрэн дүүрэн баталгаа гаргаж өгч байгаа гэсэн үг биш үү? Бид ганцхан мөнгөн хадгаламжид биш ерөөсөө банкинд явж явж эцэстээ баталгаа бүрэн дүүрэн гаргаж өгч байгаа гэдгээ шулуухан хэлчихвэл тэгвэл одоо яасан юм бэ. Яагаад вэ гэхээр харилцах дансны үлдэгдэлд бид баталгаа гаргаж байгаа нь хууль зүйн бусад эрсдлээс хамгаалахгүй байгаа шүү дээ. Үл маргах журмаар татварыг албадан гаргуулахад жишээлбэл тэрэнд бол энэ хамаарахгүй. Тэгэхээр банк дампуурсан нөхцөлд энэ иргэд, байгууллагуудын харилцах дансны үлдэгдэл бол баталгаажна гэж хэлж байгаа учраас цаад утгаараа бид шууд Монгол Улсын бүх банкуудад, бүх юу яах вэ энэ банкинд мөнгөн хадгаламж болоод иргэн, хуулийн этгээд харилцах дансны үлдэгдэж байгаагаараа бол тухайн тэр банкууддаа бол бид бүрэн дүүрэн баталгаа гаргаж өгч байгаа юм биш үү гэж ингэж л бодогдоод байгаа юм. 


Тэгэхээр хуулийн төслийн ерөнхүү үзэл баримтлал, концепци бол бас тодорхой хэмжээгээр өөрчлөгдөж байгаа гэж үзэж болох уу гэдэг ийм асуултыг л асуумаар байгаа юм. 


Д.Дэмбэрэл: - Ц.Баярсайхан дарга хариулъя. 


Ц.Баярсайхан: - Тэгэхээр Банкин дахь мөнгөн хадгаламжид баталгаа гаргах тухай хуулийг анх Засгийн газар оны өмнө санаачилж батлуулсан. Энэ бол бас томоохон ач холбогдолтой ийм арга хэмжээ болсон гэж үзэж байгаа. 


Тэгээд ялангуяа Ж.Сүхбаатар гишүүн асууж байгаа асуулт бол уг асуудлыг, нэмэлтийг өргөн барьсан үед одоо хэлэлцэх эсэх асуудлыг ярихад Засгийн газрын байр суурь нэлээн тодорхой илэрхийлэгдсэн гэж ойлгогдож байгаа юм. Ер нь бол энэ банкин дахь мөнгөн хадгаламж, одоо харилцах дансны үлдэгдэлд баталгаа гаргаснаараа иргэд, байгууллагын хөрөнгөд төр бол тодорхой хэмжээний хамгаалалтад авч баталгааг гаргаж байгаа нь бол ач холбогдолтой гэж үзэж байгаа. Зүгээр банкны системд бол мэдээж баталгаа гаргаж байгаа нь найдвартай ажиллах ийм нөхцөл бололцоог бүрдүүлж байгаа ч гэсэн цаашдаа бас банкийг тогтвортой ажиллуулах чиглэлээр тодорхой бас арга хэмжээнүүд шат дараатай авах ёстой гэж зүгээр миний хувьд үзэж байгаа. Яагаад гэхээр банкин дахь энэ төлбөр гүйцэтгэх чадварыг сайжруулахын тулд жишээлбэл сая УИХ-аас баталсан хямралын эсрэг төлөвлөгөөн дээр бол бас 400.0-аад тэрбум төгрөгийн эх үүсвэрийг тавьж баталсан байгаа. Ингэснээрээ бид арилжааны банкийг тогтвортой ажиллуулах, банкны системээ хамгаалах, банкинд итгэх итгэлийг бэхжүүлэх, иргэд хадгаламж эзэмшигчдийн хөрөнгөд баталгаа өгч байгаа нь бол эдийн засгийн хувьд энэ хямралыг даван туулахад чухал арга хэмжээ гэж ингэж л үзэж байна. 


Ерөнхий тайлбар, танилцуулга дээр бол мөнгөн хадгаламжид баталгаа гаргаснаараа хадгаламж тодорхой хэмжээгээр өссөн ч гэсэн харилцах бол бас тодорхой хэмжээнд 29.6 тэрбум төгрөгөөр буурсан байна. Тийм учраас аль алинд нь баталгаа гаргах ёстой юм байна. Бусад улсуудын жишиг ийм байна гэж оруулж ирсэн. Ингэж оруулж ирэхдээ бас зарим мөнгөн хадгаламж, хадгаламжийг бас баталгаанд хамруулахгүй байх нь зүйтэй гээд 5 зүйлийг оруулж ирснээсээ Засгийн газар бол 2-ыг нь буцсан ийм л байдлаар өнөөдөр анхны хэлэлцүүлэгт оруулж ирж байна. 


Д.Дэмбэрэл: - Ж.Сүхбаатар гишүүн тодруулъя.


Ж.Сүхбаатар: - Тэгэхээр би бол мэдээж санхүү, эдийн засгийн талаар бол нэг их нарийн мэргэшсэн хүн биш л дээ. Банкин дахь мөнгөн хадгаламжид баталгаа гаргах тухай хууль гэж байгаа л даа. Тэгэхээр харилцах иргэд, байгууллагын харилцах дансны үлдэгдэл гээд ингээд баталгаа гаргаад явахад нөгөө мөнгөн хадгаламжид маань одоо тэр харилцах дансны үлдэгдэл гэдэг маань өөрөө хамаарч байна уу, үгүй юу гэдэг асуудлыг би хөндөж байгаа юм. 


Ер нь зарчмын хувьд бол баталгаа гаргаж гэдэг юм уу, банкны найдвартай системийг хангах тал дээр бол УИХ-ын гишүүд бүгд санал нэгтэй байгаа. Би хувьдаа ч гэсэн энэ хуулийн төслийг дэмжиж байгаа юм. Хууль зүйн хувьд хамгийн гол нь яг энэ хуулийн төслийнхөө үзэл баримтлал нь бол өмнөх хуулийнхаа төслийнхөө үзэл баримтлал хоёр хэр нийцэж байна вэ гэдэг дээр гол нь анхаарлаа хандуулж бас энийг авч үзэх ёстой болов уу гэж бодож байгаа юм. 


Тэгээд яг энэтэй холбогдуулаад нэг ийм асуудал байгаа юм л даа. Байнгын хороонд хандаж хэлэх гээд байгаа юм. Энэ нөгөө хяналтын маань систем одоо тэгээд хэр нөгөө механизмуудыг, асуудлуудыг зэрэгцүүлж явахгүй бол бид одоо санхүү…/минут дуусав/


Д.Дэмбэрэл: - Гол санаа нь бол жаахан тодотгож, түрүүн сая хариулсан л даа. 


Ц.Баярсайхан: - Ж.Сүхбаатар гишүүний ярьж байгаа зөв өө. Өмнө нь бас ярихдаа энэ Банкин дахь мөнгөн хадгаламжид баталгаа гаргах тухай хуульд нэмэлт оруулах уу, эсвэл одоо банкны тодорхой хуулиудад бас өөрчлөлт оруулж тодотгох уу гэдэг асуудал яригдаад төсөл санаачлагчийн зүгээс энэ мөнгөн хадгаламжид баталгаа гаргах хууль дээр харилцах дансны үлдэгдлийг оруулъя гэсэн ийм л чиглэл барьсан. Д.Балдан-Очир гишүүн бас нэмээд хариулт өгөх үү. 


Д.Дэмбэрэл: - За Д.Балдан-Очир. 


Д.Балдан-Очир: - Бас энэ ажлын хэсэг дээр Эдийн засгийн байнгын хорооны хоёр ч удаагийн хуралдаан дээр яригдсан юм аа бас. Банкин дахь мөнгөн хадгаламжид баталгаа гаргах тухай хуулиар нэмэлт, өөрчлөлт гэж хэлээд Банкин дахь мөнгөн хадгаламж болон харилцах баталгаа гаргах тухай хууль гэж өөрчилье ч гэж бас ярьсан юм. Тэгтэл Засгийн газар маань нэгэнт хуулиа өргөн бариад хэлэлцэх эсэхийг Их Хурлаар шийдсэн учраас нөгөө түргэвчилсэн байдлаар, Дэгээр энэ асуудлыг зайлшгүй шийдэх ёстой. Түүнчлэн ОУВС-гийн Засгийн газартай ид нөгөө хамтран ажиллах хөтөлбөр яригдаж байгаа энэ хүрээнд энэ анхны Засгийн газрын өргөн барьсан энэ төслөөр нь явуулъя. Гэхдээ энэ Банкин дахь мөнгөн хадгаламжид баталгаа гаргах тухай хууль маань үйлчлэх хугацаа бол энэ чинь богинохон, 3 жилийн хугацаатай үйлчлээд, цаашдаа бол мөнгөн хадгаламж гэдэг ойлголт бол тэр сонгодог бусад хууль эрх зүйнхээ актад тусгасныхаа дагуу ойлгогдоод, хэрэглэгдээд явах юм гэсэн ийм ойлголтын үндсэн дээрээс тухайн энэ мөнгөн хадгаламжид баталгаа гаргах тухай хуульд нэмэлт, оруулах тухай хуулийн тэр харилцах дансны үлдэгдэл нэгэн адил хамаарна гээд заасан байгаа юм. 


Нөгөө талаасаа ер нь банкны систем, арилжааны банкуудыг үндсэнд төр бүхэлд нь өөртөө үйл ажиллагааных нь хариуцлагыг авъя гээд яриад байна гэж Ж.Сүхбаатар гишүүн ярьж байна. Энэ бол нэлээн тэгж ойлгогдох үндэслэлтэй. Гэхдээ Монгол Улсын санхүүгийн зах зээлийн хөгжил маань сүүлийн 1990 оноос хойш энэ 18 жилийн хугацаандаа энэ санхүүгийн зах зээл арилжааны банк хөгжиж дэвшиж байгаа энэ хэлбэрээрээ үндсэндээ их тийм давамгай хөгжсөн учраас энэ банк, санхүүгийн зах зээлийн энэ хямралыг зохицуулах гол онилсон объект бол арилжааны банк байгаа юм. Тийм учраас банкныхаа үйл ажиллагааг дэмжих, чиглүүлэх, түүнчлэн удахгүй орж ирэх бусад төв болон арилжааны банкны хуульд төрөөс төв банк болон арилжааны банкны үйл ажиллагаанд хяналт тавих, оролцох ийм зайлшгүй шаардлага гарч байгаа. Тэр нь бол УИХ өргөн баригдах нэмэлт, өөрчлөлт болж хийгдэх энэ бусад салбарын хуульд бас тусгагдах юм энэ асуудлууд. 


Д.Дэмбэрэл: - Баярлалаа. Гишүүд асуултаа асууж хариулт авлаа. Одоо Байнгын хорооны саналаар санал хураалт явуулъя. Зарчмын зөрүүтэй саналуудыг би уншиж та нарт өгье. 


Эдийн засгийн байнгын хороогоор дэмжигдсэн саналууд байна. Төслийн 1 дүгээр зүйлийн 1 дэх заалт буюу 2.1.3 дахь заалтыг хасах гэсэн саналыг Д.Балдан-Очир, Д.Одхүү, Ж.Батсуурь гишүүд гаргасан. Эдийн засгийн байнгын хороо дэмжсэн байна. Энэ саналыг хасъя гэсэн энэ Байнгын хорооны саналаар санал хураалт явуулъя. 


53 гишүүн санал хураалтад оролцож, 48 гишүүн зөвшөөрч, 90.6 хувийн саналаар энэ санал дэмжигдэж байна. 


Төслийн 1 дүгээр зүйлийн 1 дэх заалт буюу 2.1.4 дэх заалтыг хасах саналыг Д.Балдан-Очир, Д.Одхүү, Ж.Батсуурь гишүүд гаргасныг Эдийн засгийн байнгын хороо дэмжсэн байна. Хасах нь зүйтэй гэсэн санал хураалтыг явуулж байна. 


52 гишүүн санал хураалтад оролцож, 43 гишүүн зөвшөөрч, 82.7 хувийн саналаар Байнгын хорооны санал дэмжигдлээ. 


Төслийн 1 дүгээр зүйлийн 1 дэх заалт буюу 2.1.5 дахь заалтын Эрүүгийн хуулийн 20 дугаар бүлэгт заасан аж ахуйн эсрэг гэмт хэрэг, 28 дугаар бүлэгт заасан албан тушаалын гэмт хэрэг гэснийг Эрүүгийн хуулийн 20 дугаар бүлэгт заасан банк, санхүүгийн үйл ажиллагаатай холбоотой гэмт хэрэг, 28 дугаар бүлэгт заасан албан тушаалын гэмт хэрэг, түүнчлэн терроризмыг санхүүжүүлэх гэмт хэрэг гэж өөрчлөх саналыг гаргасан байна. Д.Балдан-Очир, Д.Одхүү, Ж.Батсуурь гишүүдийн саналыг Эдийн засгийн байнгын хороо дэмжжээ. Байнгын хорооны саналыг дэмжье гээд санал хураалт явуулж байна. 


Санал хураалтад 52 гишүүн оролцож, 44 гишүүн зөвшөөрч, 84.6 хувийн саналаар санал дэмжигдлээ. 


Дөрөв дэх санал. Төслийн 1 дүгээр зүйлийн 2 дахь заалт буюу 2.4 дэх хэсгийн энэ хуульд заасан мөнгөн хадгаламжид гэснийг энэ хуулийн 2.1-д заасан баталгаанд гэж өөрчлөх нь зүйтэй гэж Д.Балдан-Очир, Д.Одхүү, Ж.Батсуурь гишүүд санал гаргасныг Байнгын хороо дэмжсэн байна. Байнгын хорооны саналыг дэмжье гэсэн санал хураалт явуулъя. 


Санал хураалтад 52 гишүүн оролцож, 38 гишүүн зөвшөөрч, 73.1 хувийн саналаар санал дэмжигдлээ. 


Тав дахь санал. Төслийн 1 дүгээр зүйлийн 1 дэх заалт буюу 2.1 дэх хэсгийн энэ хуулиар гаргаж байгаа баталгаанд гэснийг энэ хуульд заасан баталгаанд гэж өөрчилье гэж Д.Балдан-Очир, Д.Одхүү, Ж.Батсуурь гишүүд санал гаргасан нь дэмжигдсэн байна. Байнгын хорооны саналыг дэмжье гэсэн санал хураалт явж байна. 


54 гишүүн санал хураалтад оролцож, 41 гишүүн зөвшөөрч, 75.9 хувийн саналаар санал дэмжигдлээ. 


Зургаа дахь санал. Төслийн 1 дүгээр зүйлийн 2 дахь заалт буюу 2.4 дэх хэсгийн харилцах дансны үлдэгдэл хамаарна гэснийг харилцах дансны үлдэгдэл нэгэн адил хамаарна гэж өөрчлөх саналыг Д.Балдан-Очир, Д.Одхүү, Ж.Батсуурь гаргасныг Байнгын хороо дэмжжээ. Байнгын хорооны саналаар санал хураалт явуулъя. Дэмжье. 


Санал хураалтад 54 гишүүн оролцож, 46 гишүүн зөвшөөрч, 85.2 хувийн саналаар энэ санал дэмжигдлээ. 


Байнгын хорооны зарчмын зөрүүтэй саналаар санал хураалт явагдаж дууслаа. Байнгын хорооноос хуулийн төслийг анхны хэлэлцүүлгээр нь баталъя гэсэн санал оруулсан. Анхны хэлэлцүүлгээр баталъя гэсэн горимын саналыг хураая. 


54 гишүүн санал хураалтад оролцож, 44 гишүүн зөвшөөрч, 81.5 хувийн саналаар анхны хэлэлцүүлгээр нь батлах саналыг дэмжиж байна. 


Анхны хэлэлцүүлгээр нь баталъя гэж үзсэн учраас Банкин дахь мөнгөн хадгаламжид баталгаа гаргах тухай хуульд нэмэлт оруулах тухай хуулийг бүхэлд нь баталъя гэсэн санал хураалт явуулъя. Хуулийг баталъя. 


54 гишүүн санал хураалтад оролцож, 44 гишүүн зөвшөөрч, 81.5 хувийн саналаар хууль батлагдаж байна. 


Банкин дахь мөнгөн хадгаламжид баталгаа гаргах тухай хуулийг бид бас зарим зүйлийг нь нэмэлт, өөрчлөлт оруулж баталлаа. Тэгэхээр энэ хууль бол цаашдаа бас банкийг тогтвортой ажиллахад ихээхэн ач холбогдолтой гэж үзэж байгаа юм. Ингээд гишүүдэд баярлалаа. 


Дараагийн асуудалдаа оръё. Монгол Улсын 2009 оны төсвийн тухай хуульд нэмэлт, өөрчлөлт оруулах тухай. Тэр саяны хууль чинь ингээд ердийн журмаар хэрэгжиж байгаа билүү? Тамгын газар. За энэ хуулийг батлагдсан өдрөөс буюу. Энийг хураалгаагүй байна шүү дээ. Энд байна. Тоогоо онгорхой хаясан. Энэ хууль дээр эцсийн найруулгын саналтай гишүүн байна уу? Өнөөдрөөс эхлээд дагаж мөрдөж байгаа юм байна шүү дээ. Одоо тараая гэж үү? Үдээс хойш хуралдаан байхгүй. Одоо яаралтай тараачихвал тараачих.


За гишүүд эцсийн найруулгыг түр азная. 


Уг асуудлыг 10 цаг 45 минутад хэлэлцэж дуусав. 

Хоёр. Монгол Улсын 2009 оны төсвийн тухай хуульд нэмэлт,

өөрчлөлт оруулах тухай, Монгол Улсыг хөгжүүлэх сангийн

2009 оны төсвийн тухай хуульд нэмэлт, өөрчлөлт оруулах тухай,

Нийгмийн даатгалын сангийн 2009 оны төсвийн тухай хуульд
нэмэлт, өөрчлөлт оруулах тухай хуулийн төсөл
(хоёр дахь хэлэлцүүлэг)


Д.Дэмбэрэл: - Дараагийн асуудалдаа оръё. Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төслийн хоёр дахь хэлэлцүүлгийг эхлүүлье. 


Байнгын хороодын саналыг сонсъё. Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Я.Батсуурь танилцуулна. Я.Батсуурь гишүүнийг индэрт урьж байна. 


Я.Батсуурь: - УИХ-ын дарга, эрхэм гишүүд ээ, 


Монгол Улсын Засгийн газраас 2009 оны 2 дугаар сарын 16-ны өдөр өргөн барьсан Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн нэг дэх хэлэлцүүлгийг УИХ-ын 2009 оны 2 дугаар сарын 18-ны өдрийн нэгдсэн хуралдаанаар хийж Байнгын хороонд шилжүүлсэн билээ. 


Эдгээр хуулийн хоёр дахь хэлэлцүүлгийг Аюулгүй байдал, гадаад бодлогын байнгын хорооны 2009 оны 02 дугаар сарын 20-ны өдрийн хуралдаанаар хийлээ. Монгол Улсын 2009 оны төсвийн тухай хуульд өөрчлөлт оруулах тухай хуулийн төслийг хэлэлцэхэд Байнгын хорооны эрхлэх асуудлын чиглэлийн батлан хамгаалах, гадаад харилцаа, тагнуул, онцгой байдлын салбаруудын онцлогыг харгалзан үзэх нь зүйтэй гэж үзлээ. 


УИХ-ын гишүүн Р.Амаржаргал Батлан хамгаалах яамны хичээл, сургуулийн зардал 680.0 сая төгрөгийг хэвээр үлдээх, Батлан хамгаалах яамны гадаад арга хэмжээний зардал 523.0 сая төгрөгийг хэвээр үлдээх хоёр санал дэвшүүлснийг Байнгын хорооны гишүүдийн олонхи дэмжсэн болно. Салбарынхаа нэн тэргүүний зорилтуудыг тодорхойлон бараа, үйлчилгээний зардлыг тогтоосон хэмжээнд бууруулан захиран зарцуулах үүргийг нь төсвийн ерөнхийлөн захирагч нарт өгөх нь зүйтэй гэж Байнгын хорооны гишүүд үзлээ. 


УИХ-ын гишүүн Р.Гончигдорж хөрөнгө оруулалтаас бусад төсвийн зардлагын нийт бууралтын хүрээнд төсвийн ерөнхийлөн захирагч бүр хасалт хийхдээ тухайн багц дахь цалингийн болон хууль, гэрээгээр хүлээсэн тоо хэмжээтэй төлбөрийн нийлбэр, нийгмийн эзлэх хувьтай харгалзсан коэффициентээс хасалт хийх санал гаргасныг хуралдаанд оролцсон гишүүд олонхийн саналаар дэмжсэн. 


Мөн УИХ-ын гишүүн Я.Батсуурь цалингийн сангийн хяналтыг бараа, үйлчилгээний нийт зардлын хэмнэлтэд хамруулан тооцох гэсэн санал гаргасныг Байнгын хорооны гишүүдийн олонхи дэмжсэн болно. 


УИХ-ын эрхэм гишүүд ээ, 


Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн хоёр дахь хэлэлцүүлгийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Я.Батсуурь гишүүнд баярлалаа. Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Д.Энхбат танилцуулна. Д.Энхбат гишүүнийг индэрт урьж байна. 


Д.Энхбат: - УИХ-ын дарга, эрхэм гишүүд ээ, 


Монгол Улсын төсвийн тухай хуулиудад нэмэлт, өөрчлөлт оруулах тухай хуулийн төслийн хоёр дахь хэлэлцүүлгийг тус Байнгын хорооны 2009 оны 2 дугаар сарын 20-ны өдрийн хуралдаанаараа хийсэн билээ. 


Дээрх хуулиудын төслөөр Байгаль орчин, аялал жуулчлалын сайдын 2009 оны төсвийн багцыг 19.8 тэрбум төгрөгөөр төлөвлөсөн нь батлагдсанаас 4.5 тэрбум төгрөг буюу 18.5 хувиар, Хүнс, хөдөө аж ахуй, хөнгөн үйлдвэрийн сайдын төсвийн багцыг 61.2 тэрбум төгрөгөөр төлөвлөж байгаа нь батлагдсанаас 16.5 тэрбум төгрөг буюу 21.3 хувиар тус тус бууруулахаар тодотгосон байна. 


Хуулийн төслийг Байнгын хорооны хуралдаанаар хэлэлцэх үед УИХ-ын гишүүд тухайн хоёр салбарын хэмжээнд 2009 оны төсвийн орлогыг нэмэгдүүлэх, зардлыг бууруулах бодлогыг тодорхой болгож хэрэгжүүлэх талаар зарчмын саналуудыг дэвшүүлж байсны гадна давхардсан тоогоор нийтдээ 10 гишүүн зарчмын зөрүүтэй 5 санал гаргаж санал хураалгасан байна. 


УИХ-ын гишүүн Су.Батболд, Д.Балдан-Очир нар зайлшгүй шаардлагатай эмнэлгийн лабораторийн болон ерөнхий боловсролын сургуулийн тоног төхөөрөмжөөс бусад зардлаас 20.0 тэрбум төгрөгийг, төрийн албан хаагчдын цалинг 20.0-иос 30.0 хувиар бууруулах гэснийг тус тус төслөөс хасах, УИХ-ын гишүүн Б.Батбаяр, Р.Буд, Г.Занданшатар, Ж.Энхбаяр, Б.Бат-Эрдэнэ нар хоёр хаягдлыг дарж булах ландпилийн аргаар боловсруулах төвлөрсөн цэг байгуулахад зориулж 2009 оны төсвийн хөрөнгө оруулалтад тусгагдсан байсан 1 тэрбум 50 сая төгрөгийг сэргээх, үүлэнд зориудаар нөлөөлж бороо оруулах арга хэмжээний зардалд 1 тэрбум 677 сая төгрөгийг төсөлд нэмж тусгах зэрэг зарчмын зөрүүтэй саналууд олонхийн санал авч дэмжигдсэн болно. УИХ-ын Б.Бат-Эрдэнийн бизнес инкубатор төв байгуулахад шаардагдах 2.7 тэрбум төгрөгийг нэмж төсөлд тусгах тухай санал дэмжигдээгүй юм. 


Монгол Улсын төсвийн тухай хуулиудтай холбогдсон дагалдах хуулиудын төслийн талаар УИХ-ын гишүүд зарчмын зөрүүтэй санал гаргаагүй болно. Дээрх хуулиудын төслийн хоёр дахь хэлэлцүүлгийг Байнгын хорооны хуралдаанаар хийх үед УИХ-ын гишүүдээс гаргасан зарчмын зөрүүтэй саналуудыг томъёолж Төсвийн байнгын хороонд хүргүүлсэн болно. 


УИХ-ын эрхэм гишүүд ээ, 


Монгол Улсын төсвийн тухай хуулиудын төсөлд нэмэлт, өөрчлөлт оруулах тухай хуулийн төслийн талаар тус Байнгын хорооноос оруулж бус санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Д.Энхбат гишүүнд баярлалаа. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг УИХ-ын гишүүн Д.Оюунхорол гишүүн танилцуулна. Д.Оюунхорол гишүүнийг индэрт урьж байна. 


Д.Оюунхорол: - УИХ-ын дарга, эрхэм гишүүд ээ, 


Монгол Улсын Засгийн газраас 2009 оны 2 дугаар сарын 16-ны өдөр өргөн мэдүүлсэн Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн нэг дэх хэлэлцүүлгийг УИХ 2009 оны 2 дугаар сарын 18-ны өдрийн хуралдаанаараа хэлэлцээд Байнгын хороонд шилжүүлсэн билээ. 


Эдгээр хуулиудын төслийг Нийгмийн бодлого, боловсрол, соёл, шинжлэх ухааны байнгын хороо 2009 оны 3 дугаар сарын 4-ний өдрийн хуралдаанаараа хэлэлцлээ. 


Монгол Улсын Засгийн газраас төрийн албан хаагчдын цалинг 20.0-иос 30.0 хувиар бууруулахаар оруулж ирсэн төслийн саналыг Нийгмийн бодлого, боловсрол, соёл, шинжлэх ухааны байнгын хорооны гишүүд дэмжих боломжгүй гэж үзлээ. 


УИХ-ын даргын захирамжаар байгуулагдсан ажлын хэсгийн бараа, үйлчилгээ, урсгал зардлыг бууруулахаар танилцуулсан саналуудыг Байнгын хорооны гишүүд дэмжлээ. 


Хэдийгээр цалингийн хэмжээг бууруулах Засгийн газрын саналыг дэмжээгүй ч багш нарт олгох урамшууллыг хэвээр нь олгох нь зүйтэй гэж тус Байнгын хороо үзлээ. Засгийн газраас оруулж ирсэн хүүхдэд олгох мөнгөний хэмжээг тогтоох тухай тогтоолын төслийг дэмжиж, тэтгэмж, мөнгөн тусламжийн хэмжээг тогтоох тухай Монгол Улсын Их Хурлын 2006 оны 47 дугаар тогтоолоор шинээр гэрлэгчдэд олгох мөнгөн тусламж 500.0 мянган төгрөгийн хэмжээг 300.0 мянган төгрөг болгон бууруулахаар Монгол Улсын Засгийн газраас оруулсан санал байсан боловч өөрчлөлт орох тогтоолын төслийг нь орхигдуулсан байна. Иймд холбогдох хууль тогтоомжид өөрчлөлт оруулах саналаа Монгол Улсын Засгийн газраас төсвийн тухай хууль батлагдах үед оруулж батлуулах нь зүйтэй гэж Байнгын хорооны гишүүд үзлээ. 


Байнгын хорооны хуралдаанд хэлэлцэгдсэн саналын томъёоллыг Төсвийн байнгын хороонд хүргүүлсэн болно. 


УИХ-ын эрхэм гишүүд ээ, 


Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн талаарх хоёр дахь хэлэлцүүлгийн талаар Нийгмийн бодлого, боловсрол, соёл, шинжлэх ухааны Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Д.Оюунхорол гишүүнд баярлалаа. Төрийн байгуулалтын байнгын хорооны санал, дүгнэлтийг УИХ-ын гишүүн Д.Дондог танилцуулна. Д.Дондог гишүүнийг индэрт урьж байна. 


Д.Дондог: - УИХ-ын дарга, эрхэм гишүүд ээ, 


Монгол Улсын Засгийн газраас 2009 оны 2 дугаар сарын 16-ны өдөр өргөн мэдүүлсэн Монгол Улсын 2009 оны төсвийн тухай хуульд нэмэлт, өөрчлөлт оруулах тухай хууль, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн нэг дэх хэлэлцүүлгийг УИХ 2009 оны 2 дугаар сарын 18-ны өдрийн хуралдаанаар хэлэлцээд Байнгын хороодод шилжүүлсэн билээ. 


Эдгээр хуулиудын төслийг Төрийн байгуулалтын байнгын хороо 2009 оны 3 дугаар сарын 2-ны өдрийн хуралдаанаараа хэлэлцэв. Тус Байнгын хорооны хуралдаанаар дараахь санал, дүгнэлтийг УИХ-ын нэгдсэн хуралдаанд оруулж байна. Байнгын хорооны хуралдаан дээр УИХ-ын гишүүн Су.Батболд, Д.Дондог, Э.Мөнх-Очир нар төрийн албан хаагчдын цалинг 20.0-иос 30.0 хувь бууруулна гэснийг хасах санал гаргасныг Байнгын хорооны гишүүд 100.0 хувь дэмжлээ. УИХ-ын гишүүн Э.Бат-Үүл, Э.Мөнх-Очир, Х.Тэмүүжин, Ө.Энхтүвшин нар төрийн захиргааны байгууллагын тогтолцоо, бүдүүвчийг батлах тухай УИХ-ын 2008 оны 12 дугаар сарын 19-ны өдрийн 43 дугаар тогтоолд өөрчлөлт оруулах тухай, тухайлбал Ашигт малтмалын газрыг Газрын тосны газартай, Авто замын газрыг Авто тээврийн газартай, Ойн газрыг Усын газартай тус тус нэгтгэх, УИХ, Засгийн газрын бүтэц, зохион байгуулалтыг боловсронгуй болгон төсвийн зардлаа хэмнэх санал боловсруулж, 2009 оны хаврын чуулганаар хэлэлцүүлэх нь зүйтэй гэж үзлээ. 


Байнгын хорооны гишүүд Төрийн албаны тухай хуульд нэмэлт, өөрчлөлт оруулах тухай хуулийн төслийн хэлэлцэх эсэхийг санал нэгтэй дэмжив. 


Зардлыг хямдруулсан бүтцийн өөрчлөлт хийх Засгийн газрын бодлоготой уялдуулж асуудлыг багцаар нь шийдвэрлэх шаардлагатай байгаа тул төрийн өндөр албан тушаалтан болон түүнтэй адилтгах албан тушаалтны цалингийн хэмжээг бууруулан мөрдөх тухай, зарим албан тушаалын цалингийн хэмжээг бууруулан мөрдөх тухай УИХ-ын тогтоолын төслүүдийг Байнгын хорооны гишүүд дэмжээгүй болно. 


УИХ-ын эрхэм гишүүд ээ, 


Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн хоёр дахь хэлэлцүүлгийн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэх өгөхийг хүсье. 


Анхаарал тавьсанд баярлалаа. 


Д.Дэмбэрэл: - Д.Дондог гишүүнд баярлалаа. Хууль зүйн байнгын хорооны санал, дүгнэлтийг УИХ-ын гишүүн Х.Жекей танилцуулна. Х.Жекей даргыг индэрт урьж байна. 


Х.Жекей: - УИХ-ын дарга, эрхэм гишүүд ээ, 


Монгол Улсын Засгийн газраас 2009 оны 2 дугаар сарын 16-ны өдөр Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай, хуулийн төслийг УИХ-д өргөн мэдүүлснийг УИХ 2009 оны 2 дугаар сарын 19-ны өдрийн чуулганы нэгдсэн хуралдаанаар хэлэлцээд Байнгын хороодод шилжүүлсэн билээ. 


УИХ-ын чуулганы хуралдааны дэгийн тухай хуульд заасны дагуу дээрх хуулиудын төслийг Хууль зүйн байнгын хороо 2009 оны 2 дугаар сарын 24-ний, мөн 3 дугаар сарын 3-ны өдрийн хуралдаанаараа хэлэлцлээ. 


Байнгын хорооны хуралдаанаар Монгол Улсын 2009 оны төсвийн тухай хуулиудад нэмэлт, өөрчлөлт оруулах тухай хуулийн төслүүдийг хэлэлцэх үед УИХ-ын гишүүд, төрийн албан хаагчдын цалинг бууруулах нь буруу, харин төсвийн урсгал зардлыг хорогдуулах, түүний дотор бараа, ажил, үйлчилгээний зардлыг бууруулах замаар нэмэгдэл эх үүсвэр гаргах нь зүйтэй гэсэн саналыг тус тус гаргаж байсан болно. Түүнчлэн УИХ-ын гишүүн Ц.Мөнх-Оргил, Х.Тэмүүжин нар төрийн албан хаагчдын цалинг 20.0-иос 30.0 хувь бууруулах гэснийг төслөөс хасах санал гаргасныг Байнгын хорооны хуралдаанд оролцсон гишүүд санал нэгтэйгээр дэмжсэн болно. 


УИХ-ын эрхэм гишүүд ээ, 


2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслийг хоёр дахь хэлэлцүүлэгт бэлтгэсэн талаарх Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Дэмбэрэл: - Х.Жекей гишүүд баярлалаа. Эдийн засгийн байнгын хорооны санал, дүгнэлтийг УИХ-ын гишүүн С.Бямбацогт танилцуулна. 


С.Бямбацогт: - УИХ-ын дарга, эрхэм гишүүд ээ, 


Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах хуулийн төслүүдийг УИХ-ын 2009 оны 2 дугаар сарын 19-ны өдрийн нэгдсэн хуралдаанаар хэлэлцэж, уг төслийг хоёр дахь хэлэлцүүлэгт бэлтгүүлэхээр Байнгын хороодод шилжүүлсэн билээ. 


Уг хуулийн төслүүдийг Эдийн засгийн байнгын хорооны 2009 оны 3 дугаар сарын 4-ний өдрийн хуралдаанаар хэлэлцээд дараахь санал, дүгнэлтийг гаргаж байна. 


Монгол Улсын 2009 оны улсын төсвийн тодотголыг нягтлан шалгаж, тооцоо судалгаа хийж, санал дүгнэлт боловсруулах чиглэлээр УИХ-ын даргын захирамжаар байгуулагдсан ажлын хэсгээс гаргасан танилцуулгыг Байнгын хорооны хуралдаанд оролцсон гишүүд зарчмын хувьд дэмжсэн болно. 


Хуулийн төслүүдийг хэлэлцэх явцад УИХ-ын гишүүн Р.Буд, Д.Ганхуяг, Ц.Дашдорж, А.Тлейхан, Ц.Баярсайхан, Д.Балдан-Очир, С.Бямбацогт, Д.Дамба-Очир нараас зарим зардлыг бууруулах, тодорхой хөрөнгө оруулалт, арга хэмжээний санхүүжилтийн асуудлыг тодотголд нэмж тусгах зэрэг саналууд гарч байсан нь дэмжигдсэн бөгөөд тэдгээрийг томъёолон Төсвийн байнгын хороонд хүргүүллээ. 


УИХ-ын гишүүн А.Тлейхан, С.Бямбацогт нарын ОХУ-аас импортоор авч байгаа цахилгааны үнэ нэмэгдсэн тул баруун бүсийн эрчим хүчний систем төрийн өмчит хувьцаат компанид олгох дотацийн хэмжээг 3.3 тэрбум төгрөгөөр нэмэх гэсэн санал Байнгын хорооны хуралдаанд оролцсон гишүүдийн олонхийн дэмжлэгийг аваагүй болно. 


УИХ-ын эрхэм гишүүд ээ, 


Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах, Нийгмийн даатгалын сангийн 2009 оны төсвийн тухай хуульд өөрчлөлт оруулах хуулийн төслүүдийн хоёр дахь хэлэлцүүлгийг тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Дэмбэрэл: - С.Бямбацогт гишүүнд баярлалаа. Төсвийн зарлагын хяналтын дэд хорооны санал, дүгнэлтийг УИХ-ын гишүүн Ц.Сэдванчиг танилцуулна. За Д.Зоригт гишүүн. Дэд хорооны дарга өөрөө танилцуулъя гэж байгаа юм байна. 


Д.Зоригт: - УИХ-ын дарга, эрхэм гишүүд ээ, 


Монгол Улсын Засгийн газраас 2009 оны 2 дугаар сарын 16-ны өдөр өргөн мэдүүлсэн Монгол Улсын 2009 оны төсвийн тухай, Монгол Улсыг хөгжүүлэх сангийн тухай, Нийгмийн даатгалын сангийн 2009 оны төсвийн тухай хуулиудад нэмэлт, өөрчлөлт оруулах тухай хуулийн төслүүдийг нэг дэх хэлэлцүүлгийг УИХ-ын нэгдсэн хуралдаанаар 2009 оны 2 дугаар сарын 19-ны өдөр хийж холбогдох Байнгын хороод, дэд хороодод шилжүүлсэн билээ. 


Энэ хуулийн төслүүдийн хоёр дахь хэлэлцүүлгийг Төсвийн зардлагын дэд хорооны 2009 оны 3 дугаар сарын 4-ний өдрийн хуралдаанаар хэлэлцээд дараахь санал, дүгнэлтийг гаргаж байна. 


Хуулийн төслүүдийг хэлэлцэх явцад УИХ-ын гишүүн Х.Баделхан Засгийн газрын харъяа агентлагийн орон тоог 10.0-аас 20.0 хувиар хасах, УИХ-ын гишүүн Ц.Сэдванчиг төсөлд хавсралтаар хойшлогдсон хөрөнгө оруулалтын төлөвлөгөөний жагсаалтыг 2010 оны төсвийн хөрөнгө оруулалтын төлөвлөгөөнд тэргүүн ээлжинд оруулж шийдвэрлүүлэхийг тогтоолын төсөлд заалт болгон баталгаажуулах талаар гаргасан саналуудыг хуралдаанд оролцсон гишүүдийн олонхи нь дэмжсэн болно. Харин УИХ-ын гишүүн Х.Баделханы гаргасан багш нарын үр дүнгийн урамшуулалд зарцуулагдах 20.0 тэрбум төгрөгийг хасахгүй байх нь зүйтэй гэсэн саналыг хуралдаанд оролцсон гишүүд дэмжээгүй болно. 


УИХ-ын ажлын хэсгээс гаргасан саналыг зарчмын хувьд дэмжсэн бөгөөд тус дэд хорооноос гаргасан зарчмын зөрүүтэй саналын томъёоллыг Төсвийн байнгын хороонд хүргүүллээ. 


УИХ-ын эрхэм гишүүд ээ, 


Монгол Улсын 2009 оны төсвийн тухай, Монгол Улсыг хөгжүүлэх сангийн тухай, Нийгмийн даатгалын сангийн 2009 оны төсвийн тухай хуулиудад нэмэлт, өөрчлөлт оруулах тухай хуулийн төслүүдийн хоёр дахь хэлэлцүүлгийн талаарх Төсвийн зарлагын хяналтын дэд хорооны санал, дүгнэлтийг хэлэлцэн шийдвэрлэж өгнө үү.


Анхаарал тавьсанд баярлалаа. 


Д.Дэмбэрэл: - Д.Зоригт гишүүнд баярлалаа. Одоо УИХ дахь МАХН-ын бүлгийн санал, дүгнэлтийг УИХ-ын гишүүн Г.Занданшатар, бүлгийн дэд дарга Г.Занданшатар. 


Г.Занданшатар: - УИХ-ын дарга, эрхэм гишүүд ээ, 


Засгийн газраас Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн хуульд өөрчлөлт оруулах хуулийн төслүүдийг УИХ-ын ээлжит чуулганд хэлэлцүүлэхээр өргөн мэдүүлсэн билээ. 


Дэлхийн санхүү, эдийн засгийн улмаас дэлхийн зах зээл дээрх зэсийн үнэ бараг 3 дахин, дотоодын зах зээл дээрх ноолуурын үнэ 2 дахин, арьс ширний үнэ 4 дахин огцом буурсан нь Монгол Улсын эдийн засагт нөлөөлж төсвийн орлого ихээхэн хэмжээгээр багасаж байгаатай холбогдуулан төсвөөс санхүүжүүлэх урсгал болон хөрөнгө оруулалтын зардлыг бууруулах зайлшгүй шаардлага гарч байна. 


Энэ оны 1 дүгээр сарын төсвийн нийт орлого өнгөрсөн оны мөн үеийнхээс 50.0 орчим хувиар буюу 91.6 тэрбум төгрөгөөр нийт бараа эргэлт 30.9 хувь, экспорт 21.3 хувь, импорт 40.6 хувиар тус тус буурчээ. Энэ байдлыг Засгийн газар хэлэлцэн төсвийн тодотгол хийж Монгол Улсын нэгдсэн төсвийн нийт орлогыг 295.3 тэрбум төгрөгөөр, нийт зарлагыг 313.3 тэрбум төгрөг буюу ДНБ-ний 6.0 хувь болгохоор тооцож УИХ-д өргөн мэдүүлээд байна. 


Дэлхийн улсууд санхүү, эдийн засгийн хямралаас хамтран гарах талаар уулзалт ярилцлагыг удаа дараа зохион байгуулж саналаа солилцож байна. Олонхи орон банк, санхүүгийн үйл ажиллагааг идэвхжүүлэх, ажлын байр хадгалах, ард иргэдийнхээ амьдралын түвшинг бууруулахгүй байх чиглэлийг барин ажиллаж байна. 


Төсвийн тодотголыг хийхдээ хөрөнгө оруулалтыг бууруулах, нэгдсэн төсвийн орлогыг нэмэгдүүлэх чиглэлээр Засгийн газраас баримталсан зарчмуудыг зөв зүйтэй гэж УИХ дахь МАХН-ын бүлэг үзэж байна. Гэвч Сангийн яам нь эмч, багш, төрийн албан хаагчдын цалинг 20.0 хувь бууруулахгүйгээр төсвийн зардал хэмнэх бусад боломжуудыг эрэлхийлэх чимхлүүр ажлуудыг орхигдуулж, бараа үйлчилгээний үр ашиг багатай тэвчиж болох зардлуудыг хэмнэх, төрийн албаны нүсэр тогтолцоог өөрчилж, цомхон чадварлаг бүтэцтэй болгоход дутуу анхаарсан байна. 


Төсвийн тодотголд алтны гэнэтийн ашгийн 68.0 хувийн татварыг тэглэсэн, эсвэл бууруулсан тохиолдолд орлогыг зөрүүг хэрхэн нөхөх, архи пиво, согтууруулах ундаа, тамхины онцгой албан татварыг ялгавартай нэмснээр төсөвт үзүүлэх орлого зарлагын нөлөөлөл, бусад нөлөөллүүдийг төсвийн тодотголд тусгах шаардлагатай гэж үзэж байна. Валютын ханш өссөн энэ нөхцөл байдалд цалинг бууруулах замаар хэрэглээг бууруулах нь эдийн засагт сөрөг нөлөө үзүүлэхээс сэргийлэх, импортоор авах тоног төхөөрөмж, бусад үр ашиггүй хөрөнгө оруулалтыг зогсоох, бууруулах шаардлагатай гэж үзэж байна. 


Санхүү, эдийн засгийн хүндрэл бэрхшээлүүдийг аль болох хохирол багатай даван туулахад төсвийн тодотголын талаар дараахь саналтай байна. 


Нэгд. Төрийн байгууллагуудын зардлыг тодорхой хувиар бууруулах, орон тоо, ажил үүргийн давхардлыг арилгах, сугалаа, лоттерей, тансаг хэрэглээний татварын орлогыг нэмэгдүүлэх, электрон засаглал хөгжүүлэх зэргээр төсвийн зардлыг хэмнэх арга хэмжээ авч, төсвийн байгууллагын ажилтны цалинг бууруулахгүй байх. 


Хоёрт. Засгийн газрын бүтэц, бүрэлдэхүүнийг зардал хэмнэх, ажлын давхардлыг багасгах чиглэлээр дахин хянан үзэж УИХ-ын хаврын чуулганд оруулж хэлэлцүүлэх. 


Гуравт. Хөдөлмөр эрхлэлт, жижиг дунд үйлдвэрлэлийг хөгжүүлэх чиглэлээр олгох 38.2 тэрбум төгрөг, бусад шаардлагатай эх үүсвэрийг жижиг, дунд үйлдвэрлэлийг хөгжүүлэх санд төвлөрүүлэн эргэн төлөгдөх нөхцөлтэй бага хүүтэйгээр аж ахуйн нэгж, иргэдэд олгож, ажлын байр нэмэгдүүлэх. 


Дөрөвт. Урьд онуудад барилга угсралтын ажил нь дуусаж ашиглалтад ороход бэлэн болсон эмнэлэг, сургуулийн барилга байгууламжуудыг эхний ээлжинд санхүүжүүлэх нь зүйтэй гэж үзэж байна. 


Анхаарал тавьсан явдалд баярлалаа. 


Д.Дэмбэрэл: - Г.Занданшатар гишүүнд баярлалаа. Төсвийн байнгын хорооны санал, дүгнэлтийг танилцуулъя. Санал, дүгнэлтийг УИХ-ын гишүүн, Төсвийн байнгын хорооны дарга Ч.Хүрэлбаатар. Ч.Хүрэлбаатар даргыг индэрт урьж байна. 


Ч.Хүрэлбаатар: - УИХ-ын дарга, эрхэм гишүүд ээ, 


Монгол Улсын Засгийн газраас Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийг 2009 оны 2 дугаар сарын 16-ны өдөр УИХ-д өргөн мэдүүлсэн билээ. 


Монгол Улсын Засгийн газраас Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд нэмэлт, өөрчлөлт оруулах тухай хуулиудын төслийн нэг дэх хэлэлцүүлгийг 2009 оны 2 дугаар сарын 19-ны УИХ-ын нэгдсэн чуулганаар хийж хоёр дахь хэлэлцүүлэгт бэлтгүүлэхээр УИХ-ын Байнгын хороодод шилжүүлсэн. 


Дээрх хуулийн төслүүдийг хоёр дахь хэлэлцүүлэгт бэлтгэх тухай асуудлыг Төсвийн байнгын хорооны 2009 оны 3 дугаар сарын 5-ны өдрийн хуралдаанаар хэлэлцээд дараахь санал, дүгнэлтийг гаргаж байна. 


Монгол Улсын 2009 оны төсвийн тухай хуульд өөрчлөлт оруулах тухай хуулийн төсөлд орлогын боломжит эх үүсвэрүүдийг бүрэн дайчлах, эдийн засаг, санхүүгийн хямралын нөлөөллийг тооцсон, орлогыг бодитой болгох, төсвийн зарлагын хэмжээг орлогын эх үүсвэртэй уялдуулах, нийгмийн халамжийн зарим үйлчилгээ, дэмжлэг тусламжийг төрөөс нийгмийг халамжийг хүртээх шаардлагатай хэсэгт чиглүүлэх, нийгмийн суурь үйлчилгээ, төрийн үйлчилгээний чанар хүртээмжийг бууруулахгүй байх зарчмийг баримталжээ. 


Засгийн газраас Монгол Улсын 2009 оны нэгдсэн төсвийн орлогыг 1 их наяд 928.5 тэрбум төгрөгөөр төлөвлөж батлагдсан төсвөөс 295.3 тэрбум төгрөгөөр, зарлага санхүүжилтийг 2 их наяд 306.2 тэрбум төгрөг буюу батлагдсан төсвөөс 313.3 тэрбум төгрөгөөр тус тус бууруулж төсвийн нийт алдагдал 377.7 тэрбум төгрөг болж төлөвлөснөөс 18.0 тэрбум төгрөгөөр бууруулж ДНБ-ний 6.0 хувь болгохоор тооцсон байна. Тамхины онцгой албан татварыг нэмэгдүүлэх, үндэсний үйлдвэрлэлийг дэмжих зорилгоор импортын зарим хүнсний бүтээгдэхүүний онцгой албан татварыг нэмэх, экспортод гаргаж байгаа нүүрсний хураамжийг нэмэгдүүлэх, үнэ ханшны өөрчлөлт зэрэг арга хэмжээний нөлөөллөөр төсвийн орлогыг 278.4 тэрбум төгрөгөөр нэмэгдүүлэх, төрийн албанд ажиллагсдын тоог бууруулахгүйгээр албан хаагчдын цалингийн хэмжээг түр бууруулах, төсвийн байгууллагад зардлын хатуу хэмнэлтийг мөрдүүлэх, зарим төрлийн нийгмийн халамжийн тэтгэмжийн давхардлыг арилгах зэрэг арга хэмжээ авснаар төсвийн зарлагыг 365.4 тэрбум төгрөгөөр бууруулах тооцоо хийсэн байна. 


Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийг Төсвийн байнгын хороогоор хэлэлцээд дараахь өөрчлөлтүүдийг төсөлд оруулах нь зүйтэй гэж үзлээ. 


Төсвийн орлогын хэсэгт архи, спиртын онцгой албан татварыг 20.0 хувиар нэмэгдүүлснээр орлогыг 10.0 тэрбум төгрөгөөр, төсвийн тодотголд валютын ханшийн зөрүүнээс орлогыг 44.6 тэрбум төгрөгөөр нэмэгдүүлж, нийт дүнгээр 54.6 тэрбум төгрөгөөр нэмэгдүүлэх саналыг Төсвийн байнгын хороо дэмжлээ. 


2009 оны улсын төсвийн бараа, үйлчилгээний зардлаас зайлшгүй бууруулж, хэмнэлтийн зарчим баримтлах шаардлагатай гэж үзэж төсвийн бараа, үйлчилгээний зарим зардлыг бууруулах санал дэмжигдлээ. Мөн төрийн албан хаагчдад олгох үр дүнгийн урамшууллыг хасах, Засгийн газрын бондын хүүгийн зардлыг бууруулах, яамдын сайдын ажлын албаны орон тоог хасах, Тэргүүн шадар сайд, Шадар сайдын ажлын албаны орон тоог 50.0 хувиар бууруулах, УИХ-ын гишүүдийн туслахын тоог 1.0 хувиар, УИХ-ын Тамгын газрын орон тоог 10.0 хувиар бууруулах, Засгийн газрын агентлагуудаас тус бүрээс 3 орон тоог бууруулах, сумдад 2009 онд шинээр нэмэгдсэн нийгмийн ажилтны орон тоог хасах саналууд дэмжигдсэнээр нийтдээ 29.2 тэрбум төгрөгийн зардал буурахаар байна. 


Засгийн газрын агентлагуудын тоог цөөрүүлэх, шат дамжлагыг багасгах чиглэлээр санал боловсруулж УИХ-аар 2009 оны энэ хаврын чуулганаар хэлэлцүүлэх үүргийг Засгийн газарт өгөх нь зүйтэй гэж үзлээ. 


Нийгмийн халамжийн хэт хавтгайрсан тогтолцоог шинэчлэх, нийгмийн халамжийг зайлшгүй шаардлагатай хэсэгт нь төвлөрүүлж, үр нөлөөг дээшлүүлэх талаар холбогдох арга хэмжээг авах, төсвийн байгууллагын ажлын цагийг нягтруулах, ажил үүргийн давхардлыг арилгах, удирдах ажилтан болон гүйцэтгэх ажилтны харьцааг оновчтой тогтоох, удирдлагын зардлыг бууруулах чиглэлээр УИХ-ын тогтоолын төсөл боловсруулж, УИХ-д тодорхой чиглэл өгөх нь зүйтэй гэж Төсвийн байнгын хороо үзсэн. 


Монгол Улсын 2009 оны төсвийн хуулиар хэрэгжүүлэх хөрөнгө оруулалтын төсөл, арга хэмжээ, барилга байгууламжуудаас 105.9 тэрбум төгрөгийн хөрөнгө оруулалтын төсөл, арга хэмжээг 2009 онд хойшлуулах жагсаалтыг хавсралтаар батлах санал дэмжигдсэн. 


Засгийн газраас өргөн мэдүүлсэн төсөлд дээр дурдсан өөрчлөлтүүдийг нэмж тусгаснаар төсвийн орлого 54.6 тэрбум төгрөгөөр нэмэгдэн төсвийн зарлага 56.2 тэрбум төгрөгөөр буурч төсвийн нийт тэнцлийн алдагдал ДНБ-ний 5.7 хувийг эзлэх урьдчилсан тооцоо гарч байна. 


Монгол Улсын Засгийн газраас Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийг УИХ-ын Байнгын хороод, Төсвийн зарлагын дэд хороо, УИХ дахь МАХН-ын бүлэг хэлэлцээд санал, дүгнэлтээ Төсвийн байнгын хороонд ирүүлснийг хэлэлцэж зарчмын зөрүүтэй саналуудаар санал хурааж шийдвэрлүүлсэн болно. 


Мөн Монгол Улсын Ерөнхийлөгчөөс 2009 оны 2 дугаар сарын 12-ны өдөр УИХ-ын нэгдсэн хуралдаан дээр хэлсэн үгэндээ дэвшүүлсэн саналыг Монгол Улсын 2009 оны төсвийн хуульд өөрчлөлт оруулах тухай хуулийн төсөлд дэмжигдсэн саналуудад агуулгаараа туссан. 


УИХ-ын эрхэм гишүүд ээ, 


Монгол Улсын 2009 оны төсвийн тухай хуулийн төслийн талаар Төсвийн байнгын хорооноос гаргасан зарчмын зөрүүтэй саналын томъёоллыг та бүхэнд тараасан билээ. 


Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлгийг хийж өгөхийг хүсье. 


Анхаарал тавьсанд баярлалаа. 


Д.Дэмбэрэл: - Ч.Хүрэлбаатар гишүүнд баярлалаа. Байнгын хороодын санал, дүгнэлттэй холбогдуулаад асуух асуулттай гишүүд. За Батсуурь гишүүнээр тасаллаа. Г.Занданшатар, Р.Амаржаргал орох шиг боллоо. Б.Бат-Эрдэнэ гишүүн асуултаа асууя. 
 (10:20-11:20 Ц.Алтан-Од)

Б.Бат-Эрдэнэ:-Баярлалаа. Юуны өмнө манай Их Хурлын гишүүд өөрсдөөсөө эхлээд орон тоогоо хэмнээд эхэлж байгаа бол их сайн байна.  Доошоо явахаараа зэрэг сайн явахгүй байна даа. Их Хурлын Тамгын газар 10 хувийг хасна, за тэгээд Засгийн газар агентлагуудаас 3, 3 хүний орон тоо хасна гэдэг бол ерөөсөө огт хөдлөөгүй, хуруугаа ч хөдөлгөөгүй гэсэн үг. Өнөөдөр чинь нэмэгдсэн агентлаг, төрийн албан хаагчид чинь 30 мянга болоод нэмэгдсэн гэдэг чинь 3 орон тоо хасна гэдэг чинь ямархуу хэмжээний юм гарахав? Энийг яагаад хасч болоогүй юм. Би Төсвийн байнгын хорооноос.

Тэгээд жаахан доошоо явахаараа нэлээн чангарна. Жишээлбэл, сум, баг, хороо, нөгөө хэдэн багш нарын ажлын үр дүнгийн урамшуулал, ийм юман дээр 16.5 тэрбум төгрөг байна шүү дээ. Ийм юм байх юм. Тэгээд жишээлбэл, төсвийн орлого буурна, гааль, татварынхан чинь ажилгүй болоод байна гэж яриад байгаа. Тэнд ажиллаж байгаа хэдэн арван мянган хүн байдаг юм, тэр улсуудыг чинь цалингүй чөлөө өгөөд ингээд жаахан хэмнэх бололцоо номыг нь судалж үзэж болдоггүй юмуу? 

Хоёрдугаарт, хөрөнгө оруулалттай холбоотой, Хөрөнгө оруулалт бол ер нь жаахан хэцүүдүүхэн явж байгаа шүү дээ. Бодит байдал бол. Одоо ингээд энэ хөрөнгө оруулалтынхаа юмыг ярихгүй бол одоо 4 сар гарлаа, тэгээд тендерээ зарлана, за тэгээд санхүүжүүлж чадахгүй. Тэгээд оны төгсгөл болоход чинь нөгөө салбарын яам, Сангийн яам, тэгээд тендерт шалгарсан компани энэ гурав чинь хоорондоо юмаа түлхсээр байгаад нөгөө ажил нь явахгүй ингээд дуусдаг. Дээрээс нь бараа материалын үнэ нэмэгдсэн гэж ярьдаг. Одоо энэ жил юу болохов энэ хямралтай холбоотойгоор нөгөө валютын ханшны өсөлт, зөрүү гэж юм гарч ирээд, оны төгсгөлд наадах чинь үр дүнгүй ийм л ажил болно шүү дээ. Энийг сайн ярьж болдоггүй юмуу? яагаад Засгийн газрын оруулж ирсэн тэр 105.9 тэрбум төгрөгөө цааш нь орж үзэж болохгүй ингээд орхидог юм бэ? энийг нэг тодруулж асуумаар байна.

Үнэхээр энэ хөрөнгө оруулалтын юм тааруухан яваад байгаа бол бодитой асуудал шүү дээ. Төрийн түшмэдүүд чинь авлигал авдаг, 10 хувийг нь авдаг гэдэг юм чинь ил тод яригдаж байгаа эд шүү дээ. Тэгээд ашиг хөөсөн компаниудын ашгаа хөөсөн энэ хоёрын хавчлаган дунд эцсийн дүндээ улсад үлдэж байгаа юм нь юу байна гэхээр би түрүүнд ч Их Хурал дээр ярьж байсан. 3 сар болохгүй дахин засвар хийдэг, засвар хийхээс арга байхгүй ийм замтай, барилгатай, цахилгаан эрчим хүчтэй ийм л байдал үлдээд байгаа шүү дээ.

Тэгээд Төсвийн байнгын хороон дээр яриад, жишээлбэл, энэ том компаниудын лобби гэж аюултай. Жишээлбэл, энэ дээр 200, оны авто зам, барилга, гол нэр төрлийн материал, цемент, арматур, энэ үнийн өсөлтөөс шалтгаалаад 35 компанид учирсан 11.5 тэрбум төгрөгийн алдагдлыг төсвийн тодотголд тусгана гээд ингээд оруулаад ирчихсэн.  Гэтэл энд Төсвийн байнгын хорооны дэмжээгүй санал болохоор 2007, 2008 оны улсын нэгдсэн төсвийн хөрөнгөөр ажил хийгдсэн буюу бараа үйлчилгээний үнийн хэт өсөлтөөс төсөв нь хэтэрсэн объектуудын төсвийг эргэж хянаад аж ахуйн нэгжүүдтэй тооцоог дуусгах шаардлагатай хөрөнгийг Сангийн яам төсвийн тодотголд нэгэнт тусгах гэсэн Чойжилсүрэнгийн гаргасан санал дэмжигдээгүй байгаа юм. Энэ юу гэж хэлээд байна вэ гэхээр зэрэг нөгөө танил тал байхгүй,  хөөцөлдөлгөө байхгүй нөгөө муусайн жижиг компаниуд нь юмаа дуусгаж чаддаггүй, бараа материалынхаа үнийн өсөлтийг нь авч чаддаггүй ингээд хохироод үлддэг. Энэ чинь тэр компанийг хохироож байгаа биш, эцсийн дүнд ард талд нь улсыг хохироогоод, ард түмнийг хохироогоод байна шүү дээ. Энэ онд ашиглалтанд орох ёстой сургууль, эмнэлэг, соёлын төв юу байдаг юм, энэ юмнууд чинь орохгүй ард нь үлдээд байгаа шүү дээ. Одоо байдал, бодитой нөхцөл бол ийм л байгаа шүү дээ. Тэгээд замын ажлууд байна. Дандаа өртөөд байна. Барилгын ажлууд хийнэ дандаа өртөөд байна. Энэ хэдхэн компани.

Үнэхээр яг амьдрал дээр бол хоёр хавчлаганд ердөө ард түмэн чинь үнэхээр хэцүү байна шүү. Хөдөө сумын захиалагч сумын сургуулийн захирал …/асуулт асуух хугацаа дуусч микрофон хаагдав/

Д.Дэмбэрэл:-Тодотгоод асуучихъя.

Б.Бат-Эрдэнэ:-Энэ бодитой асуудал шүү дээ. Энэ хөрөнгө оруулалттай холбоотой юмыг үзэх бололцоо байхгүй юу. Сүүлд нь нэмж хэлэхэд маш түргэн хугацаанд эдийн засгийн өсөлтийг дэмжсэн, үр дүн нь түргэн тодорхой харагдахаар ийм юманд төсвийг бүгдийг нь хасах биш, бас нэг тодорхой юмнуудыг нэмэх ийм бололцоо юмнуудыг харж анхаарч үзэж болоогүй юмуу гэсэн ийм 3 төрлийн юмыг би асууж байна.

Д.Дэмбэрэл:-Хүрэлбаатар дарга, товчхон хариулъя. Хариулт 5 минутаас хэтрэхгүй шүү. Гишүүд асуултаа эхнийхээ 4 минутандаа багтаагаад асууж байя.

Ч.Хүрэлбаатар:-Засгийн газрын бүтэц, агентлагийн бүтэц ажлын хэсэг дээр яригдсан, Төсвийн байнгын хороон дээр мөн яригдсан. Үүнийг яаж шийдвэрлэх ёстой вэ гэхээр ярилцаж байгаад шийдвэрлэхдээ Засгийн газарт үүрэг чиглэл болгоё. Ингээд хаврын чуулганаар Засгийн газар энэ агентлагийнхаа бүтцийг дахин авч үзэж ажлын орон тоог нягтруулж, давхардсан ачааллыг ялгаж, салгаж энэ саналаа УИХ-д 4 сарын 15-ны дотор өргөн барь. Үүнийг нь УИХ хэлэлцэж шийдье, одоо тэрнээс биш бас энэ хасалтууд хийвэл механик хасалт болчих гээд байна. Бусад ажил үүргийнх нь уялдааг бас хангаж чадахааргүй байна гэж үзээд энэ дээр үүрэг чиглэл өгөгдөхөөр шийдвэрлэгдсэн байгаа. Та бүгд санал хураалтаараа шийдэх байхаа гэж бодож байна.

Багш нарын хувьд тэр урамшуулал дээр хасч барьсан зүйл байхгүй байгаа. 11 орчим тэрбум төгрөг юуны мөнгө юм бэ гэхээр багш нараас бусад төрийн албан хаагчид, үйл ажиллагаагаа байгуулсан үр дүнгийнхээ гэрээнийхээ дагуу A, B C, D гэсэн үнэлгээ авдаг. Ингээд жилд 2 удаа тэрнийг нь үнэлж, үр дүнгийн урамшуулал гэж өгдөг. Тэгвэл 2009 ондоо энэ үр дүнгийн урамшууллыг нь тэвчье гэсэн ийм саналын горимоо оруулж ирсэн юм. Түүнээс биш багш нарын урамшууллыг хассан зүйл энд байхгүй байгаа. Дараа нь манай улсад бас энэ өнгөрсөн хугацаанд хийгдсэн бүх хөрөнгө оруулалт бол бүгдээрээ үр дүнгүй биш, үр дүнтэй хөрөнгө оруулалтууд бас байгаа. Доголдолтой зүйл байгаа, хийгдсэн хөрөнгө оруулалт нь удахгүйгээр эвдэрдэг, засвар, үйлчилгээ шаардагддаг ийм олон хөрөнгө оруулалтууд бий.

Төсвийн байнгын хороон дээр таны хэлж байгаа саналуудтай санал нэг байна. Зарим саналууд дэмжигдсэн. Дэмжээгүй гишүүд бас нэлээд байсан. Гэхдээ олонхийн саалаар дэмжигдсэн саналууд бий. Зарим саналууд гараад тэр нь дэмжигдээгүй зүйлүүд бий. Одоо Их Хурлын гишүүд энэ дээр эргэж үзэж байгаад өөрсдийнхөө саналыг нэгдсэн чуулганаараа эцсийн шийдвэрийг гаргаж өгнө гэж итгэж байна. 

Хөрөнгө оруулалтыг бол Төсвийн байнгын хороон дээр нэг бүрчлэн яриагүй. Яагаад гэвэл Засгийн газар бас нэлээд тухтай үзэж, Сангийн яам, бусад холбогдох яамдууд хоорондоо уулзаж, ярилцаж байгаад энэ хөрөнгө оруулалтыг оруулж ирсэн гэж байгаа. Тийм учраас энэ дээр нь нэг их тийм эргэж үзсэн зүйл байхгүй байгаа гэдгийг бас хэлье.

Д.Дэмбэрэл:-Эдийн засгийн байнгын хорооноос хариулах юм байна уу? алга байна. Бат-Үүл гишүүн асуултаа тавья.

Э.Бат-Үүл:-Төсвийн байнгын хорооны дарга Хүрэлбаатараас асуух гэсэн юм. Хүүхдийн мөнгө, шинээр гэр бүл бологсдын мөнгө, шинээр төрсөн хүүхдийн мөнгө гурав яг ямар байдалтай тусгагдсан бэ? 

Хоёрдугаарт, би сая Бат-Эрдэнэ гишүүний асуусан асуулттай холбогдуулаад асуух гэсэн юм. 2008 онд авто зам, барилгын гол нэр төрлийн бүтээгдэхүүн бетон, цемент, арматур, шатахууны үнийн огцом өсөлтөөс шалтгаалан 5 компанид очсон, 11.5 тэрбум төгрөгийн алдагдлыг олгоё гэсэн байна. Ийм гэрээг хэн авсан юм бэ? энэ алдагдлыг үнийн гэнэтийн өсөлтөөс бий болж учирч байгаа алдагдлыг төлөх үүргийг төр авчихсан байгаа юмуу, бид нар авчихсан байгаа юмуу, Засгийн газар? Энийг асуух гэсэн юм. Ийм үүрэг авсан бол өөр хэрэг. Хэрвээ энэнтэй жишиж адилхан ярих юм бол тэгвэл Эрдэнэтэд үнийн уналтаар учирсан хохирлыг бид нөхөн төлөх ёстой шүү дээ. Энэндээ хүрч ярих юм бол. Энэ 35 компанийн ч хохирол биш шүү, өнөөдөр бүх компанид тийм хохирол учирсан байгаа. Бүх компаниудад ийм хохирол учирсан байгаа. Тэгэхээр энэ яагаад ингэж 35 компани яригдсан юм бэ гэдгийг асууя.

УИХ-ын гишүүд бол энэ төсвийн тодотгол дээр шинээр хөрөнгө оруулалтыг хасъя гэдгийг дэмжсэн юм. Тэгсэн зарим нэг гишүүдийн шинээр нэмж хөрөнгө оруулах асуудал ороод ирсэн шиг байх юм. Би буруу ойлгосон бол уучлаарай. Жишээ нь, сургуулийн барилга барих Тосонцэнгэлийн санал дэмжигдээд ороод ирсэн байх юм. Тэгэхээр энэ шинээр хөрөнгө оруулалтыг ер нь больцгооё гээд хаа хаанаа ойлголцоод больсон гэж ингэж ойлгосон шүү дээ. Гуравдахь асуулт энэ байна. Би буруу ойлгосон байж магадгүй шүү.

Дөрөвдэх асуулт нь, энэ яг урсгал зардал дотор байж байгаа төрийн захиргааны бараа үйлчилгээ, байрны зардал, цалингийн сан хоёрын зөрүү яг ямар харьцаатай байдаг юм бэ тэрнийг хэлж өгөөч. Цалингийн сангийн зөрүү хоёр. Өөрөөр хэлбэл, урсгал зардал дотор байгаа зардлын харьцааг хэлж өгөөчээ гэж ийм 4 юм асууя. Тэгээд би нэмэлт асуулт авна шүү.

Д.Дэмбэрэл:-Хүрэлбаатар дарга.

Ч.Хүрэлбаатар:-35 компанитай холбоотой хөрөнгийн асуудал бол Төсвийн байнгын хороон дээр санал гарч дэмжигдсэн ийм асуудал байгаа. Энэ дээр УИХ-ын даргын захирамж гараад ажлын хэсэг гарсан. Энэ дээр оруулах талаар оруулж ирээгүй. Яагаад вэ гэхээр нэгэнт л тухайн аж ахуйн нэгж, тухайн ажлын тендер гүйцэтгэх тендерийн шалгаруулалтанд оролцоод ийм үнээр бид нар хийж чадна гээд гэрээ байгуулчихсан хойно үнийн өсөлттэй холбоотой, бусад зардлуудтай холбоотой бүх эрсдлийг өөрсдөө л даах ёстой. Гэтэл зарим гишүүдийн санал гараад дэмжигдчихсэн байгаа. Энэ дээр Их Хурлын гишүүд та бүгд санал өгөхдөө эцсийн хариуг нь өгөх байхаа гэж бодож байгаа. Уг нь энэ буруу юм байгаа юм. Сангийн яамнаас энийг олгохгүй гэсэн тайлбарыг нэлээд хийсэн. Гэхдээ санал хураалтаар ингээд шийдэгдсэн гэдгийг бас танд хэлье.

Хоёрдугаарт, хүүхдийн мөнгө, залуу гэр бүлтэй холбоотой мөнгийг Засгийн газрын оруулж ирсэн хувилбараар нь л байгаа. Энэ дээр ингэж өөрчлөе гэсэн санал бол Төсвийн байнгын хороо болон бусад байнгын хороон дээр гараагүй. Тэгэхээр Засгийн газрын Баярцогт сайд энэ дээр нь тодорхой хариулт өгөх байхаа гэж бодож байна.

Завхан аймгийн холбоотой тэр нэг хөрөнгө оруулалтын асуудал юу вэ гэхээр шинээр баригдах гэж байгаа цэцэрлэгийнхээ шаардлагагүй гэж үзээд өөр чухал шаардлагатай байгаа гэсэн объектоор сольсон юм. Мөнгөн дүн дээр нэмэлт оруулахгүйгээр дотор нь зохицуулж байгаа. Хасаад оронд нь нэмж оруулж ирж байгаа санал юм байна гэдгийг тэгж ойлгосон байгаа. 

Ер нь улсын төсвийн зардал сүүлийн 2 жил данхайсан. 2006 онд Монгол Улсын төсвийн зардал 1.2 триллион төгрөг байсан, гэтэл 2007, 2008 гэсэн хоёрхон жилийн дараа 2.4 триллион төгрөг болсон. Энэ дотроо цалингийн сан бол 180 орчим тэрбум төгрөг байснаа 570-аад тэрбум төгрөг болж бараг 400 тэрбум төгрөгөөр нэмэгдсэн. Бусад байрны зардалтай харьцуулах юм бол энэ цалингийн зардал 10, 20 дахин өндөр ийм дүн байдаг юм.

Д.Дэмбэрэл:-Асуулт маш тодорхой, хариулт маш тодорхой боллоо. Бат-Үүл гишүүн нэмээд асуучихъя.

Э.Бат-Үүл:-Баярцогт сайдад би асуултаа шилжүүлж байна л даа. Хүүхдийн мөнгө, шинээр гэр бүл бологсдын мөнгө, шинээр төрсөн хүүхдийн буцалтгүй тусламж яг ямар, тоогоор нь надад хэлж өгөөрэй. Ямар болсон бэ? Засгийн газрын оруулж ирсэн саналыг тоогоор нь хэлж өгөөчээ гэж би Баярцогт сайдаас асуух гэж байна.

Дээрээс нь, би сая Хүрэлбаатар даргаас дахиад тодруулаад асууя. Өөрөөр хэлбэл, хөрөнгө оруулалтын нэг юманд байсныг нь нөгөө юм болгоод өөрчилчихсөн гэж байна шүү дээ. Барьцаад байгаа юм шиг, илэн далангүй хэлэхэд. Яагаад гэхээр бид нар чинь шинээр хөрөнгө оруулалтыг хасъя гээд л бүгд л тохироод бүх хөрөнгө оруулалт хасагдаж байгаа гэж ойлгочихсон байхгүй юу.

Д.Дэмбэрэл:-Дотор нь больсон гэж хариулсан шүү дээ. Хүүхдийн мөнгөни асуудал Ганди сайд байж байх шиг байна. Хүүхдийн мөнгө ер нь сая Бат-Үүл гишүүний асуултыг тодорхой хариулаад орхиё. Ганди сайд.

Т.Ганди:-Засгийн газраас хүүхдийн мөнгийг улиралд олгодог 25 мянган төгрөг 10 мянган төгрөг болгох энэ хувилбарыг тооцоо хийж үзсэн. Энэ дээр тооцоогоор хүүхдийн хөгжлийн мөнгө 2009 онд батлагдсан төсөв бол 104 тэрбум 600 мянган төгрөг. Одоо хэмжээ 25 мянган төгрөг, давтамж нь 4 удаа өгөгдөхөөр байсан. Ингээд 2009 оны сүүлийн шинэ хувилбараар зарцуулах хэмнэгдэх хөрөнгийг үндсэндээ 10 мянган төгрөгөөр тооцож үзэхэд 1 удаа олгогдоод, хөрөнгийн дүн нь… 10 мянган төгрөгөөр улиралд олгогдоно. 15 мянган төгрөг жил болгоноор нь… энэ чинь гишүүдээс санал гараад дэмжигдсэн санал шүү дээ. 10 мянган төгрөгөөр.

Д.Дэмбэрэл:-Сангийн сайд Баярцогт

С.Баярцогт:-Бат-Үүл гишүүний асуултанд хариулъя. Хүүхдийн мөнгийг хоёр эх үүсвэрээс санхүүжүүлдэг. Улсын төсвөөс хүүхэд болгонд сард 3000 төгрөг буюу нийт 36.000 төгрөгийг улсын төсвөөс, Монгол улсыг хөгжүүлэх сангаас улирал тутамд 25.000 гээд 104 мянгыг бол санхүүжүүлдэг байсан юм. Гэтэл 2008 оны орлого орж ирж байгаа байдал бол манай Монгол улсыг хөгжүүлэх сан дээр хүүхдийн мөнгөн зориулагдаж байгаа мөнгө мань 57 тэрбум төгрөгний үлдэгдэлтэй байгаа. Тийм учраас хүүхдэд төсвөөс өгдөг 36 бол хэвээрээ үлдэж байгаа. Улиралд өгдөг 57 тэрбум төгрөгийг эхний улиралд Монгол Улсын төсвийн дагуу 25-ыг гаргачихсан. Одоо 32-ын үлдэгдэлтэй байгаа. Тэгэхээр энэ 32-ын үлдэгдлийг яг хуучин хэлбэрээр нь дахиад 25-аар өгөх юм бол 2-р улиралд 25 өгөөд цаад талд нь 7 үлдэж байгаа. Эсвэл энэ үлдэж байгаа 32-ыг үлдэж байгаа улиралд нь хуваагаад улирал тутам 10, 10 мянгаар өгөх үү гэдэг ийм л асуудал байгаа, хүүхдийн мөнгөн дээр бол. Засгийн газар угаасаа тийм санал оруулж ирсэн, угаасаа байгаа нь энэ.

Шинээр гэр бүл бологсдынх дээр 500 мянга өгдөг байсныгаа 300 өгдөг болгоё гэж тийм л асуудал тавьж байгаа. 

Шинэ төрсөн хүүхдийнхийг бол хөндөөгүй байгаа. Монголын үрс маш олон болтугай гэж тийм зарчим бариад л.

Д.Дэмбэрэл:-Ганбямба гишүүн асуултаа тавья.

Н.Ганбямба:-Хамгийн гол санаа зовж байгаа юм бол тооцооны асуудал байгаа юм. Засгийн газар бол өөрсдийнхөө тооцоог хийгээд өргөн барьчихлаа. Төсвийн хувьд энэ нэлээн яс тооцоо юм шиг байгаа юм. Орлого, зарлага хоёр дээр. Тэгээд сая хэлэлцүүлгийн явц дунд бол энэ тооцоо нэлээн өөрчлөлт орсон л доо. За яахав ерөнхийдөө хасч болохоор зардлуудыг бүтцийн өөрчлөлтөөс бусдуудыг нь ажлын хэсэг 110 тэрбум төгрөгөөр урсгал зардлаас үр ашиггүй ийм зардлуудыг хасвал яасан юм бэ гээд асуудал оруулаад хэлэлцүүлгийн явц дунд энэ маань еще багасаад явж байна л даа. Тэгэхээр зэрэг ер нь цаашдаа Засгийн газар энэ бүтцийн өөрчлөлтийг би хаврын чуулганд оруулж ирэх байх гэж найдаж байна. Энэ олон яам, тамгын газар, энэ данхар бүтэц чинь хэвээрээ л үлдсэн шүү дээ. Тэр олон 40 хэдэн агентлаг гээд жижиг 40 хэдэн яамдууд гэсэн үг шүү дээ. Энэ бүтцийн өөрчлөлтийг Засгийн газар оруулж ирэх үү, энэ хаврын чуулганд?

Тэгэхдээ хувийн хэвшлээр зарим Засгийн газрын чиг үүргүүдийг хувь хэвшлээр хийлгэхээр бас нэг ийм ийм вариантуудыг судалж үзэх боломж байна уу гэж асуумаар байгаа юм. Салбар бүр дээр энэ монополиуд бий болчихсон. Сая энэ асуултан дотор бас гарч ирж байна шүү дээ. Энэ барилгын салбар дээр гэнэ, замынх дээр гэнэ, тэр битгий хэл салбар дээр болгон бий шүү. Эрчим хүчний салбарт хүртэл энэ монопол бүлэглэлүүд чинь янз янзын ийм лобби аваачиж шургуулж орж ирээд байх юм. Тэгээд энэ чинь төсвийн хэлэлцүүлгийн үеэр чинь гарч ирээд байна шүү дээ. Энэ байнгын хороодуудын хэлэлцүүлэг дээр. Тийм болохоор бид нар чинь уг нь урсгал зардлаа бараг үр ашиг багатай зардлаа хэмнэе гэсэн чинь янз янзын лобби хажуунаас нь орохоос сэргийлмээр байна. Одоо санал хураалтан дээр бид энийг анхаарах болов уу гэж найдаж байна.

Хоёрдугаарт, Засгийн газар юуны тооцоон дээр нэг зүйлийг эргэлзсэн юмаа. Манай байнгын хороо энийг юу гэж үзэж байгаа юм бол? Дотоодын нийт бүтээгдэхүүнд төсвийн алдагдлыг 6 хувьд барихаар бид нар баталчихсан. Энэ мааньбүр 10 хувь хүрчих гээд 6 хувьд л энэ алдагдлыг барих гээд энэ төсвийн тодотгол хийж байгаа шүү дээ. Болж өгвөл 6 хувиас доошлуулах гээд. Гэтэл Сангийн сайдын маань тооцоо 6 триллион төгрөгөөр дотоодын нийт бүтээгдэхүүнийг тооцоод байх юм. Энэ чинь зэсийн баяжмалын үнээр 6 триллион төгрөг болтлоо өсчихсөн дотоодын нийт бүтээгдэхүүн явж байгаа шүү дээ. Зэсийн баяжмалын үнийн бууралтаар энэ яг бодитой дотоодын нийт бүтээгдэхүүн чинь 5 триллион болбол яахав? 4 триллион болох юм бол төсвийн алдагдал чинь асар өндөр хэмжээнд хүрэх нь байна шүү дээ. Тэгэхээр энэ тооцоог манай байнгын хороо яаж, энэ Засгийн газрын 6 триллионоор бодож оруулж ирсэн үү? Энэ чинь өөрчлөгдөнө шүү дээ. Яг үндсэндээ өнөөдөр зах зээлийнхээ бодитой байдал дээр хийхгүй бол энэ Засгийн газрын тооцоог дотоодын нийт бүтээгдэхүүнийг 6 триллионоор л хийсэн тохиолдолд бол энэ төсвийн алдагдал их том болно. 6 триллионоор чинь буурч ирнэ шүү дээ. Зэсийн баяжмал тэнд 3 мянган хүртлээ буучихаад байж байхад. Энэ дээр манай Төсвийн байнгын хороо ямар тооцоо хийж байгаа юм бол?

Ер нь яг нарийндаа энэ төсвийн тооцоон дээрх зарим тооцоонуудыг өөрчилснөөр цалингаа тавьж чадахгүй болчихвол Их Хурал хариуцах уу? төсвийн байгууллага хариуцах уу гэдэг асуудал байгаа юм. Ер нь яг явж явж би өнөөдрийн энэ хэлэлцүүлгийн дүнгээс төсвийн тодотгол ерөнхийлөгчийн сонгуулийн дараа дахиад гарч ирэх нь ээ. Ерөнхийлөгчийн сонгуулийн популизм ороод ирсэн шүү дээ. Бид нар ямар популист илтгэл сонслоо. Еще дээрээс нь баахан популизм явж байна шүү дээ. Хүн болгон цалинтай холбоотой баахан популизм хийчихээд байгаа шүү дээ. Ер нь явж явж Засгийн газар өөрсдийнхөө тооцоог оруулж ирсэн. Их хурал зарим тооцооны өөрчлөлтөөс болоод цалингаа тавьж чадахгүйд хүрэх юм бол ямар хариуцлага, бид нар аль шатандаа хариуцлагаа хүлээх юм бэ? энийгээ бас төсвийн тодотголын үеэр ярих нь зүйтэй болов уу.

Ер нь энэ эрчээрээ бол магадгүй бид Ерөнхийлөгчийн сонгуулийн дараа одоо энэ хэдхэн хоногийн дараа эхлэх гэж байгаа хаврын чуулганаараа дахиад төсвийн тодотголыг хэлэлцэх байх шүү. Иймэрхүү л дур зураг харагдаад байх юм. Тооцоон дээр маш нарийн юмнууд байна. Ялангуяа төсвийн дотоодын нийт бүтээгдэхүүнийг ингэж тооцож болохгүй. Төсвийн алдагдал маш ихсэнэ.

Д.Дэмбэрэл:-Хүрэлбаатар дарга
Ч.Хүрэлбаатар:-Засгийн газрын бүтэцтэй холбоотойгоор УИХ-ын тогтоол гаргаж үүнийх нь дагуу Засгийн газар энэ агентлагийнхаа бүтцийг эргэн авч давхардаж байгаа ажлаа, үүргээ эргэж үзээд орон тоогоо нэг нягталж санал оруулж ирэхийг хүссэн. Энэ хооронд нэлээд хэсэг зардал өөрчлөгдөх байхаа гэж бодож байна. 

Дотоодын нийт бүтээгдэхүүний тооцоог Засгийн газар өргөн барихдаа 6.2 триллион төгрөгөөр тооцоо хийж өргөн барьсан. Бид нар хямралын эсрэг төлөвлөгөөнүүд хийгдсэн. Томоохон хөрөнгө оруулалтын гэрээнүүд УИХ-д ороод ирчихсэн байна. Мөн Өмнөговь аймгийн байгаа томоохон орд газруудтай холбоотой хувийн хэвшлийнхний хийж байгаа хөрөнгө оруулалтууд нэлээд томоохон дүнтэй, төмөр замын ажлууд бас хийгдээд ингээд хийгдэх ажлууд хийгдээд явж байгаа. Эдийн засгийн өсөлтийн хэмжээн дээр бид нар тооцохдоо Засгийн газрын оруулж ирсэн тэр хувь хэмжээндээ эдийн засгийг өсгөнө. Үүний төлөө төр засаг бол хичээл зүтгэл гаргаж хийх байхаа гэж үзсэний үр дүн дээр дотоодын нийт бүтээгдэхүүнийх нь тооцоог эргэж авч үзээгүй.

Харин ер нь дэлхийн эдийн засгийн хямрал нэлээд хүндхэн тал руугаа явсан гэдгийг сүүлийн үеийн тоонууд харагдуулж байгаа. АНУ-ын эдийн засаг нэлээн хувиар буурсан байна, европ буурсан байна. Австрали буурсан байна. Хятадын эдийн засаг ч гэсэн хамгийн хүнд жил бол 2009 он байх болно гэдгийг зарлачихсан байж байгаа гэж бид нар эдийн засгийн гадаад орчин тийм таатай байна гэж үзэхгүй байгаа. Тийм учраас Ганбямба гишүүний хэлж байгаагаар бид нар 6, 7 сард, магадгүй дахиад 9, 10, 11 сард дахиад төсвийн тодотгол хийхийг огтхон үгүйсгэхгүй ээ. Тийм учраас уг нь ажлын хэсэг төсвийн зардлыг нийт дүнгээрээ 98 тэрбум төгрөгөөр хорогдуулсан санал оруулж ирснээс бараг 40-өөдийг нь сая байнгын хороодын хэлэлцүүлгийн үеэр аваад хаячихлаа. Ингээд 50 хэдэн тэрбум төгрөгөөр л зардал бууруулж байгаа учраас гишүүд маань өнөөдрийн энд санал өгөхдөө та бүгд нэмэгдүүлэхээр орж ирсэн бүх зардлууд дээр нь сөрөг санал өгөөчээ гэдгийг би Төсвийн байнгын хорооны даргын хувьд, мөн энэ ажлын хэсгийг ахалсан хүний хувьд гишүүдээсээ хичээнгүйлэн хүсч байна.

Д.Дэмбэрэл:-Чойжилсүрэн гишүүн.

Б.Чойжилсүрэн:-Сангийн сайдаас хоёр асуулт асуух гэсэн юм. Ороод ирэхээр нь асууя.

Д.Дэмбэрэл:-За тэг. З.Энхболд гишүүн асуултаа тавья.

З.Энхболд:-Би өчигдөр Төсвийн байнгын хорооны хурал дээр суусан л даа. Манай байнгын хорооны 4 санал 4-үүлээ дэмжээгүй санал дотор ингээд орчихож байгаа. Тэгээд байнгын хорооны саналыг нийтээр нь ингэж огт тоохгүй, бүгдийг нь хүчингүй болгодог юм бол Байнгын хороонууд ер нь хурал хийж цаг алдах хэрэг байна уу? Төсвийн байнгын хороо шийдээд явбал яасан юм бэ гэдэг нэг юм асуух гээд байгаа юм.

Бүх салбарын зардал адилхан биш байгаа юм л даа, Батлан хамгаалах, Гадаад яам гэх ажлын онцлогтой, дотор нь цалингийн эзлэх хувь нь 80, 90, 95 хувь гэдэг ийм салбаруудыг ерөөсөө салбарын онцлогийг харгалзахгүй хичээл сургуулийн зардал, гадаад арга хэмжээ гэдэг бол гадаад улс руу цэрэг явуулдаг, энхийг сахиулах хүчний ийм зардлуудаас 20 хувийн хасалт хийчихсэн учраас би Төсвийн байнгын хороог анхаарах байх гэж бодсон анхаараагүй ингээд хасагдчихаад байгаа юм л даа. Ерөөсөө энэ Төсвийн байнгын хороо бусад байнгын хорооны саналд ийм маягаар доог хийх замаар хандах юм бол бид ер нь хурал хийх хэрэг байна уу л гэж би  нэгдүгээр асуулт.

Хоёрдугаарт, санал хураагаад уначихсан саналыг дахиж хуралдаж байгаад босгочихсон байна л даа. Одоо энэ гишүүдийн яриад байгаа тендерийн гэрээни йүнийн зөрүү гээд хоёр газар байсан нэг нь боссон, нэг нь унасан хэвээрээ л байна л даа. Би энэ дээр гайхаад байгаа юм. Хэн нэгэн яамны түшмэдийн буруу гэрээ хийснээс болоод төлбөр төлөх гэж байгаа бол тэр хүнээр нь төлүүл л дээ. Гэрээний сахилга бат гэж байх ёстой. Үнэ өсвөл яахав гэдэг чинь гэрээн дотроо тодорхой байгаа. Хуулин дээр 10 хувийн нэмэлт, хасалт хийж өгсөн байгаа, хэрвээ үнэ өөрчлөгдөх юм бол. Энэнээсээ давсан юмаа нэр бүхий компаниудын нэрээр батлуулах гэж оруулж ирээд, тэрэнд нь Төсвийн байнгын хороо авч байгаа бол маш харамсалтай байгаа. Одоо энэ бид унасан бөгөөд боссон 35 тэрбумаар ч байна уу, 35 компанийн хэдэн тэрбум ч билээ, саналаар санал хураах байх л даа. Энэ дээр бас гишүүд анхааралтай, Төсвийн байнгын хороо ажилдаа бас цэвэр төрийн өмнөөс ингэж хандаж чадахгүй  ийм тохиолдлууд гараад байнаа.

Чуулган дээр энэ дээр санал хураалтанд орохдоо их анхааралтай байгаачээ гэж би Их Хурлын гишүүдийг уриалах гээд байгаа юм. Яах гэж тендер зарладаг, яах гэж гэрээ хийдэг юм гэхээр энэ бүх асуудлуудыг дараа нь ийм маргана гаргахгүйгээр л хоорондоо тохирох гэж л гэрээ хийж байгаа шүү дээ.  Өнгөрсөн жил өөр улсын жишээ би ярьж болно л доо. Өнгөрсөн жил цемент арматурын үнэ түүхэндээ байгаагүй өндөр өссөн. Сингапурын Засгийн газар шийдвэр гаргаад барилга барихыг нь зогсоочихож байна л даа. Ийм өндөр үнэтэй байхад барилга барихыг хориглоно гээд. Манай Сангийн яам тийм хориглолт хийгээгүй. Хэрвээ дараа нь лоббидоод мөнгөө авч болно гэдэг итгэл байсан учраас нөгөө компаниуд нь үнэ цемент, үнэтэй арматураар барилгаа үргэлжлүүлэн барьсаар байсан байгаа байхгүй юу. Яг одоо бид хариуцлагагүй ажилласан Зам тээврийн яам, Сангийн яам, хуучин сайд нараа бид хариуцлагагүй ажилласан алдааг төлөх гээд байж байна. Гэрээгээ мөрдөөгүй, эсвэл гэрээгээ муу хийсэн ийм юмны төлбөрийг УИХ компаниудад нэр зааж өгдөг ажлаа хэзээнээс эхлэлж зогсоох юм бэ гэж ийм хоёр асуултыг Хүрэлбаатар даргаас асуух гэсэн юм.

Д.Дэмбэрэл:-Хүрэлбаатар дарга хариулъя.

Ч.Хүрэлбаатар:-Тэр 35 компанитай холбоотой үнийн өсөлтийн юу Төсвийн байнгын хорооны хурал дээр энэ санал эхлээд унасан. Гэтэл энэ дэгийнхээ тухай хуулиар бол тэр унасан саналыг дахин нэг санал хураалгах тийм боломж байдаг юм байна лээ. Тэрүүгээр оржирээд дэмжигдээд гарсан. Нэг.

Хоёрдугаарт, Дэгийн хуулинд Төсвийн байнгын хорооны гишүүд рүү бас гол асуудал яваад байх шиг байна л даа. Дэгийн тухай хуулиараа бол бас ийм юм байна лээ шүү дээ. Төсвийн байнгын хорооны гишүүн биш хүн санал гаргаад орж ирээд санал хураалгах юм бол тэр саналыг нь тооцдог. Саналын эрхтэй. Яг Төсвийн байнгын хорооны олонхиороо бол дэмжээгүй санал, энэ санал бол. Зөвхөн тухайн асуудлаар, тухайн саналаар. Нэгхэн хүний саналаар энэ санал дэмжигдсэн байгаа. Тэгэхээр энэ дээр Төсвийн байнгын хороод гэхээсээ илүү УИХ-ын гишүүдийг ерөнхийд нь хамааруулж ойлгох нь илүү оновчтой болов уу гэж үзэж байгаа. Төсвийн байнгын хорооны гишүүдийн хувьд бид баярлаж байгаа. Яагаад гэвэл бүх саналууд дээр зарчмын байр суурийг манай Төсвийн байнгын хорооны гишүүд дэмжиж гаргаж ирж байсан гэдгийг би бас хэлье.

Аюулгүй байдлын байнгын хороон дээр гарсан саналуудын хувьд бол чухал чухал саналууд байгаа. Тухайлбал, Я.Батсуурь гишүүний санал бол үндсэндээ Аюулгүй байдлын байнгын хороон дээр яригдаад дахиж дараа нь ажлын хэсгүүд дээр яг тэр саналаар яваад тэр цалингийн хэмнэлтийг бусад хэмнэлт рүү нь оруулъя. Мөн энэ төсвийн ерөнхийлөн захирагч нарт зардлуудыг хооронд нь гүйлгэх, аль боломжтой зардлаасаа ингэж хасалт хийсний дараагаар дунд нь гүйлгэх эрхийг нь ингэж олгож байгаа. Тэгэхээр Төсвийн ерөнхийлөн захирагч нар энэ дээрээ ажиллах боломж байгаа. Энэ бүх санал бол үндсэндээ Аюулгүй байдал, гадаад бодлогын байнгын хороон дээрээс гараад ажлын хэсэг дээрээ тэр нь үндсэнд нь үйл ажиллагааны чиглэл болж явагдаад ингээд цаашдаа дэмжигдээд явчихсан байгаа. Тухайлбал, Батлан хамгаалах яамны хувьд бол тэр бусад зардлуудын хувьд гүйлгэх зардал бол боломж байгаа шүү дээ. Ийм л хариулт хэлмээр байна. 

Д.Дэмбэрэл:-Балдан-Очир гишүүн асуултаа тавья.

Д.Балдан-Очир:-Хоёр асуулт байна. Тэгэхээр бид нар саяхан санхүү, эдийн засгийн хүндрэлийг даван туулах арга хэмжээний тухай УИХ-ын тогтоолыг нэлээн нарийн хэлэлцэж байж баталсан. Энэ бол 7 хоногийн өмнөхөн шахуу гарсан шийдвэр. Энэ хэрэгжүүлэх, хямралыг даван туулахад зайлшгүй шаардлагатай, энэ энэ асуудлуудыг хэрэгжүүлэх ёстой гэсэн энэ арга хэмжээний төлөвлөгөөний жагсаалтан дотор УИХ-ын нэн тэргүүнд боловсруулж, батлуулах шаардлагатай хууль, УИХ-ын бусад шийдвэрийн төслийн жагсаалт гээд батлагдчихсан тогтоолын  хавсралтын 1-ийн 1-д байгаа юм л даа. Говь-Алтай, Завхан аймгийг эрчим хүчний төвлөрсөн сүлжээнд холбох, хөрөнгийн асуудлуудыг шийдвэрлэнэ гээд ингээд 7-хон хоногийн өмнө батлагдсан энэ шийдвэр яг энэ нь яаж хэрэгжих ёстой байсан гэхээр 2009 оны төсвийн тухай хуульд өөрчлөлт оруулах замаар гээд ингээд биччихсэн. Энэ ерөөсөө 7 хоногийн өмнө шахуу маш чухал гээд ингээд шийдчихсэн юмаа өнөөдөр төсвийнхөө тодотголтой уяхгүй хаячихжээ.

Тэгэхээр энэ Говь-Алтай, Завхан аймгийг хоёрхон аймгийг эрчим хүчээр холбох нь хямралд ямар холбоотой юм гэж гишүүд асууж байсан нь үнэн. Гэхдээ энэний цаана бүхэл бүтэн хоёр аймаг, ёстой тэр 19-р зууны үед харанхуй амьдарч байгаа хоёр том аймгийн ард түмэн байгаа юм л даа. Гэрлийг нь өгчихвөл харин ёстой тэнд тэр хямралыг гэтлэн даван туулах үндсэн суурь нөхцлийг нь бүрдүүлж өгөх юм. Тэгэхээр энэ асуудал бол энэ төсвийн тодотголд суугаагүй орхигдсон байгаа. Ер нь Сангийн сайд өөрөө энэ тодотголд тун их чухлаар Говь-Алтай, Завхан аймгийг эрчим хүчээр холбох асуудлыг онц анхаарч байна. Арга хэмжээний төлөвлөгөөнөөсөө хасаад ойрын үед шийдвэрлэх ёстой асуудлынхаа жагсаалтанд оруулчихъя гэж байгаад энийг Дашдорж гишүүн ч хүртэл асууж байгаад бид нар ойлголцоод тэр тогтоолын 2-р хавсралт үлдээчихсэн юм. Энийг яагаад үлдээв? Эсвэл еще нэмэгдэл эх үүсвэр гадна дотноос олох үед тусгах гэж байна уу гэсэн нэг асуулт.

Хоёрт, нэг асуулт байна. Ер нь энэ улсын нэгдсэн төсвийн хөрөнгө оруулалтаар хийгдээд байгаа барилга хөрөнгө оруулалтын асуудал ерөөсөө байнгын ужиг тарьсан, тэрний цаана байнгын төрийн өмч хөрөнгө шамшигдал, хөрөнгө мөнгөний асуудалд орооцолдсон ийм байдал яваад байна. Тэгэхээр энийг засах арга байна уу? миний ойлгож байгаар бол улсын нэгдсэн төсвийн хөрөнгө оруулалтын шугамаар барилга хөрөнгө оруулалтыг санхүүжүүлэх журмын тухай хууль гэж хатуу юм хийхгүй бол энэ нэг Монгол улсын цуглуулсан жаахан хэдэн төгрөг болсон болоогүй барилгын гүйцэтгэгч их өрүүдийн үнийн зөрүү, валютын үнийн ханшийн зөрүү гээд янз янзын нөхцөл шалтгаанаар ерөөсөө энэ төсвийг чинь элдвээр хомслоод ерөөсөө болохгүй байна. Энийгээ яаралтай хаах, зогсоох ямар арга хэмжээ бодож байна гэж ийм хоёр асуулт тавьж байна. 

Д.Дэмбэрэл:-Хүрэлбаатар
Ч.Хүрэлбаатар:-Говь-Алтай, Завхан аймгийн эрчим хүчний асуудал бол энэ яг төсвийн тодотголыг хэлэлцэх үеэр Байнгын хороон дээр яригдаагүй. Яригдаагүй зүйлийг би тайлбар хэлээд баймааргүй байна. 

Хөрөнгө оруулалтын хувьд бүхэл хөрөнгө оруулалт бүгдээрээ булхайтай, цаанаа ямар ч үр дүнгүй, бүх хөрөнгө оруулалтын цаана дандаа хөрөнгө мөнгө завшуулсан зүйл байдаг гэдэгт би итгэхгүй байна. Монголын төр арай ч тэрэндээ тулчихаагүй гэж ойлгож байгаа. Хэрвээ тэнд тиймэрхүү жишээ байгаа бол нэртэй устай нь гаргаад яривал уг нь зөв байхаа.

Санхүүжилтийн хувьд гэвэл энэ Сангийн яаман дээр нэг тодорхой журам байдаг юм. Энэ журмынхаа дагуу л хийгдэж байгаа. Хэрвээ энэ журамд нь хийсэн ажил дээр нь гүйцэтгэлийг нь үндэслэж байгаад олгодог журмыг УИХ-аар тусгай хууль болгоод гаргана гэвэл энэ бол бас л Засгийн газрын, мөн Их Хурлын гишүүдийн өөрсдийнх нь эрхийн асуудал. Энэ дээр хууль санаачлаад гаргаад оруулаад ирэхэд зөв буруу гэж надад нэг их шүүгээд байх зүйл алгаа.

Д.Дэмбэрэл:-Бямбацогт гишүүн асуултаа тавья. За Балдан-Очир тодруулчихъя.

Д.Балдан-Очир:-Энэ асуудлыг оруулж ирж байгаа Засгийн газрын сангийн сайд нь мэдэж байгаа шүү дээ. Тэгвэл Говь-Алтай, Завханы асуудлыг. Тэгвэл би сайдаас нь асуумаар байна.

Д.Дэмбэрэл:-Сайд нь орж ирэхээр Чойжилсүрэн гишүүний асуулттай хамт хариулчихаг. Бямбацогт
С.Бямбацогт:-Яг үнэндээ Засгийн газраас өргөн барьсан төсвийн тодотгол бол манай Засгийн газар бас тооцоогоо нэг их сайн үндэслэлтэй хийхгүй байгаа юм биш үү гэдэг бас харагдаад байна л даа. Эсвэл нэмье гэхээрээ нэмчихдэг, хасъя гэхээрээ бүгдийг хасчихдаг. Нэг тийм модон гэдэг юмуу уян хатан биш, анх орж ирсэн зардал дээрээ урсгал зардлыг 5 хувь л хасъя, хөрөнгө оруулалтыг 26 хувиар хасъя, цалинг 20 хувиар хасъя гэсэн тийм нэг төсөл орж ирсэн шүү дээ, анх. 

УИХ-ын ажлын хэсэг ажиллаад үндсэндээ цалинг хасахгүй ээ. Хөрөнгө оруулалтын зардлыг Засгийн газрын оруулж ирсэн саналаар нь явуулъя. Бараа үйлчилгээний зардлыг 20 орчим хувиар бууруулах боломж байна гэж. Өнгөрсөн төсвийн тодотголын үеэр бид нар бас бараа үйлчилгээний зардлыг 10 хувиар бууруулъя гэж дэмжигдэхгүй унаж байсан. Бууруулах ямар ч бололцоо байхгүй, энэ чинь хэцүү гэж ярьж байсан. Одоо бол 20 орчим хувиар буурах бололцоо байгаа нь харагдаад байдаг. Бууруулж болж л байна л даа. 100 орчим тэрбумаар. Тэгэхээр иймэрхүү байдлаар тооцоогоо бас нэг зөв хийгээчээ. Хүүхдийн мөнгөн дээр ч гэсэн бас ялгаа байхгүй, сая бас ярьж байна. Их Хурлын саналаар 10 мянган төгрөг болгож хүүхдийн мөнгийг багасгаж байгаа, улирал болгон өгдөг 25 мянгыг 10 мянга болгож байгаа гэж. Үгүй ээ. Энэ чинь Монгол Улсын хөгжүүлэх сангийн орлоготой уялдуулна гэж гарсан шүү дээ. Засгийн газраас оруулж ирсэн төсөл нь тийм байгаа шүү дээ. Тэгэхэд чинь хавтгайруулсан хүүхдийн мөнгөө бид нар больё гээд байгаа шүү дээ. Үнэхээр хүүхдийн мөнгө авахгүй 200 мянган хүүхэд байгаа, 20 орчим тэрбум төгрөг хэмнэх бололцоо байж байгаа. Энийгээ яагаад ялгаж салгаад оруулж ирж болдоггүй юм. Тэгээд тэр хэмнэгдсэн мөнгөө нийт тэр ядуу хүүхдээс нь хасах биш, ядуу хүүхэд дээр нь нэмээд өгч яагаад болдоггүй юм. Ийм тооцооны жаахан уян хатан хийгээд өгч болдоггүй юмуу?

Залуу гэр бүлийн мөнгө бас ярьж байна л даа. Залуу гэр бүлийн мөнгийг 500-мянгаас 300 мянга болгож бууруулъя гэж. 500 мянгатай, 500 мянгагүй, 300 мянгатай 300 мянгагүй залуучууд чинь хайртай дуртай бол хурим хийгээд ч, хурим хийхгүй ч амьдарна. Энэ залуу гэр бүлийн мөнгийг больчихъё бүгдээрээ. Энийг яагаад тэр нэн ядуу, өрх толгойлсон, ахмад гэдэг юмуу тэр халамж хүртэх ёстой хүмүүст өгч болохгүй гэж. Иймэрхүү байдлаар зардлаа зүгээр л нэг хавтгайд нь хассан дүр үзүүлсэн, хассан хэлбэр гаргасан ийм байдлаар энийгээ больж болохгүй юу. Залуу гэр бүлийн мөнгийг 500 биш 300 болгох үндэслэл юу байсан юм бэ? тооцоо судалгаа нь юу байсан юм бэ? энэ дээр бас тодорхой тоо баримтууд юм байдаг юм болов уу. Энийг нь хасч болдоггүй юмуу гэдэг асуултыг тавья.

Д.Дэмбэрэл:-УИХ-ын чуулганы ажиллагаатай Баянхонгор аймгийн зарим төлөөлөгчид танилцаж байна. Эдгээр хүмүүст УИХ-ын гишүүдийн өмнөөс талархал илэрхийлж, сайн сайхныг хүсье. 

Асуултанд хариулмаар байна. Нямдорж горимын саналаа хэлээдэх.

Ц.Нямдорж:-Шинэ гэр бүлийн 500 мянгыг бүр больчихъё гэдэг асуудал Бямбацогт гишүүн ярьж байгаа бол төр гэхээсээ гадна МАХН-ын түвшинд энэ гарцаагүй яригдах ёстой асуудал л даа. 2004 оны сонгуулиар ийм зорилт дэвшүүлж, 2006 оноос хууль болгож хэрэгжүүлсэн арга хэмжээ шүү дээ. Энэнээсээ татгалзана гэвэл эхний ээлжинд  нам дээр ярих асуудал. 

Горимын санал юу байна вэ гэхээр төсвийн тодотголын 2-р хэлэлцүүлэг, яг 1-р хэлэлцүүлэг шиг явж байнаа, Дэмбэрэл даргаа. Зүй нь бол гишүүд Байнгын хорооны дүгнэлтээс асууж, хариулт аваад санал хураалт хийгдэх ёстой. Гэтэл Засгийн газрын гишүүдээс анхны хэлэлцүүлэг дээр асууж байгаа юм шиг асуулт явагдаад байнаа. Нөхцөл байдал ийм байгаа учраас дэгийнхээ дагуу хурлаа зохион байгуулаачээ гэж хүсэх гэсэн юм. Энэ чинь 1-р хэлэлцүүлэг  хийгдсэн, илтгэл явагдсан. Байнгын хороон дээр хэлэлцүүлгүүд явагдсан. Тэр үед энэ бүх асуулт, хариултуудын учир начир олдсон байх учиртай. 

2-р хэлэлцүүлэг дээр зүгээр байнгын хорооны дүгнэлтээс асуугаад шууд санал хураах юм эхлээд хууль шүү дээ. Дэг гэдэг юм чинь хуучин тогтоолын хэлбэрээр батлагдсанаа одоо хууль болоод явчихсан. Наад дэгийн чинь хууль байнга зөрчигдөөд байна Дэмбэрэл даргаа. Тийм учраас та гишүүд намайг уучлана биз. Ажил төрөлтэй, анхны хуралдаануудад оролцож чадаагүй байж магадгүйгээс шалтгаантай асуудлууд гарч байгааг үгүйсгэхгүй. Гэхдээ л Дэгийн хууль бол хууль шүү дээ. Хуулийнхаа дагуу ажлаа зохион байгуулахыг хүсч байна.

Д.Дэмбэрэл:-Хуулийн дагуу явж байгаа гэж үзэж байгаа шүү дээ. Байнгын хороод санал, дүгнэлтээ уншсан. Байнгын хороодын санал дүгнэлтээс л асууж байгаа шүү дээ. Сая Чойжилсүрэн гишүүний асуулт бол би зориуд Сангийн сайдаас над асуулт байна гэсэн. Бусад нь бол байнгын хорооны дүгнэлтээс л асууж байгаа шүү дээ.

За дэгийн дагуу явж байна. Бямбацогт гишүүний асуултанд Хүрэлбаатар дарга хариулна. Дараа нь Оюунхорол дарга хариул.

Ч.Хүрэлбаатар:-Төсвийн байнгын хороон дээр хүүхдийн мөнгө, залуу гэр бүлийн мөнгөтэй холбоотой асуудлуудыг яагаад яриагүй юм бэ гэсэн зүйл асуулаа гэж ойлголоо. Ажлын хэсэг ажилласан. Ажиллаад нэгэнт улс төрийн намуудын амлалттай холбоотой асуудлуудыг УИХ-д суудалтай намуудын бүлгүүд дээр ярьж саналаа гаргаж өгөх байхаа гэж үзсэн. Тийм учраас яг энэ улс төрийн амлалттай холбоотой асуудлууд дээр ажлын хэсэг ажиллаагүй, мөн Төсвийн байнгын хороон дээр энэ талаар асуудал хөндөж тавигдсан зүйл байхгүй.

Ийм учраас Төсвийн байнгын хорооны дүгнэлтэн дотор энэ талаар үг үсэг ороогүй юмаа гэдгийг хариулъя.

Д.Дэмбэрэл:-Оюунхорол гишүүн. 

Д.Оюунхорол:-Манай байнгын хороон дээр хүүхдэд олгох мөнгөн тэтгэмжийн хэмжээг тогтоох тухай тогтоолын төслийг Монгол Улсын Засгийн газраас оруулж ирсэн саналынх нь хүрээнд дэмжсэн юм. Ер нь цаашдаа нийгмийн хамгаалал, халамжийн тогтолцоо, зохион байгуулалт, менежментийг шинэчлэн, ер нь халамжийн давхардлыг арилгах хэрэгтэй байна. Нэн ядуу, ядуу категорид хамрагдаж байгаа шалгуур үзүүлэлт, индексээ их зөв тогтоогоод халамжийн үйлчилгээнд олгох стандарт журмыг боловсронгуй болгож хуулинд нь бас өөрчлөлт хийх хэрэгтэй байна гэж ер нь бид Байнгын хороон дээр зарчмын  хувьд үзэж байгаа юм.

Харин Засгийн газраас 2006 оны 47-р тогтоолыг өөрчлөхөөр санал оруулж ирж байгаа нь шинээр гэрлэгчдэд олгох мөнгөн тусламжийг 500-г 300 болгоё гэж оруулж ирсэн. Энэ саналаа оруулж ирэхдээ тогтоолынхоо төслийг өргөн барихаа орхигдуулсан байсан. Тийм учраас манай байнгын хорооны гишүүд энэ тогтоолынхоо төслийг дараагийн хэлэлцүүлэгт оруулж ирэхдээ тогтоолын төслийнхөө хамт оруулж ирж батлуулах нь зүйтэй байна гэсэн ийм саналыг гаргасан юм.

Д.Дэмбэрэл:-Залуу гэр бүлийн мөнгийг 500-г 300 болгох тухай тогтоол орж ирээгүй юмуу? 

Д.Оюунхорол микрофонгүй ярив.

-Тэгээд яах юм бэ? энэ дагавар тогтоолыг чинь сая Төсвийн байнгын хороо 4, 5 орж ирсэн тогтоолоо хэлэлцье гээд уншиж байдаг. Дагаж тогтоол нь орж ирээгүй байдаг. Хойноос нь Засгийн газар оруулж ирж өгөх юмуу? Энийг яах ёстой юм бэ? Сая Нийгмийн бодлогын байнгын хорооны дүгнэлтэнд гараад л байна. Энийг ер нь яах ёстой юм бэ? орхигдсон тогтоолын төслийг Засгийн газар. Баярцогт сайд.

Чойжилсүрэн гишүүн уг нь нэг асуулт Сангийн сайдаас зөрөөд асууя гэсэн юм яриад байгаа юм. Тэрнийг нь яахав горим зөрчигдлөө гэж үзээд яахав ганц асуулт байна. Чойжилсүрэн гишүүн асуултаа тавиад тэгээд хамт хариулчихъя. За Чойжилсүрэн гишүүн.

Б.Чойжилсүрэн:-Сангийн сайд аа, та 2009 оны 2-р сарын 16-нд энэ төсвийн тодотголыг өргөн барьсан. Төсвийн төслийн нэгдсэн орлогыг 1 триллион 928 сая төгрөг байхаар та тооцжээ. Харамсалтай нь судлаачид энэ тоог 1.5 триллионоос давахгүй гэсэн ийм санал хэлээд байдаг. Та улс төрчийн хувьд, Сангийн сайдын хувьд энэ тоог, ийм хэмжээний хөрөнгийг төвлөрүүлж чадна гэж амлаж байна уу гэсэн ийм асуулт байна.

Хоёрдугаарт, төсвийн тодотголд долларын ханшийг 1384 төгрөгөөр бодсон юм байна. Өнөөдөр 1600 төгрөг болчихлоо. Улсын нэгдсэн төсөвт хөрөнгө оруулалтанд суусан объектуудыг хэрвээ би андуураагүй бол 2009 оны нэгдсэн төслийг баталж байхад би 10 хувь бууруулах санал тавиад дэмжигдсэн. Тэр үед долларын ханш 1153 байсан. Одоо 1600 боллоо. Энэ төсвүүдийг эргэж харж үзсэн үү гэсэн ийм хоёр асуулт тавья.

Д.Дэмбэрэл:-Баярцогт сайд.

С.Баярцогт:-Нийгмийн бодлого, боловсрол, соёл, шинжлэх ухааны байнгын хороон дээр гарсан асуудлын хувьд тийм асуудал байгаа. Манайх хүүхэд гэр бүлийг дэмжих тухай тогтоол хуучин нэг тогтоолоор зохицуулж байсан юм билээ, тэрэнтэйгээ адилхан нэг тогтоолоор зохицуулчих байх гэсэн чинь эх үүсвэр нь хоёр өөр учраас хоёр тогтоол шаардлагатай болчихоод байгаа юм. Тийм учраас бид нар шинэ гэр бүлийн мөнгөтэй холбоотой асуудлыг дахиж  багасгаж байгаа хэмжээг нь Засгийн газраас тогтоолын шинэ төсөл оруулж ирнэ. Тооцоо нь 300 мянга болгоод суугаад бүх тооцоо нь орчихсон байгаа. Тэгээд эх үүсвэр нь 2 өөр учраас хоёр янзын тогтоол орж ирэх ёстой юм байна. Тэрнийгээ бид нар тайлбарласан байгаа.

Чойжилсүрэн гишүүний хувьд бол орлого хүндэрч байгаа, тэр бол бодитой үнэн. Ер нь экспортон дээр суурилж байгаа эдийн засагтай улсуудынх бүгд орлогын хүндрэл гарч байгаа. Бид болохоор аль болохоор эхний хоёр улирлын гүйцэтгэл дээр суурилж, энэ тооцоогоо оруулж ирж байгаа. Өөрөөр хэлбэл, 2008 оны урьдчилсан гүйцэтгэл, 2009 оны 1, 2-р сарын гүйцэтгэл дээр суурилж байж, өдий хэмжээний орлого орж ирэх юм байна гэсэн ийм зохицуулалтуудыг  хийж байгаа. 

Дээрээс нь бид нарын өргөн барьсны дараа маш нарийвчилсан тооцоо хийж үзэхэд дахиж 86.6 тэрбум төгрөгөөр дутахаар ийм тооцоо гарч байна гэж ингэж үзэж байгаа. Энэ удаагийн эдийн засгийн хүндрэлийг аль нэг байгууллага судлаач урьдчилан тооцох ямар ч аргагүй байгаа. Манай улсын эдийн засаг бол БНХАУ-ын эдийн засагтай маш их холбоотой. Хятадууд бол ойрын өдрүүдэд бас энэ Их Хурлаа хийж байгаа. Тэрэн дээрээ дотоодынхоо нийт бүтээгдэхүүний өсөлтийг 8 хувьд барина гэдгээ зарлачихсан. Гадагшаа экспортонд гаргаж байсан зүйлүүдээр дотоодынхоо хэрэгцээг хангана гэж энэ нь өөрөө бас манай эдийн засаг харьцангуй тогтвортой байх боломжийг өгч байгаа. Гэхдээ харьцуулж байгаа том эдийн засгуудыг харж байхад Америк, Япон эд нарын байдал бол тооцоолж байснаас маш хурдан хүндэрч байгаа. Тэр тусмаа экспортон дээр суурилж байгаа эдийн засгууд маш их хүндэрч байгаа гэсэн ийм тооцоонууд гараад байгаа. Тэрэн дээр таны хэлж байгаа болгоомжлолтой санал нэг байгаа. Бидний оруулж ирсэн тооцоо бол одоогийн байгаа бодитой тооцоо судалгаан дээр үндэслэж хийгдсэн гэдгийг хэлмээр байна.

Монгол Улсад валютын ханшийг Монголбанкнаас ерөнхийд нь тогтоож байр суурийг нь илэрхийлдэг. Тэгэхээр бид нар төсөв дээр байгаа валютынхаа ханшийг Монголбанкны тогтоосон тоон дээр үндэслэж авч байгаа. Тийм учраас бид нар анх өргөн барьж орж ирэхдээ 1348 гэдгээр орж ирсэн. Манай валютын ханш бол нэлээн хурдтай суларч байгаа учраас ажлын хэсэг энэ асуудлыг хэлэлцэх үед дунджаар 1500-д барьж болох юм байна. Тэгэх юм бол тодорхой хэмжээний орлогыг нэмэгдүүлэх бололцоотой гэдэг ийм шийдвэр гаргасан. 

Би бас өмнөх хуралдаануудад хэлж байсан тайлбар дээр хэлсэн. Экспортон дээр суурилсан улсуудын бүх улсууд ер нь валютаа сулруулж байгаа. 30-50 хувь хүртэл. Манай валютын сулрал бол ойролцоогоор 40 хувьтай байгаа. Тэгэхээр энэ энэ зүйлүүдийг бас харгалзаж үзсэн. Бид албан ёсны статистик барих ёстой. Тэгэхээр энэ үүднээс барьж хийж хэрэгжүүлсэн гэдгийг хэлмээр байна.

Д.Дэмбэрэл:-Уг нь Байнгын хороодоос л асуух ёстой шүү дээ. Чойжилсүрэн нэмээд асуучихъя, тодотгоод.

Б.Чойжилсүрэн:-Баярцогт гишүүн ээ, та миний асуултанд хариулсангүй. Долларын чиньханш 1600 болчихоод байхад, хөрөнгө оруулалтанд суусан объектуудын төсвийг эргэж харсан уу гэсэн та тойруулаад явчихлаа, энэндээ хариулт авчихмаар нэгдүгээрт.

Хоёрдугаарт, таны ярьснаар 2 сарын 16-нд өргөсөн 1 тэрбум 928-аас нарийвчлаад 86 тэрбумыг хасаад 1 триллион 830 орчим тэрбум төгрөг та төвлөрүүлж чадна гэж хариуцлагатайгаар мэдэгдэж байгаа гэж ойлгож болох уу?

С.Баярцогт:-Би Монгол Улсын төсвийн хуулийг биелүүлж ажиллана. Тэр нь юу хэлж байна вэ гэхээр би татвар, татварын бус орлогыг хуулийн дагуу цуглуулна. Гэхдээ Монгол Улсын нийт эдийн засаг бууралттай байх юм бол орлого төдий хэмжээгээр буурна гэдэг нь хэнд ч ойлгомжтой ийм зүйл байгаа. Тэгэхээр би яг энэ хэмжээнд хариулмаар байна.

Хоёрдугаар асуудлын хувьд валютын ханшны өөрчлөлтийн тооцоог сарын дотор хийхдээ УИХ-ын ажлын хэсэг ингэж өөрчлөх нь зүйтэй гэж үзсэн байгаа. Тийм учраас бидэнд хөрөнгө оруулалттай холбогдуулж энэ дээр тооцоо судалгаа хийх боломж гараагүй. Тэгэхдээ энэ бол компаниудыг шахаж байгаа хэрэг биш. Компаниуд бол ийм нөхцөл дээр ийм тендерт оролцохгүй гэдгээ илэрхийлж болно. Жишээ нь, Энхболд гишүүн хэлж байсан. Сингапур улсад бараа бүтээгдэхүүний үнэ өсөнгүүт тэр үйлдвэрлэлүүдийг нь тодорхой хугацаагаар зогсоочихдог. Түүхий эдийн үнэ өсөнгүүт. Барилга, цемент, арматурын үнэ өссөн учраас энэ жил барилга барихгүй гээд. Энэ бол бодлогын л асуудал.

Д.Дэмбэрэл:-Буд гишүүн асуултаа тавья
Р.Буд:-Асуултанд бас зарим асуултанд хөндөгдөөд байгаа зарим асуудлаар би бас гишүүддээ асуулт гэхээсээ илүү хариулт өгье гэж бодож байна. Энэ төсвийн тодотгол, замын компаниудын үнийн зөрүүний асуудал орж ирсэн, энэ дээр улсууд их олон янзаар л хандаж байна. Би гишүүдтэйгээ зарим талаар санал нэгтэй байна. Гэхдээ бас зөв ойлголтыг өгөхгүй бол болохгүй байна. Эдийн засгийн байнгын хорооны 7 гишүүнээс бүрдсэн дэд бүтцийн яамны 2 сайд нь байсан, Раш гишүүн, Цэнгэл гишүүнээс оролцсон ийм 7 хүний бүрэлдэхүүнтэй ажлын хэсэг байгуулагдсан юм. Энэ ажлын хэсэг энэ асуудлыг судалж, асуудал боловсруулж Байнгын хороодод оруулах ийм үүрэгтэй байсан. Тэгээд бид нар энэ асуудлыг судалсан. Ер нь нийт дүнгээрээ бол 20 гаруй тэрбум төгрөгний асуудал байгаа юм байна лээ. Энийг мэргэжлийн байгууллага нь хянаж үзээд, хасаад ийм  зардал зайлшгүй өгөх хэрэгтэй юм байна гэсэн тооцоог оруулж ирсэн. Энийг Байнгын хороодоор оруулснаа та бүхэндээ бас зөвөөр танилцуулъя. 

Хоёрдугаарт, хэрвээ бид нар энэ оныг үйлдвэрлэлийн жил, үндэснийхээ үйлдвэрлэлийг дэмжинэ гэж байгаа бол энэ үндэсний болж хөгжиж байгаа энэ хэдэн компаниудыг дэмжихгүй бол энэ оны зам барилгын ажил жинхэнэ будаа болох юм байна лээ. Өнөөдөр сонин дээр зам гэж будаа болж байна гэж. Энэ үнэн шүү. Тэгээд Амаржаргал гишүүнээр ахлуулсан PPP-гийн асуудал яригдаж байгаа. Бид нар асуудал боловсруулж байгаа. Төр дандаа дарангуйлагч байж болохгүй шүү дээ. Хувийн сектор дээр түшиглэж хөгжиж байгаа. Энэ авто замын салбарт хийсэн ажлын бүгд гэрээнүүд нь 2007 оноы 4 сард байгуулагдсан байгаа юм. Замын ажил өнөөдөр гэрээ байгуулаад баригдчихдаг ажил биш. 4, 5 жилээр үргэлжилж баригддаг. Тэгэхээр энийг бас гишүүд маань ихэнх нь ойлгож байгаа байх.

Дараа нь Хэнтий, Өвөрхангай аймгийн гишүүд их эмзэг хандаж байна. Бас бусад аймгаа бодох  хэрэгтэй шүү дээ. Би их гайхаж байна. Хэнтий хатуу хучилттай замаар холбогдчихсон, цаад аймгууд нь хамаагүй болох нь л дээ. Өвөрхангай хатуу хучилттай замаар холбогдсон, Баянхонгор, Говь-Алтай, Ховд, Завхан, Увс хамаагүй болох  нь л дээ. Энэ чинь яг л тийм харагдаж байгаа байхгүй юу. Өнөөдөр энэ миний оруулж ирж байгаа 35 компаний 40 объект явж байгаа нь энэний 90 хувь нь Баянхонгор, Говь-Алтай, Ховд, Увс, Завханд байна. 2007 онд. Архангайд гэхэд 5 объектын ажил явж байна. Тэгэхээр ийм л бодит зүйл байгаа юм. Тийм учраас гишүүд минь бас одоо их нутгархаж болохгүй ээ. Улс орны том эрх ашиг байна. Үндэсний үйлдвэрлэлээ дэмжихгүй бол хэрвээ шаардлагатай гэвэл та нөхөд үзээрэй. Би зориуд лобби гэдэг юмыг явуулахгүйн тулд энэ мэдээллийг тараагаагүй оруулж ирж байгаа юм. Энд над бүгд байна, жагсаалтаараа.

Дээр нь авто замын компаниуд үйлдвэрлэл явуулах үүднээс өнөөдөр 20 гаруй тэрбум төгрөгний зээл авчихаад байна. Анод банкнаас өгсүүлээд би компанийн нэр хүндэд халдмааргүй байна. 20 гаруй тэрбум төгрөгний зээлтэй. Анод, Зоос банкнаас. Энэ юуны зээл вэ гэхээр энэ үнийн нэрвэгдлээс үүссэн зээлүүд байгаа. Энийг бас та нөхөд минь анхаарч үзээч. Ийм зүйлүүд хэлье дээ. Энэ дээр та нар маань их зөвөөр бодож өгөхгүй бол болохгүй байхаа. 

Жишээлбэл, би эцэст нь ганцхан жишээ хэлье. 2007 оны 4 сард энэ гэрээг байгуулахад дизелийн түлш 885-тай байсан байна. Одоо өнөөдөр 1920 төгрөгтэй байгаа. Хамгийн алслагдсан объект нь өнөөдөр эндээс 1700 орчим км-т ажил явж байна. Ийм л бодит зүй тогтлууд байгаа юм. Тэгээд зам барилгын ажлын материалын үнэнд нийт зардал дотроо 50 хувь нь материалын үнэ байдаг, 20 хувь нь машин механизм байдаг, бусад нь тээврийн зардал байдаг. Тээврийн зардалд шатахууны үнэ 60 хувийг нь эзэлдэг. Ийм л бодит юм байгаа юм гэдгийг гишүүд маань оюун ухаандаа тунгаагаад тэгээд саналаа өгнө биз дээ. Хэрвээ энийг дэмжихгүй бол энэ жил 2009 оны замын ажил явахгүй гэдгийг л би бодитойгоор хэлж байна. Өөр над янз бүрийн лобби есөн жорын юм хийгээд байх шаардлага ч байхгүй. 

Энэ объект дотроос зүүн аймгууд руу ганцхан зам байгаа. Бусад нь дандаа баруун аймаг, төвийн районд байгаа гэдгийг эцэст нь хэлье.

Д.Дэмбэрэл:-Шинэбаяр гишүүн асуулт тавина шүү. /11.20-12.20 цаг. Ц.Нарантуяа/

Ц.Шинэбаяр: -Баярлалаа. Тэгэхээр төсвийн тодотгол хэлэлцэж байх явцад ер нь гол давамгайлж байгаа санал бол энэ дээр туйлширсан байдлаар хандаад байна л даа. Энэ дээр оруулж ирж байгаа Засгийн газрын санал бол ерөнхийдөө хасах талыг давамгайлаад барьчихсан. Орлого талыг нэмэгдүүлэх тал дээр маш бага тооцсон. Орлого нэмэгдүүлж байгаа энэ бол маш энгийн. Одоо валютын ханшны зөрүүнээс орох орлого, тэгээд механикаар онцгой татварыг нэмэгдүүлэх гэх жишээтэй ийм хэдэн хялбархаан аргаар орлогыг нэмэгдүүлээд, орлого хайх нөхцөлийг маш бага тооцож үзсэн байна. Жишээлбэл, одоо сая Сангийн сайд хариулаад байна л даа. Хэн ч урьдчилж харж чадахгүй байгаа, дэлхий дээр хэн ч харж чадахгүй байгаа. Экспортод түшиглэсэн орнууд их хүнд байдалтай байгаа учраас энэ валютын ханшийг сулруулаад, тэгээд эндээсээ орлого олчих ийм бололцоо юмнууд бас байж байгаа юм шиг ийм тайлбар өгөөд байна л даа. 

Гэтэл манайд одоо байгаа экспортын зарим нэр төрлийн бүтээгдэхүүний үнэ бол өсөөд байгаа шүү дээ. Жишээлбэл алтны үнэ дэлхийн зах зээл дээр өсч байна. Нүүрсний тоо хэмжээг нэмэгдүүлэх бололцоо байна шүү дээ. Зөвхөн үнээр нь ярихгүйгээр экспортонд гаргах хэмжээг нэмэгдүүлээд, одоо байгаа гаргаж байгаа үнэ нь дэлхийн зах зээлийн үнээс доогуур байгаа шүү дээ. Энийг одоо яагаад тооцож үзээгүй юм бэ. Ингэж орлогоо дутуу тооцоод, зарлагыг хасах талаа нэлээн их түлхүү барьсан энэ тал дээр ер нь байнгын хороон дээр хэр ярьсан юм бэ. Ялангуяа энэ орлого нэмэгдүүлэх тал дээр. Тэгээд энэ талаар би байнгын хорооноос тодруулж асуухыг хүсч байна. 

Д.Дэмбэрэл: -Баярлалаа. Орлого нэмэгдүүлэх талаар хийсэн эрэл хайгуулын дүн юу болж байна. Энэ ерөөсөө л орлого нэмэгдүүлэх л хамгийн чухал нь юм байгаа юм. Хүрэлбаатар.

Ч.Хүрэлбаатар: -Улсын төсвийн орлого нэмэгдүүлэх чиглэлээр энэ Засгийн газраас өргөн барьсан улсын төсвийн тодотголын бичиг баримтан дотор байгаа юм. Одоо тухайлбал Шинэбаяр гишүүний хэлж байгаа тэр нүүрсний экспорттой холбоотой асуудлуудыг өргөн барьсан төсөв дотор суулгачихсан байгаа. Тухайлбал, экспортонд гарч байгаа 1 тонн нүүрс тутмыг чанар, илчлэгээс нь шалтгаалаад оногдуулж байгаа хилийн хураамжийг ялгавартайгаар нэмэгдүүлсэн байгаа. Тухайлбал коксжих нүүрс гарвал нэг тоннд нь 5000 төгрөгний хилийн  хураамж авъя гэсэн санал байна. Чулуун нүүрс байгаа бол нэг тонн тутамд нь 3000 төгрөг. Хүрэн нүүрс байвал нэг тонн тутамд 2000 төгрөгний хилийн хураамжийг авъя гэсэн ийм санал орж ирж байгаа.

Тэгэхээр энэ дээр бол энэ асуудал энэ дээр өргөн барьсан төсөв дотор байгаа 19 дүгээр хуудсан дээр тавигдсан байгаа. Үүнээс бас нэг 7, 8 орчим тэрбум төгрөг авахаар гэх мэтийн Засгийн газар өөрсдөө үзээд, судлаад үзчихсэн, нэмэлт орлогон дээр нь бол одоо ажлын хэсэг нэмж ажиллаагүй юмаа гэдгийг бол хариулмаар байна.

Д.Дэмбэрэл: -Шинэбаяр тодруулчихъя.

Ц.Шинэбаяр: -Гол нь тэр хураамж бол ойлгомжтой л доо. Энэ дэлхийн зах зээлийн үнээс доогуур борлогдож байгаа энэ үнийг дэлхийн зах зээлийн үнэ дээр нь хүргэх талаар хэр ярьсан бэ гэдгийг л гол нь тодруулаад байгаа юм л даа.

Ч.Хүрэлбаатар: -Яг тэр дэлхийн зах зээл дээр үнэ бага байгаа, үнийг яаж нэмэгдүүлэх талаар бол яг байнгын хороон дээр яригдаагүй. Гэхдээ Засгийн газрын хувьд бол байр сууриа илэрхийлж байхдаа тэр хил дээр нэн ялангуяа экспортоор гарч байгаа бараа бүтээгдэхүүний үнэ дээр үзүүлж байдаг төрийн одоо тэр гааль татвар, хяналт шалгалтуудыг энгийн болгох, давхардлыг арилгах, нэг цэгийн үйлчилгээ үзүүлэх, мөн үнийг зах зээлд нь нийцүүлэх чиглэлээр тодорхой арга хэмжээ авна. Гаальд татвар дээр онцгой анхаарч байгаа гэсэн тайлбарыг өгч байсан. Тэгэхээр энэ чиглэлээр бол Шинэбаяр гишүүн ээ, Засгийн газар бол тодорхой арга хэмжээ зохион байгуулна гэдэг дээр байгуулж байгаа байх, тэгээд улам сайжруулж байгуулах байхаа л гэж бодож байна.

Д.Дэмбэрэл: -Баярлалаа. Су.Батболд гишүүн.

Су.Батболд: -Би энэ Төсвийн байнгын хороонд бас одоо санал хураалгах гэж байгаа хэдэн саналын талаар юм тодруулах гэсэн юм. Яахав хэдийгээр төсвийн энэ хоёрдахь хэлэлцүүлэг ч гэсэн бас Засгийн газрын гишүүд нь байж баймаар байх юм. Жишээлбэл Сангийн сайд нь энэ хэлэлцүүлэг юу болж байгаа юм бэ гээд бас сууж байвал зүгээр санагдах юм. Тэгээд энэ Засгийн газрын гишүүд цөөхөн л байх шиг харагдаад байх юм. 

Энэ нөгөө жижиг, дунд үйлдвэрийн хөгжүүлэх сан руу нэлээн олон төгрөг шилжиж байна л даа. Тэр шадар сайдуудын багц дээр байсан мөнгөнүүд энээ тэрээ гээд. Энэ жижиг, дунд үйлдвэрийн саналууд шилжиж байгаа мөнгөнүүд маань банкуудаар дамжуулж олгогдох уу гээд. Яагаад гэвэл энэ урд нь болохоор арилжааны банкуудаар дамжиж олгож байсан үед ер нь хүмүүсийн гар дээр хүрээд, төсөв болж хэрэгжсэн юм тохиолдол бараг бага л даа. Тэгээд одоо банкууд бараг ихэнх нь гүйлгээ гаргахгүй байгаа энэ тохиолдолд бол жижиг, дунд үйлдвэрийн банкуудаар дамжуулж санхүүжүүлнэ гэх юм бол бид нарын нөгөө ярьж байгаа энэ жижиг, дунд үйлдвэр ажлын байр бий болгох асуудал маань бол хэрэгжих боломжгүй болчих нь оо гэж үзсэн, тэгээд энэ нь бол банкуудаар дамжуулж санхүүжигдэх болох бол тийшээ очиж байна уу, үгүй юу гэдгийг мэдмээр байгаа юм.

Хоёрт нь энэ Буд гишүүнийг би ойлгож байна л даа. Гэхдээ одоо хэрэв ингээд энэ төсвөөс ч юм уу, Монгол Улсыг хөгжүүлэх сангаар санхүүжилт хийгдээд, хөрөнгө оруулалт хийгдээд бүтээн байгуулалтын ажиллагаа хийсэн бүх команиуд буцаад ингээд мөнгө нэхнээ гэх юм бол жижиг, том гэлгүй бүх компани л нэхнэ шүү дээ. 11 тэрбум төгрөг гэдэг бол бага биш, 35 компани гэдэг бол цаад талд нь бараг 350 компани бүх л зүйлээр нэхэх учраас энийг зүгээр зайлшгүй гарсан тооцоо юм юу, Сангийн яаман дээр нь юу байгаа юм бэ, манай Төсвийн байнгын хороо энийг нь яаж авч үзсэн юм бэ. 

Мэдээж их, бага хэмжээгээр тендерт оролцоод, энэ төсвийн хөрөнгөө …бүх компаниуд энэ валютын ханшны зөрүү ч юм уу, үнийн өсөлтөөс алдагдал хүлээсэн л байгаа шүү дээ. Тэгэхээр энэ дээр бас ямар байдал гаргасан юм бэ гэж Төсвийн байнгын хорооноос асуумаар байгаа юм.

Хоёрдугаарт нь тэр уг нь Улаан гишүүн санал гаргасан байх юм. Тэр орон нутаг өөрсдийнхөө өмчтэй, тэр компаниудаас авсан ноогдол ашгаа иргэдэд тарааж эхэлсэн байгаа байхгүй юу. Тэгээд би энийг гайхаад байгаа юм. Монгол Улс нэгдсэн төсөвтэй, Монгол Улс өөрөө унитарный улс шүү дээ. Баярцогт сайд аа. Тэгээд аймгууд энэ орон нутгийн өмчтэй үйлдвэрийн газраас авсан мөнгөөрөө ноогдол ашиг, бэлэн мөнгө тараасан байгаа байхгүй юу. Тэгээд энийг уг нь больё гэсэн Улаан гишүүний саналыг Төсвийн байнгын хороо дэмжээгүй юм байна лээ. Сангийн яам, Төсвийн байнгын хороо энийг юу гэж үзэж байгаа вэ. Би бол Монгол Улс нэгдсэн төсөвтэй учраас би хэрэв тэгэх юм бол энэ аймгууд нь тусдаа тусдаа улс болж таарна шүү дээ. 21 аймаг салаад л явах хэрэгтэй шүү дээ. Тэгээд нэг газар нь уурхай нээгдэхээр ингээд мөнгөө тараагаад эхлэх юм бол яах юм бэ. 

Тийм учраас энийг яагаад Төсвийн байнгын хороо дэмжээгүй юм бэ, Засгийн газар юу гэж үзэж байгаа юм бэ гэдгийг хоёрт нь асуумаар байгаа юм.

Гуравт нь, дөрөвт нь энэ баг, хорооны засаг даргын туслахын орон тоог хаснаа гээд санал хураалгаад Төсвийн байнгын хороо дэмжчихсэн байна л даа. Тэгээд энэ дэмжчихсэн байна. Уг нь Засгийн газраас оруулж ирсэн концепци нь бол нэг ч хүнийг ажлаас чөлөөлөхгүй байхаар ярьж байсан шүү дээ. Гэхдээ баг, хорооны засаг даргын туслахын орон тоо гэдэг бол орон нутагт бас нэг ажлын байр бий болгож байгаа нэлээн хэдэн хүнийг ардаа тэжээж байгаа бас л амьдралын, тийм, бага, хорооных цуг л даа. Тэгээд энэ чинь бас л олон хүнийг ажилгүй болгох, амьдралгүй болгох л асуудал шүү дээ. Тэгээд энийг Төсвийн байнгын хороо дэмжчихсэн байх юм. Цаад талд нь нөгөө эд нар чинь төрийн захиргааны албан хаагч гэж явж байгаа. Хэрэв эд нарыг хасах юм бол цаад талд нь нөгөө 6 сарын нөхөн олговор гэдэг нь цуг явж байгаа юм уу, энийг тооцсон юм байгаа юм уу гэсэн ийм 4 асуулт асуух гэсэн юм. Баярлалаа.

Д.Дэмбэрэл: -Хүрэлбаатар дарга хариулъя.

Ч.Хүрэлбаатар: -Тэр хөрөнгө оруулалттай холбоотой асуудлаар дахиад асуулт асууж байна л даа. Энэ дээр ер нь бол тухайн ажлыг хийж гүйцэтгэнэ гээд гэрээ байгуулчихсан л бол тэгээд бүх эрсдлийг бол тэр аж ахуйн нэгж өөрсдөө л даах ёстой. Тэгэхээр тэр үнэ өсөх үү, ханш өөрчлөгдөх үү гэдгийг тухайн тендерт оролцохдоо аж ахуйн нэгж тэрүүгээр тооцож бодолцож байгаад үнийн саналаа өгсөн байх ёстой. Тэгэхгүй бол хямдхан үнийн санал өгдөг. Бусад компаниуд нь бүх эрсдлээ тооцож байгаад өндөр үнийн санал өгдөг. Ингээд өндөр үнийн санал өгсөн компани шалгардаггүй, хямдхан үнийн санал өгч шалгарчихаад дараа нь төрөл бүрийн тайлбар хэлж үнэ нэмэгдүүлдэг, ийм хүсэлт тавьдаг, үүнийг нь бид нар Их Хурал дээр гараа өргөөд дэмждэг нь бол буруу.

Тийм учраас та бүгд саналаа өгөхдөө дахиад энийг анхаарч үзээч ээ гэж би Улсын Их Хурлынхаа гишүүдээс дахин хүсэх байна.

Тэр Өмнөговь аймаг дээр холбоотой, Сүхбаатар аймаг дээр холбоотой тэр мөнгө тараагдсан байгаа юм. Энэ дотроос тухайлбал улсын төсвөөс санхүүжилт авдаг аймаг, өөрсдийнхөө хөрөнгөөр мөнгөөрөө бид нар орон нутгийнхаа асуудлыг шийдэж чадахгүй ээ, улсын төсвөөс санхүүгийн дэмжлэг өгөөч ээ гэж хүсдэг аймаг хүртэл энэ хүмүүсүүдэд мөнгө тараасан байгаа биз дээ. Энэ бол буруу жишиг ээ. Тийм учраас санхүүгийн дэмжлэгийг нь бууруулж тооцъё гэсэн санал Улаан гишүүн гаргаж, энэ дэмжигдээгүй, харамсалтай нь дэмжигдээгүй. 

Мөн одоо тэр үнэхээр өөрийнхөө орон нутгийн өмчөөс авсан хөрөнгөөрөө ард иргэдэд тараадаг байвал тэр нь Монгол Улсын хуулийн дагуу л шийдэгдэх ёстой. Монгол Улсын хуулийн дагуу. Гэтэл тэрийг зохицуулсан хууль бол байхгүй л байгаа. Тийм учраас Су.Батболд гишүүний хэлж байгаа саналтай би санал нэг л байгаа. Энийг бол зохицуулах ёстой, судлах ёстой. Тийм учраас байнгын хороон дээр харин үүний эрх зүйн орчныг нь судалъя, нэг талд нь тодорхой болгоё гэдэг саналын томъёоллоор хураагдсан байгаа.

Д.Дэмбэрэл: -Тэр баг, хорооны засаг даргын орлогчийн туслах асуудал.

Ч.Хүрэлбаатар: -Тэр засаг даргын туслах гэж одоо яг үнэхээр би өөрөө сайн мэдэхгүй байгаа юм. Гэхдээ уг нь бол байдаггүй л орон тоо гэж надад ойлгуулсан. Байдаггүй гэж байгаа. Гэтэл Их Хурлын гишүүд зарим нь байдаг л гээд байгаа юм. Тэгэхээр энэ дээр З.Энхболд гишүүн энэ дээр арай илүү тодорхой хариулт өгөх байх аа гэж ойлгож байна.

Д.Дэмбэрэл: -Төрийн байгуулалтын байнгын хороо л хариулах ёстой юм даа энийг. Дондог гишүүн.

Д.Дондог: -Баярлалаа. Тэгэхээр баг хорооны засаг даргын туслах гэсэн орон тоог хасъя гэж орж ирсэн байна. Томъёоллоор. Тэгэхээр энэ бол орон нутаг дээр байхгүй ээ. Хүмүүс бол ойлгохдоо тэгж ойлгодог юм уу гэхээс биш тоо бүртгэлийн ажилтан гэж орон тоо байдаг юм. Тэр нь бол одоо нөгөө бүртгэл хяналтын ажилд хууль тогтоомжийг сурталчлах барих тэр чиглэлээрээ л ажилладаг тийм хүн байдаг байх. Тэрнээс бол туслах гэсэн орон тоо бол байхгүй. Хэрвээ тийм ойлголтоор хасах гэж байгаа бол ямар ч үр дүн байхгүй, тэгээд нөгөө туслах гэдэг орон тоо байхгүй юм чинь хасагдаад явчихна гэсэн үг. Хасагдаад тэгээд тоо бүртгэлийн ажилтан нь үлдэнэ гэсэн үг. 

Ер нь тоо бүртгэлийн ажилтангүй болъё гэж байгаа бол тэр нэр томъёогоороо орох ёстой. Гэтэл яг амьдрал дээр бол ялангуяа одоо энэ аймгийн төв, тэгээд одоо хороод, Улаанбаатар хотын хороод бол ганцхан баг, хороон дарга бол ганцаараа энэ ажлыг явуулахад үнэхээр хүндрэлтэй шүү дээ. Бид бүгдээрээ л ойлгож байгаа байх төрийн ажлыг. Тэгэхээр энэ саналыг хураах үед санал гаргасан гишүүд бас бодолцооч ээ л гэсэн санал хэлэх байна даа.

Д.Дэмбэрэл: -Дондог гишүүн, хариулт авлаа шүү дээ. Тавьсан асуултад бүгд хариуллаа шүү дээ. Су.Батболд тодруулаад асуучихъя. Төрийн байгуулалтын байнгын хороог хариултаа өглөө, баг, хорооны засаг даргын асуудлаар.

Су.Батболд: -Тэгэхээр энэ баг, хорооны засаг даргын туслах гэж байдаггүй юм. Баг, хорооны ажилтан гээд Төрийн захиргааны шалгалт өгөөд тэнцсэн төрийн захиргааны албан хаагчид байдаг байхгүй юу. Туслах гэсэн хүн ерөөсөө байдаггүй юм. Тэгэхээр тийм учраас энэ санал дээр бас бодолцох ёстой гэж. 

Миний нөгөө нэг асуултанд хариулсангүй. Жижиг, дунд үйлдвэрийг хөгжүүлэх саналууд шилжиж байгаа чинь тэр банкаар дамжих юм уу, эсвэл хуучин шигээ шууд хөрөнгө оруулалтаараа тендер зарлаад явах юм уу гэдэг асуултанд хариулсангүй. Хоёрдугаарт нь би бас Ганди сайд байж байна. Нөгөө энэ сумдын нийгмийн халамжийн ажилтныг бас цомхтгож байгаа байхгүй юу. Бас л нөгөө бид нар дандаа доодохдоо очоод эцэст нь тулдаг. Тэрний хэмнэлт нь дөнгөж 200 сая төгрөг байгаа байхгүй юу. 6 сарын цалингий нь өгөөд, тийм учраас ажлаас халах, халахгүй байх ажиллуулах хоёрын хооронд 200-хан сая төгрөгний л зөрүү байгаа байхгүй юу. Тэгээд энэ дээр энэ хамаарсан яам нь юу бодож байгаа юм бэ. Энэ тал дээр Ганди гишүүн хариулж өгөөч ээ гэж хүсэх байна.

Д.Дэмбэрэл: -Хүрэлбаатар. Тэр банкаар дамжих юм уу, зүгээр одоо энэ төсвийн мөнгөө гаргаад гаргаад өгөөд байх юм уу.

Су.Батболд: -Гаргаад гаргаад өгөөд байх биш ээ. Дэмбэрэл гишүүн та тэрэн дээр болиулах хэрэгтэй. … өгдөг шүү дээ. Банкнаас чинь мөнгө гарахгүй ээ. Үхсэнийх нь жижиг, дунд үйлдвэр хөгжүүлэх байдаг юм бэ?

Ч.Хүрэлбаатар: -Энэ дээр хариулъя. Уг нь 2009 оны төсвийг батлахдаа аймаг бүрт, нийслэл дүүрэг болгонд 1 тэрбум төгрөгийг өгье, үүнийг нь тухайн аймаг, дүүргүүд өөрсдөө шийдэг ээ гэсэн байдлаар байсан. Ингэснээрээ бид нар тухайн орон нутагт бас орон нутгийн эрх мэдлийг нэмэгдүүлэх, тухайн асуудлуудыг орон нутагтаа илүү мэддэг ийм байдал руу нь дэмжсэн ийм заалт боллоо гэж үзсэн. Өчигдөр Төсвийн байнгын хороон дээр энэ саналыг бүгдийг нь аймгууд биш Улаанбаатар хотоос мэдэж зарцуулж байхаар ийм санал гарч ирсэн байгаа. Тэгээд чухам яаж шийдэхийг энэ Их Хурлын гишүүд шийдэх байлгүй дээ гэж бодож байна. 

Харин үүнийг зохицуулж байгаа нэгдсэн журмын хувьд чухам арилжааны банкаар явуулах юм уу, яаж шийдэх юм бэ гэсэн энэ шийдлийг бол тэр жижиг, дунд үйлдвэрлэлийг хариуцсан төсвийн ерөнхийлөн захирагч, Засгийн газрын хуралдаанаар оруулж шийдэх болвол тухайлан журам гаргаж үүнийг хэрэгжүүлэх байх аа. Тэр журмынх нь дагуу хэрвээ аймаг, хот дүүргүүдэд нь үлдээчих юм бол тухайн аймаг, дүүргүүд дээр нь шийдвэрээ гаргадаг хэлбэр рүү нь явуулчихаж бас болох байлгүй дээ гэсэн ийм л байр суурьтай байна. Нэгдсэн журмаар энийг зохицуулах нь зүйтэй гэж бодож байна.

Д.Дэмбэрэл: -Үгүй дээ. Алинаар нь зохицуулах юм бэ. Төрийн сангаас шууд тэнд тендер зарлахаар нь аймгаар нь дамжуулаад өгчих гээд байгаа юм уу. Энийг Улсын Их Хурлын…
Ч.Хүрэлбаатар: -Бишээ биш. Энэ эргэн төлөгдөж байж.

Д.Дэмбэрэл: -Нэг мөр шийдэхгүй бол наадах чинь будлиантай асуудал шүү.

Ч.Хүрэлбаатар: -Нэгдсэн журмаар шийднэ.

Д.Дэмбэрэл: -Уул нь бол банкаар дамжуулаад бид нар гаргаж байсан юм. Одоо яах гээд байгаа юм байна гэнэ ээ. Төсвийн байнгын хороо.

Ч.Хүрэлбаатар: -Нэгдсэн журмаар шийднэ. Энэ нь бол зүгээр тендер зарлаад өгчихдөг зүйл биш, энэ чинь нөгөө эргэж төлөгдөж байдаг ийм л санг бүрдүүлж байгаа, эх үндсийг нь тавилаа гэж ойлгож байгаа шүү дээ бид нар. Тусгайлан журам гаргаж зохицуулах ёстой.

Д.Дэмбэрэл: -За Засгийн газар тусгай журам гараад заавал банк гэхгүйгээр шийдэх юм байна гэсэн ойлголт өглөө шүү. 

Ч.Хүрэлбаатар: -Үгүй ээ, яаж шийднэ, тэрүүгээрээ л болно. Тусгайлан банкаар дамжуулна гэвэл банкаараа явна. Үгүй гэвэл үгүйгээрээ. Тийм учраас бүрэн эрх нь Засгийн газарт байгаа шүү дээ.

Д.Дэмбэрэл: -За тэр багийн ажилтангууд тэр. За тэр нийгмийн халамжийн ажилтнуудыг Гандигаас асуугаад байх шиг байна. Та товчхон хариулчих.

Т.Ганди: -Нийгмийн халамжийн тогтолцооны хувьд ядууралтай өрхийн амьжиргааны түвшин доогуур, асрамжийн үйлчилгээ авах, хүүхдийн мөнгө, бусад төрийн нийгмээс үзүүлж байгаа тусламж үйлчилгээ авах юм, ард иргэдийг тодорхойлж байдаг, шууд хүрч ажилладаг ийм ажилтнууд байгаа юм. Ингээд хуулиар тогтоогдсон ажилтай, орон тоо бий болоод, Төрийн албаны шалгалт өгөөд, нийтдээ одоо нийт 273 нийгмийн ажилтан ажиллаж байгаа. Тэгээд 2009 оны төсөвт 836.3 сая төгрөг нэмж тусгасан. Гэтэл ажлын хэсэг бол яахав энэ дээр тодорхой хэмжээгээр бууруулж оруулж ирье гэсэн ийм байдлаар энэ орон тоог бууруулахаар ингээд оруулж ирсэн байна л даа. Тэгэхээр хийж гүйцэтгэж байгаа ажилтай нь уялдуулаад аваад үзэх юм бол нэг тийм шальтай хэмнэлт болж чадахгүй нь ээ. 

Яагаад гэхээр төрийн албанд тангараг өргөөд нэгэнтээ ажиллаж байгаа энэ их ачаалал үүрч байгаа ажилтнууд маань эргээд халагдаад 6 сарын хугацаатай тэнцэх тэтгэлэгт зарцуулах хөрөнгийг нь хасахад энэ нийт ажиллагсдаас 250 гаруй сая төгрөг хэмнэх ийм тооцоо гарч байгаа юм. Тэгээд үлдэж байгаа энэ ажлын ачаалал, хүрч үйлчлэх үйлчилгээ эзэнгүйдэх ийм аюулд хүрээд байгаа юм. Ийм учраас энэ дээр Их Хурлын гишүүд ээ, эргэж нэг бодолцож үзээч ээ гэж хэлэх гэж байна.

Д.Дэмбэрэл: -Батсуурь гишүүн асуулт тавья.

Ж.Батсуурь: -Баярлалаа. Тэгэхлээр нэгдүгээрт нь бол тэр нийгмийн халамжийн ажилтан гээд сумдын тамгын газарт энэ халамжийн ажилтан, орон тоог энэ оноос нэмж ажиллуулсан. Тэгэхээр энэ бол зайлшгүй шаардлагатай орон тоо юмаа. Тийм учраас энийг дэмжиж байлгах талаас нь авч үзье гэсэн нэг ийм асуулт байна.

Хоёрдугаарт, тэр багийн бүртгэл мэдээллийн ажилтан гээд ажилтнууд байгаа. Энэ бол аймгийн төв, өөрөөр хэлбэл хүн ам өрх олонтой ийм багийн засаг дарга нарт бүртгэл мэдээллийн ажилтан гэсэн нэрэн дээр төрийн захиргааны албан хаагч ажилладаг. Энэ бол би бас бодохдоо үнэхээр орон нутагт ажиллаж байсан хүний хувьд аваад үзэх юм байх шаардлагатай орон тоо байна аа гэж үзэж байгаа юм. Түүнээс гадна энэ аймгийн мэдэлд, өөрөөр хэлбэл аймгийн Засаг дарга нарын төсвийн эрх захирагчийн мэдэлд 2008 оноос эхлээд анх удаагаа бас нэг хэдхэн төгрөгний хөрөнгө оруулалтын эрх олгож, хэдэн төгрөг хуваарилдаг болсон. Тэгээд энэ онд 2008 онд анх эхэлсэн. 2009 онд бас нэг дээд тал нь 500 сая төгрөг, за тэгээд доод тал нь 225 сая төгрөг гээд аймгуудад хуваарилсан. Энэ хөрөнгө оруулалтыг зүгээр байнгын хорооны дарга Хүрэлбаатар дарга хэлэхдээ бол энэ байж байгаа, гарцаагүй гээд ингэсэн. Сангийн яамныхан болохоор хасчихлаа гээд ингээд байгаа юм. Энийг байлгах энэ 7, 8 тэрбум төгрөг л болж байгаа байх. Нийт дүнгээрээ. Энийг байлгаж болохгүй юм уу гэсэн нэг ийм асуулт байна.

Дараагийн дугаарт энэ жижиг, дунд үйлдвэрийг хөгжүүлэх зорилгоор аймаг болгон, дүүрэг болгонд хуваарилсан 1 тэрбум төгрөгний асуудлыг яахав агентлаг байгуулагдчихлаа. Жижиг, дунд үйлдвэрийн асуудал эрхэлсэн агентлаг. Тэгэхээр энэ агентлаг өөрөө зангидаад, тэгээд орон нутгаасаа санал аваад үүнийг хэрэгжүүлэх, хэрэгжүүлж болохгүй юм уу. Түүнээс одоо үгүй бол орон нутагт нь өгчихье, үгүй бол төвөөсөө 100 хувь мэдье гэдэг ийм биш дундын хувилбар, өөрөөр хэлбэл орон нутаг нь өөрсдөө тэр жижиг, дунд үйлдвэрийг хөгжүүлэх тэр 1 тэрбум төгрөгнийхөө зардлыг санхүүжүүлэх саналаа боловсруулж ирүүлээд, үүнийг нь нэгдсэн журмаар авч үзэж байгаад ингээд хэрэгжүүлбэл яасан юм бэ гэсэн ийм асуулт байна аа. Баярлалаа.

Д.Дэмбэрэл: -Хүрэлбаатар дарга.

Ч.Хүрэлбаатар: -Батсуурь гишүүний асуултанд хариулъя. Энэ 2009 оны төсвийг хэлэлцэх үедээ бид нар бага хүн амтай сумдуудад нийгмийн халамжийн үйлчилгээг одоо хариуцах тийм нэг орон тоог нэмсэн юм. 273 хүнийг. Томоохон сумдууд хүн ам ихтэй сумдууд дээр 2 хүн байсан. Тэр нь хэвээрээ байгаа. Тэгэхээр яг 2009 онд нэмэгдэж оруулж ирсэн тэр 273 хүнээ больё гэсэн ийм саналыг оруулж ирж байгаа юм. Орон нутаг болгонд өөрсдөө мэдээд зарцуулж байх хөрөнгийг уг нь би хасаагүй юм байх гэж ойлгож байсан. Тэгсэн харин хойшлуулах хөрөнгө оруулалтын жагсаалтанд оруулчихсан байна л даа. 

Уг нь бол тухайн орон нутагт өөрийнхөө байгаа асуудлыг шийдэж байдаг бас орон нутгийн эрх мэдлийг нэмэгдүүлж байдаг ийм л мөнгө байсан даа. Тэрийг хойшлуулах жагсаалтанд оруулсан гэж дөнгөж сая мэдээлж байна л даа. Ажлын хэсэг бол ний нуугүй хэлэхэд энэ хөрөнгө оруулалтанд ерөөсөө гар хүрээгүй юмаа. Яагаад вэ гэвэл Засгийн газар дээрээ олон талаас нь ярьж байгаад энэ нь болно оо гэж оруулж ирсэн зүйлийг одоо дахиж энэ дээр нь тал талаас нь авч үзээд яахав, төсвийн хэлэлцүүлгийг хүндрүүлэх болов уу гэж үзээд оруулаагүй. Тэр жагсаалтанд орсон байгаа юм байна аа.

Д.Дэмбэрэл: -Батсуурь заавал тодотгохоор байна уу. Батсуурь гишүүн.

Ж.Батсуурь: -Баярлалаа. Тэрнээс гадна бас нэг асуудал байгаа юмаа. Энэ хэвлэл, мэдээллийнхний буруу ч биш тэр Улсын Их Хурлын гишүүд 5 туслахтай гэдэг яриа хөөрөө бол бас бодит зүйл шүү дээ. Өнгөрсөн парламентаар одоо тэр 5 туслахын цалингийн сан, орон тооны асуудлыг баталж шийдлээ гээд ингэсэн. Тэгэхээр 1 туслахыг нь бол одоо Тамгын газар өөрөө мэдэж орон тооны ажилтнууд авлаа гээд ингэсэн. Үнэхээрийн Их Хурлын гишүүдтэйгээ ч энийг яриагүй. Тэгэхээр энэ орон тоог бол цомхтгох нь зүйтэй юмаа. Түүнээс одоо орон нутагт тухайлбал, манай тойрог хоёр аймаг байж байдаг, хоёр одоо бие төлөөлөгч байх зайлшгүй шаардлагатай. Бид ажил төрлөө явуулж, энэ олон хууль, энэ олон асуудлыг хэлэлцэж байгаа энэ нөхцөлд бол бас л зайлшгүй зөвлөх, туслах, за тэгээд өдөр тутмын ажил хариуцсан туслах зайлшгүй байх шаардлагатай учраас энэ Тамгын газар дээр авсан энэ орон тоог хорогдуулж, өөрөөр хэлбэл хасаж батлах…(минут дууссан тул микрофон хаагдав)

Д.Дэмбэрэл: -Санал уу, Занданшатар гишүүн.

Г.Занданшатар: -Нэг, хоёр асуулт байна аа. Энэ Төсвийн байнгын хорооны даргаас гадна бас Сангийн сайд тодруулж өгвөл сайн байгаа юм. Энэ 35 сая тэрбум төгрөгний жижиг, дунд үйлдвэрлэлийн санд төвлөрүүлэх асуудал байгаа юмаа. 35, 38 тэрбум төгрөг. Энэ бол бас нэг төвлөрүүлээд нэгдсэн журмаар шийдвэл яасан юм бэ гэсэн нэг санал. Нөгөө талд нь одоо жижиглээд шийдвэл яасан юм бэ гэсэн санал байгаа юм. Тэгээд энэ дээр бодитой хариултыг бас гишүүдэд нэг мөр ойлголт өгөх үүднээс Сангийн сайд байнгын хорооны дарга хоёр тодруулаад өгчихвөл сайн байна аа. Өөрөөр  хэлэх юм бол одоо энэ ажлын байр бий болгох чиглэлээр бага хүүтэй, урт хугацаатай зээл олгох чиглэлээр жижиг, дунд үйлдвэрийн саналаа, ер нь нийт эх үүсвэрүүдээ төвлөрүүлээд хөрөнгө оруулалтыг нэг их жижиглэхгүйгээр ингээд явчих нь зүйтэй байх гэсэн саналууд яригдаад байгаа юм. Энэ талаар ер нь аль боломж нь илүү юм бэ, яг хууль зүйн талаасаа, төсвийнхөө хуулийн талаас энийг Сангийн сайд нэг сайн тодруулаад өгчихвөл сайн байна аа.

Хоёрдугаарт нь, орон тоог бол цөөрүүлэлгүй яах вэ. Хямдруулалгүй яахав. Тэгэхдээ энэ яам, агентлаг толгойноосоо эхэлж цөөрүүлэхгүйгээр нөгөө муу чаддагаар нь сумынхаа нийгмийн ажилтнуудыг, багийнхаа одоо яг иргэддээ хүрч ажиллаж байгаа ажилтнуудыг цомхтгодог бол хөдөөд ажлын байрыг олшруулах биш цөөрүүлэх гэсэн ийм бодлого болчихоод байна аа. Төр бол хамгийн том ажил олгогч оо. Бусад өгөх бизнесийнхэнд ер нь цомхтгоод байх нь зүйтэй гэсэн ийм сигнал дохиог бас өгмөөргүй байна аа.

Ер нь үйлдвэрчний эвлэл, бусад улсуудад гарч байгаа чиглэл бол цалингий нь багасгаад, харин ажлын байрыг хэвээр хадгалж үлдэх чиглэл барьж байна аа. Тийм учраас олон ажлын байр цомхтгохын цаана бол бас л нэг дөрөв, таван хүний аж амьдралын асуудал явж байдаг. Ажил хайх асуудал гарч байдаг. Тийм учраас энэ нийгмийн халамжийн ажилтнуудыг нэн ялангуяа цомхтгох бол оновчтой шийдэл биш байх аа. Энэ чинь ер нь хөдөө орон нутагт халамжийн үйлчилгээг иргэдэд зөв зохистой хүргэх, хөдөлмөр эрхлэлтийг дэмжиж, ажлын байрыг нэмэгдүүлэх, ядуурлыг бууруулах ажилд дэвшил гаргахад одоо чухал шаардлагатай гэж энэ орон тоог шийдсэн шүү дээ. Хэрвээ энийг хасчих юм бол нийгмийн халамж эзэндээ олдоггүй, за тэгээд сумын удирдлагууд улс төржсөн байдлаар хандлагаар хэрэгждэг ийм байдал эргэж давтагдах гээд байгаа юм. 

Мэргэжлийн нийгмийн ажилтнууд бол ажиллаж байх нь зүйтэй юм байна лээ. Энэ талаар ер нь 200-хан сая төгрөг хэмнэж байгаа юм. Одоо хүн халахаар бол энэ жил бол хамгийн хүнд жил шүү дээ тиймээ. Тэгэхээр хүн халахаар бол 6 сарын цалин өгчихөж байгаа учраас одоо 4 сард шийд гарна. Аймаг, орон нутгийн төсвийн тодотголууд Аймгийн иргэдийн төлөөлөгчдийн хурал хийнэ. Ингээд 4 сарын сүүлээс хүн халахад 10 сар хүртэл цалингий нь өгөөд, 6 сарын цалин, ганц ганц сарын цалин хэмнэхийн төлөө баахан хүнийг ажлын байраас чөлөөлж байгаа ийм үр ашиггүй юм болчихоод байгаа юм л даа.

Тийм учраас энэ үед орон тоог нэг их цомхтгохоосоо илүү цалингий нь бууруулах чиглэл нь оновчтой байсан юм биш үү гэсэн яг энэ тодорхой албан тушаалтнууд дээр ийм хоёр. Эндээс хичнээн төгрөг хэмнээд байгаа юм бэ. Ер нь хичнээн төгрөг хэмнэх гээд байгаа юм бэ. Сангийн сайд аа, саяны хоёр асуултанд та хариулаад өгчих нь үү.

Д.Дэмбэрэл: -Хүрэлбаатар, одоо Сангийн сайдаас болно оо. Одоо энэ байнгын хороодоосоо асуу. Хүрэлбаатар дарга хариулъя.

Ч.Хүрэлбаатар: -Энэ асуултанд хариулъя. Энэ та бүгдэд тарааж өгсөн материал дээр энэ 27 дугаар санал байгаа юмаа. Энэ дээр Тамгын газрын ажиллагсдын ч юм уу, одоо энэ манай хорооны ажиллагсдынх ч юм уу алдаа гарсан. Саналын томъёоллоор хураалгах ёстой би тэргүүн шадар сайд, шадар сайдын багцан дахь энэ 20 бил үү 30 тэрбум төгрөгийг жижиг, дунд үйлдвэрлэлийг хөгжүүлэх санд шилжүүлэн тусгах гэсэн санал байсан юм. Энүүгээрээ явахаар байгаа. Түүнээс биш тэр бусад 2 сайдын багцад орж ингэж ийшээгээ шилжүүлэх тухай асуудал бол энэ дээр байхгүй юмаа гэдгийг бас хэлье. Энэ дээр Дэмбэрэл даргаа санал хураалгахдаа энийг анхаарч өгөөч ээ гэж бодож байна аа.

Ер нь энэ хямралын үед энэ жижиг, дунд үйлдвэрлэлийг хөгжүүлье. Энэ хэмжээгээрээ ажлын байр бий болгоё гэсэн энэ санал бол зөв зүйтэй санал аа гэж бодож байгаа юм. Хувь хүнийхээ хувьд. Чухам Их Хуралд тийм шийдвэр гаргах уу юу гэдэг нь олонхийн асуудлаар шийдэгдэнэ. Тэр сумдад дээр байгаа тэр 273 хүний асуудал бас яригдаад байна л даа. Энэ зөв юм уу, буруу юм уу гэж. Яг үнэн хэрэг дээрээ энэ З.Энхболд гишүүн бид хоёр бас нэг телевизээрээ ярилцлаганд орсон. Ингэхэд Энхболд гишүүнд бол нэлээд тоо байсан л даа. 2006 оноос хойш манай Монгол Улсын төрийн алба бол жил дараалан арав, арван мянган хүнээр данхайсан байгаа, нэмэгдсэн байгаа. Тэгэхээр энэ төрийн албан хаагч гэсэн нэрийн дор байгаа энэ хүмүүсүүд бол 140, 150, мянга болж ингэж нэмэгдэж байгаа юмаа. Энийг л данхайлгахгүй байя. Энийг данхайлгая гэсэн 3 хүн ч бай, 5 хүн ч бай, 10 хүн ч бай гэсэн орлого болгон дээр нь Улсын Их Хурал үгүй гэсэн хариултыг л өгч баймаар байгаа юм.

Төрийн албанд ажиллагсдын тоо нэмэгдэх биш харин хувийн хэвшилд ажиллагсдын тоо, хувиараа хөдөлмөр эрхлэгчдийн тоо бол нэмэгдэх нь энэ дээр чухал гэж үзэж байгаа юм. Тийм учраас энэ төрийн албан хаагчдыг цаашдаа нэг албан хаагчаар нэмэгдсэн ч энэ дээр Их Хурал анхааралтай хандаж байгаач ээ гэдгийг хүсмээр байгаа юм. Тийм учраас зөвхөн 2009 онд нэмэгдүүлэхээр оруулж ирж байгаа энэ орон тоог хасч байгаа юмаа. 

Ер нь цаашдаа ажлын байр гэж ярих юм бол төр бүгдэнгий нь ажилтай болгоно гэсэн байр сууринаас биш харин хувийн хэвшлийг илүү ахиу дэмжиж, хувийн хэвшил дээр бол ажлын байр бий болгох чиглэлийг дэмжиж явах юм бол Монгол Улсын цаашдаа хөгжлийн хөгжүүлэх гол үндсэн суурь тэндээ тавигдана аа гэдгийг хэлмээр байгаа юм.

Д.Дэмбэрэл: -Занданшатар тодотгоод асуучихъя.

Г.Занданшатар: -Эхний асуудлын хувьд бол тэр 35 тэрбум төгрөгтэй холбоотой асуудал бол 35 тэрбум төгрөгөөр орох юм бол энэ 4 сайдын багцад байгаа мөнгө дөрвүүлээ орж явах болчихож байгаа. Тэгээд энийг бол ер нь бүлэг, зөвлөлөөр ахиж хэлэлцэхгүйгээр ингээд шийдчихэж болох юм байна аа гэсэн ойлголтыг авлаа гэж ойлголоо зөв үү. Тэрнийг Сангийн сайдаас хууль зүйн хувьд уг нь тодруулаад байгаа юм. Тэрийг хариулах боломж олгочихвол Дэмбэрэл дарга аа.

Хоёрдугаарт нь, ер нь бол төрийн албаны тоог нэмэгдэж байгааг эсэргүүцээд байгаа юм. Тэгэхдээ төрийн данхар толгойг цөөлье гэж байгаа болохоос биш хөлөө тайръя гэсэн саналыг дэмжиж, хөлөө тайрдаг биш, толгойноосоо данхар толгой, данхар бүтцээсээ л одоо тайрмаар байна гэж хэлээд байгаа шүү дээ.

Д.Дэмбэрэл: -Толгойгоо авъя гэж үү. Тэр нэг процедурын юмыг одоо яах гээд байгаа юм бэ. Сангийн сайд. Одоо сайдууд болно л доо. Сангийн сайд саяын Занданшатар гишүүний тэр сайдуудад хуваарилж байрлуулах юм уу, яах юм бэ, тэрэнд 4 сайдын. За ер нь байнгын хороо хариулах нь зөв юм байгаа юм шүү дээ. Ер нь үүнээс хойш байнгын хороод өөрийнхөө асуудлыг бүрэн мэдэж баймаар байна. Сайд нартаа заагаад байдаг нь бас буруу л юм байгаа юм. Ингээд Хүрэлбаатар.

Ч.Хүрэлбаатар: -Би товчхон хариулъя. Энэ санал хураалт, байнгын хороон дээр санал хураасан томъёоллоороо л явъя. Тэргүүн шадар сайд, шадар сайд гэж санал хураагдсан шүү дээ. Тэрүүгээрээ л явъя. Түүнээс биш 4 сайд гэж уншигдаа ч үгүй. 

Д.Дэмбэрэл: -Ингээд Улсын Их Хурлын гишүүд байнгын хороодын санал, дүгнэлтээс асуулт асууж хариултаа авлаа. Одоо байнгын хороодын оруулсан саналуудыг Төсвийн байнгын хороо нэгтгэн авч хэлэлцээд Төсвийн байнгын хороо зарчмын зөрүүтэй саналын томъёоллуудыг ирүүлсэн байна. 1 цаг хүртэл энэ саналаасаа хураалгаад явж байя. 

Эхний ээлжинд Төсвийн байнгын хороогоор дэмжигдсэн саналууд байна. Төсвийн орлогын талаар санал гаргажээ. 

1.Архи, спиртийн онцгой албан татварыг 20 хувиар нэмж, төсвийн орлогыг 10 тэрбум төгрөгөөр нэмэгдүүлье гэсэн санал гарсан байна. Төсвийн байнгын хороо дэмжсэн. Санал гаргасан Улсын Их Хурлын гишүүд, ажлын хэсгийн гишүүд голдуу нэр нь байгаа, би дахиж нэг их уншаад байхгүй ээ. Энэ дээр эхлээд уншчихъя. Хүрэлбаатар, Жекей, Буд, Батсуурь, Ганбямба, Гантөмөр, Хаянхярваа, Зоригт, Цэнгэл гишүүд байгаа. Энэ бол ажлын хэсэгт байгаа гишүүд. Тийм учраас дахиж одоо уншихгүй шүү энэ гишүүдийг товчилно. 

За ингээд байнгын хорооны саналаар санал хураалт явуулъя. Архи, пивоны татвараас 10 тэрбум төгрөгийн орлогыг нэмэгдэл орлого болгож авъя гэж байгаа юм байна. Дэмжье гэсэн санал хураалт явуулж байна шүү дээ. 

55 гишүүн санал хураалтанд оролцож, 42 гишүүн зөвшөөрч, 76.4 хувийн саналаар байнгын хорооны санал дэмжигдлээ.

Хоёрдугаарт, валютын ханшийн зөрүүгээс төсвийн орлогыг 44.6 тэрбум төгрөгөөр нэмэгдүүлэх гэсэн саналыг Төсвийн байнгын хороо дэмжсэн байна. Дээр нэр гаргасан гишүүдийн саналаа. Энэ саналыг дэмжье гэсэн санал хураалт явуулчихъя. 

55 гишүүн санал хураалтанд оролцож, 44 гишүүн зөвшөөрч, 80.0 хувийн саналаар энэ санал дэмжигдлээ.

Төсвийн зарлагын талаар саналууд байна. 

2009 оны улсын төсвийн бараа үйлчилгээний зардлыг дараахь байдлаар бууруулах, бичиг хэргийн зардлыг 870.5, гэрэл цахилгааны зардлыг 3 тэрбум 519.1, түлш халаалтын зардлыг 14 тэрбум 816.7, тээвэр, шатахууны зардлыг 1 тэрбум 238.2, шуудан холбооны зардлыг 2 тэрбум 896.2, цэвэр, бохир усны зардлыг 1 тэрбум 405, дотоод албан томилолтын зардлыг 3 тэрбум 377, гадаад албан томилолт, арга хэмжээний зардлыг 1 тэрбум 821.6, ном хэвлэл авах зардлыг 2 тэрбум 146.1, эд хогшил худалдан авах зардлыг 604.1 сая, эмийн зардлыг 7 тэрбум 412.1, байрны түрээсийн зардлыг 555.5, төвлөрсөн арга хэмжээний зардлыг 4 тэрбум 435.3, маягт хэвлэх зардлыг 1 тэрбум 517.7, сургалт, хурал зөвлөлгөөний зардлыг 7 тэрбум 26.2, нийт дүнгээрээ 52 тэрбум 750.8 сая төгрөгөөр бууруулах гэсэн саналыг Төсвийн байнгын хороо дэмжсэн байна, нэр бүхий гишүүд санал гаргажээ.

Энэ дээр цөөнх алга байна. Санал хураалт явуулъя. Саналыг дэмжье гэсэн санал хураалт явж байна.

55 гишүүн санал хураалтанд оролцож, 45 гишүүн зөвшөөрч, 81.8 хувиар энэ санал дэмжигдэж байна.

Нормын хувцас, зөөлөн эдлэлийн зардлыг 4 тэрбум 728.1 сая төгрөгөөр бууруулах, ахлагч, дунд офицеруудын нормын хувцсын зардлыг хэвээр үлдээх. Төсвийн байнгын хороо дэмжсэн, дээр нэр бүхий гишүүдийн гаргасан санал байна. Саналыг дэмжье гэсэн санал хураалт явуулъя.

55 гишүүн санал хураалтанд оролцож, 47 гишүүн зөвшөөрч, 85.5 хувийн саналаар санал дэмжигдэж байна.

Улсын Их Хурлын гишүүдийн туслахын орон тоог 1-ээр, Улсын Их Хурлын Тамгын газрын орон тоог 10 хувиар хасч төсвийн зарлагыг 177.6 сая төгрөгөөр бууруулах гэсэн саналыг байнгын хороо дэмжсэн байна. Нэр бүхий гишүүд санал гаргажээ. Энэ саналыг дэмжье гэсэн санал хураалтыг явуулъя.

55 гишүүн санал хураалтанд оролцож, 47 гишүүн, 32 гишүүн зөвшөөрч, 58.2 хувийн саналаар санал дэмжигдлээ. 

Яамдын сайдын ажлын албаны орон тоог хасах, тэргүүн шадар сайдын ажлын албаны орон тоог 50 хувиар хасч, төсвийн зардлыг 124 сая төгрөгөөр бууруулах гэсэн саналыг Төсвийн байнгын хороо дэмжиж, нэр бүхий гишүүд санал гаргасан байна. Энэ саналыг дэмжье гэсэн санал хураалтыг явуулъя. 

55 гишүүн санал хураалтанд оролцож, 45 гишүүн зөвшөөрч, 81.8 хувийн саналаар санал дэмжигдэж байна.

Засгийн газрын агентлагууд тус бүрээс 3 орон тоог хасч, төсвийн зарлагыг 211.3 сая төгрөгөөр бууруулъя гэсэн саналыг нэр бүхий гишүүд гаргасныг Төсвийн байнгын хороо дэмжсэн байна. Энэ саналыг дэмжье гэсэн санал хураалт явуулж байна. 

55 гишүүн санал хураалтанд оролцож, 46 гишүүн зөвшөөрч, 83.6 хувийн саналаар санал дэмжигдлээ.

Сумдад 2009 онд шинээр нэмэгдсэн халамжийн ажилтны орон тоог хасч, төсвийн зарлагыг 245.3 сая төгрөгөөр бууруулах, Төсвийн байнгын хороо дэмжсэн, нэр бүхий гишүүдийн гаргасан санал байна. Саналыг дэмжье гэсэн санал хураалтыг явуулъя.

Санал хураалтанд 55 гишүүн оролцож, 26 гишүүн зөвшөөрч, 29 гишүүн татгалзаж, 52.7 хувийн саналаар нийгмийн халамжийн ажилтнууд байж байг гэж байна.

Төрийн албан хаагчдад олгох үр дүнгийн урамшлын 16.6 тэрбум төгрөгийг хасч, төсвийн зарлагыг бууруулах гэсэн санал байна. Төрийн албан хаагчдад олгох, чимээгүй, сонсов уу, үгүй юу. Төрийн албан хаагчдад олгох үр дүнгийн урамшууллын за энэ бол яах вэ дахиад одоо бид нар нэг тогтоолын төслийн заалт очиж байна шүү дээ. Энийг их авах явдал нь бол буцааж хүнээ гаргах бэрхшээлд унаж магадгүй. Болгоомжтой хандаарай. За яахав энэ санал хураагдаад явлаа шүү дээ нэгэнт. 

Төрийн албан хаагчдад олгох үр дүнгийн урамшууллын 16.5 тэрбум төгрөгийг хасч, төсвийн зарлагыг бууруулах, Төсвийн байнгын хороо дэмжсэн, бусад гишүүдийн гаргасан, нөгөө дээр нэрлэсэн гишүүдийн гаргасан санал байна.  7 дахь санал шүү.

53 гишүүн санал хураалтанд оролцож, 48 гишүүн зөвшөөрч, 90.6 хувийн саналаар санал дэмжигдлээ. 

Бондын хүүгийн зардлыг 11.9 тэрбум төгрөгөөр хасч, төсвийн зарлагыг бууруулах, Төсвийн байнгын хороо дэмжсэн, дээрхи нэрлэсэн гишүүдийн гаргасан санал байна. Саналыг дэмжье гээд хураалгаж байна.

51 гишүүн санал хураалтанд оролцож, 43 гишүүн зөвшөөрч, 84.3 хувийн саналаар санал дэмжигдлээ.

Валютын ханшийн зөрүүнээс төсвийн зарлагыг 12.2 тэрбум төгрөгөөр нэмэгдүүлье гэсэн санал байна. Төсвийн байнгын хороо дэмжсэн, нэр бүхий гишүүдийн санал аа. Орлогыг нэмэгдүүлэх санал явж байна.

51 гишүүн санал хураалтанд оролцож, 47 гишүүн зөвшөөрч, 92.2 хувийн саналаар санал дэмжигдэж байна.

Монгол Улсын 2009 оны төсвийн хуулиар хэрэгжүүлэх хөрөнгө оруулалтын төсөл арга хэмжээ барилга байгууламжаас 105.9 тэрбум төгрөгийн хөрөнгө оруулалтын төсөл арга хэмжээг 2009 онд хойшлуулах жагсаалтыг хавсралтаар батлах саналыг Төсвийн байнгын хороо дэмжсэн байна. Нэр бүхий гишүүдийн санал. Дэмжье гэсэн санал хураалт явж байна. 

51 гишүүн санал хураалтанд оролцож, 46 гишүүн зөвшөөрч, 90.2 хувийн саналаар санал дэмжигдлээ.

Энд одоо цөөнх уг нь юм алга л байна даа. За Нямдорж. Горимоо барья гээд өөрөө санал гаргаад байдаг. Одоо горимоо барина шүү. За Нямдорж. Харин би өгөөд байгаа нь буруу болж байна л даа. Энэ Занданшатар хамаагүй ээ.

Ц.Нямдорж: -Оруулж байгаа саналаас асуух, хариулт авах эрхтэй шүү дээ. Би 11 дүгээр саналаас асуух гэж байгаа юм. Энэ жолооны үнэмлэх хэвлэх үйл ажиллагааны зардалтай холбогдуулж төсөвт 1.8 тэрбум төгрөг орлого, зарлага 800 болгоод, улсын төсвийн орлого нь 1 тэрбумаар нэмэгдэнэ гэсэн ийм санал оруулж байгаа юм байна л даа. Одоо энэ бүх жолооч нар үнэмлэхтэй байгаа. Тэгээд хэрэв энэ арга хэмжээ хэрэгжих юм бол бүх үнэмлэх солих ажил нэг жилийн дотор кампанит ажил болж явагдах шинжтэй болох нээ. Энэ зөв үү гэдэг асуудалд л би хариулах гээд. Үгүй ээ, шинээр авах хүнд тэрбум төгрөгийг нь юунд нь оруулна гэж байхгүй шүү дээ, ойлгомжтой. Сайндаа л 10, 20 мянган хүн л жолооны үнэмлэх шинээр авна шүү дээ. 

Энэ чинь бол бүгдийг нь солиноо л гэсэн үг нарийндаа. Ийм санаа байна уу, үгүй юу, ямар учиртай ийм санал орж ирэв. Өчигдөр би төсвийн хорооны хурал дээр суухад энэ асуудал яригдаагүй шиг байсан юм. Сүүлд яригдсан юм байх даа. Энд хариулт авъя.

Д.Дэмбэрэл: -За уг нь асуулт хариулт одоо байнгын хорооны дүгнэлтээс. За Хүрэлбаатар дарга хариулъя. Энэ Хүрэлбаатар даргын гаргасан санал байна. Байнгын хорооны дарга хариулна.

Ч.Хүрэлбаатар: -Энэ чинь одоо минийх гэж хэлэхээсээ илүү энэ Замын цагдаагийн газрын өөрийнх нь санал юм шиг байгаа юм. Сангийн яаманд тавиад хэрвээ би энэ санал хураалгах болохоороо төгсгөлд нь хураасан л даа. Урд нь хувийн хэвшлийнхнээр хийлгэж байсан юм шиг байна лээ. Тэр өөрсдөө хийхээр төлөвлөж ингэж оруулж ирсэн гэсэн. Замын цагдаагийнхний өөрийнх нь санал. Сангийн яаманд тавьсан гэсэн санал. 

Ц.Нямдорж: -За одоо Замын цагдаа ямар журмаар оруулж ирсэн юм бэ, надаас юм асуугаагүй шүү. Би бол одоо сольж энэ хүмүүсийг үймрүүлж хэрэггүй гэж бодож байгаа юм. Байгаа үнэмлэхээрээ нэг хэсэгтээ явж байг.

Ч.Хүрэлбаатар: -Одоо ч гэсэн жолооны курс төгсөөд л шинээр үнэмлэх авах бас асуудлууд явагдаж л байгаа шүү дээ. Бүгд л авагдахгүй байгаа. Өгөхгүй байгаа гэж телевизэрээр бүгдээрээ гарч байсныг та бүгд уншиж л, харж л байгаа байх. Жолооны үнэмлэхгүй л болно гэсэн үг шүү дээ. 2009 онд нэг ширхэг ч үнэмлэх өгөгдөхгүй л гэсэн үг.

Д.Дэмбэрэл: -За санал хураалт явуулъя. Асуулт явагдлаа. Тийм байна, тэгж ойлголоо. Жолооны үнэмлэх хэвлэх үйл ажиллагааны зардалтай холбогдуулж төсвийн нийт зарлагыг 1.826 сая төгрөгөөр зарлагыг 800 сая төгрөгөөр улсын төсвийн орлогыг 1 тэрбум төгрөгөөр нэмэгдүүлж тусгах. Байнгын хороо дэмжсэн, Хүрэлбаатар гишүүний гаргасан санал. Санал хураалт явуулъя гишүүд ээ.

Байнгын хорооны саналыг дэмжье гэсэн санал хураалт явж байна. 

52 гишүүн санал хураалтанд оролцож, 23 гишүүн зөвшөөрч, 29 гишүүн татгалзаж, 55.8 хувийн саналаар 1 тэрбум төгрөг авах хэрэггүй ээ гэж байна.

Нийгмийн халамжийн чиг хавтгайрсан тогтолцоог шинэчлэх, нийгмийн халамжийн зайлшгүй шаардлагатай хэсэгт нь төвлөрүүлж, үр өгөөжийг дээшлүүлэх шийдвэрийн төслийг боловсруулж шийдвэрлүүлэхийг Засгийн газарт Улсын Их Хурлын тогтоолоор чиглэл өгөх нь зүйтэй гэсэн саналыг Улаан гишүүн гаргасан байна. Байнгын хороо дэмжсэн байна. Улаан гишүүний саналыг дэмжье гэсэн санал хураалт явж байна. Тогтоолд оруулъя гэж байгаа юм байна шүү дээ. Төсөвт биш тогтоолд. Санал хэлсэн байна.

52 гишүүн санал хураалтанд оролцож, 42 гишүүн зөвшөөрч, 80.8 хувийн саналаар байнгын хорооны санал дэмжигдлээ.

Төсвийн байгууллагын ажлын цагийг нягтруулах, төрийн албанд ажиллагсад болон удирдах ажилтны харьцааг оновчтой тогтоох, удирдлагын зардлыг бууруулах арга хэмжээг боловсруулж хэрэгжүүлэхийг Засгийн газарт Улсын Их Хурлын тогтоолоор үүрэг өгөх. Төсвийн байнгын хороо дэмжсэн байна. Улаан гишүүний гаргасан санал байна. Байнгын хорооны саналаар санал хураалт явуулчихъя.

53 гишүүн санал хураалтанд оролцож, 41 гишүүн зөвшөөрч, 77.4 хувийн саналаар санал дэмжигдэж байна.

Улсын Их Хурлын ном хэвлэл, худалдан авах зардлыг хэвээр нь үлдээе гэсэн санал байна. Занданшатар гишүүний санал. За одоо санал хураалт явж байна гишүүд ээ. Дэмжье гэсэн санал хураалтыг явуулъя. Төсвийн байнгын хороо дэмжсэн байна.

53 гишүүн санал хураалтанд оролцож, 33 гишүүн зөвшөөрч, 62.3 хувийн саналаар санал дэмжигдэж байна. 

Төрийн мэдээлэл сэтгүүл гарах байх аа. 

Энэ Авлигатай тэмцэх газрын төсвийн өмнөх оны батлагдсан төсвийн хэмжээнээс бууруулахгүй байх хуулийн заалтанд нийцүүлэн батлах гэсэн саналыг Чойжилсүрэн гишүүн, Улаан, Гантөмөр гишүүд гаргасан байна. Төсвийн байнгын хороо дэмжжээ. Энэ зарчмаар санал хураалт явуулчихъя. 

Урдах оны төсвөөс нь буурахгүй байна гэдэг зарчмаар л санал хураалт явж байна. Яахав хуулийн заалт байгаа юмаа. Тэр зарчмаар нь тооцог яахав.

53 гишүүн санал хураалтанд оролцож, 44 гишүүн зөвшөөрч, 83.0 хувийн саналаар санал дэмжигдлээ.

Мөнх-Очир гишүүн яагаад байна. За Мөнх-Очир гишүүн.

Ц.Мөнх-Очир: -Хэд хэдэн санал явчихлаа л даа. Уг нь энэ нийгмийн халамжийн төсвийн байгууллагуудын ажлын цагийг нягтруулах гээд энэ саналууд дээр энэ Төрийн байгуулалтын байнгын хороон дээр ярьсан саналууд яагаад орж ирээгүй юм бэ гэдгийг л асуух гэсэн юм. Энэ бүх юмнууд чинь яригдсан шүү дээ. Тэгээд Авлигатай тэмцэх газраас гадна энэ чинь ер нь энэ хүчний байгууллагуудын энэ тусгай хяналтын дэд хороогоор орчихсон байгууллагуудын асуудал зөндөө явж байгаа шүү дээ. Би хэд хэдэн байнгын хороон дээр сануулаад, яамныханд сануулаад байхад энд яагаад орж ирэхгүй байгаа юм бэ саналууд нь.

Авлига гэж тусдаа орж ирээд байх юм. Энэ уг нь бол бүх байгууллагууд яригдаад явчихсан. Дэд хороогоор хэлэлцээд явчихсан асуудал аа. Дээр нь энэ Төрийн байгуулалтын байнгын хороон дээр энэ 4 сарын 15-наас өмнө Засгийн газрын бүтэц, хотын бүтэц эд нар дээр бүр ажлын хэсэг гарч ажиллана гээд санал юунууд ороод яваад байгаа юман дээр яагаад энэ орж ирэхгүй юм нь яваад байна аа. Энийг асуух гэсэн юм.

Д.Дэмбэрэл: -Хүрэлбаатар дарга тэр Төрийн байгуулалтын байнгын хорооны саналуудыг авч үзсэн үү, үгүй юу та нар. 

Ч.Хүрэлбаатар: -Сая л Төрийн байгуулалтын байнгын хорооны санал гээд энэ орж ирээд л энэ Төсвийн байнгын хороон дээр хураагдсан санал томъёоллоороо энэ байгаа шүү дээ. Авлигатай тэмцэх газрын хувьд бол энэ хуультай юм байна лээ. Авлигын эсрэг тухай хуулийн 29.3 дээр энэ Авлигатай тэмцэх газрын төсвийг өмнөх оны батлагдсан төсвийн хэмжээнээс бууруулахгүй байхтай тийм заалттай юм байна лээ. Тэгэхээр хуулийн дагуу л явж байгаа. Энэ байнгын хорооноос өөрийнх нь бичиж өгсөн саналын томъёоллын дагуу л санал хураалт явуулсан. Бид нар өөрчилж найруулж бичсэн зүйл бол байхгүй.

Д.Дэмбэрэл: -Яах вэ тэр Авлигатай тэмцэх газрын өнгөрсөн оны төсвөөс одоогийн хянах гэж байгаа нэг их доошоо оруулаад байгаа юм харагдахгүй л байх шиг байсан. Аяндаа зүгээр хянаад л, зүгээр энийг зарчмын хувьд нь хуулиндаа нийцэж байна уу, үгүй юу гэдгийг үзээ л гэж сая санал хураачихсан шүү дээ. Тиймээ. Баярлалаа.

Санал хураалт явагдана аа, гишүүд ээ. Үргэлжилье.

Төрийн өндөр албан тушаалтан болон түүнтэй адилтгах албан тушаалтны цалингийн хэмжээг 30 хувь, шүүгч, прокуророор, Авлигатай тэмцэх газрын албан тушаалын цалингийн хэмжээг 20 хувиар тус тус бууруулна гэснийг хасах. За энийг энэ зарчмын хувьд шийдэгдсэн үү, үгүй юу. Энэ Төсвийн болон Байгаль орчин, хүнс, хөдөө аж ахуй, Хууль зүйн байнгын хороод дэмжсэн санал. Улсын Их Хурлын гишүүн Су.Батболд, Балдан-Очир, Дондог, Мөнх-Оргил, Мөнх-Очир, Тэмүүжин нарын гаргасан санал байна. За энийг хасах.

Гишүүд ээ, тэгэхээр ингэе. Тэр томъёоллын хувьд буруу ойлголт нээрээ төрж магадгүй юм. Ийм учраас түүнтэй адилтгах болон төрийн албан хаагч гэдэг нь адилхан ороод энэ санал хураагдаж байна. Тэгэх үү.

За төрийн албан хаагч гэдгийг оруулаад энэ саналыг хурааж байна. Байнгын хороодын саналыг хасъя гэсэн саналыг дэмжье.

51 гишүүн санал хураалтанд оролцож, 40 гишүүн зөвшөөрч, 78.4 хувийн саналаар энэ санал дэмжигдэж байна. 

Энэний цаана төрийн албан хаагч гэдэг үг орж хураагдсан.

Биеийн тамир, уралдаан тэмцээний зардал 2.2 тэрбум 497 сая төгрөгийг 997 сая төгрөг болгож 1 сая 1.5 тэрбум төгрөгөөр бууруулах. Бямбацогт, Дашдорж гишүүдийн гаргасан санал байна. Эдийн засгийн байнгын хороо дэмжсэн. Төсвийн байнгын хороо яасан юм бэ энэ чинь. Төсвийн байнгын хороо дэмжсэн юм уу. Төсвийн байнгын хороо энийг дэмжсэн юм байгаа биз дээ. 

За төсвийн, за уучлаарай. Энэ саналыг хураалгая гээд санал хураалт явуулчихъя. 

52 гишүүн санал хураалтанд оролцож, 34 гишүүн зөвшөөрч, 65.4 хувийн саналаар санал дэмжигдлээ.

ОХУ-аас импортоор авч байгаа цахилгааны үнэ нэмэгдсэнтэй холбогдуулан баруун бүсийн эрчим хүчний систем төрийн өмчит хувьцаат компанид олгох дотацын хэмжээг 3.3 тэрбум төгрөгөөр тусгах. Төсвийн байнгын хороо дэмжсэн, Эдийн засгийн байнгын хороо дэмжээгүй. Санал гаргасан УИХ-ын гишүүн Бямбацогт, Тлейхан. За санал хураалт явуулъя. Саналыг дэмжье гэсэн санал хураалтыг явуулъя. Төсвийн байнгын хорооны саналаар.

53 гишүүн санал хураалтад оролцож, 36 гишүүн зөвшөөрч, 67.9 хувийн саналаар санал дэмжигдлээ.

Төслийн 15.1.1.1-ийн 76 дахь заалт. Цэцэрлэг, 100 ор “Завхан, Тосонцэнгэл 551.4 сая төгрөг гэснийг Тосонцэнгэл сумын Цэндийн нэрэмжит цогцолбор сургуулийн барилга 251.4 сая төгрөг, төсвийн 18-ийн 1.20 дахь заалт, сургуулийн барилга 320 суудал (Завхан, Их-Уул) гэсэн хөрөнгө оруулалтыг төсвийн тодотголоор хассаныг буцаан оруулж, хөрөнгө оруулалтыг 250 сая төгрөг байхаар өөрчлөх. Нийгмийн бодлого, боловсрол, соёл, шинжлэх ухааны бодлогын байнгын хороо дэмжсэн, санал гаргасан Төсвийн байнгын хороо дэмжсэн байна. Улсын Их Хурлын гишүүн Оюунхоролын санал. Дэмжье гэсэн санал хураалт явуулчихъя.

50 гишүүн санал хураалтанд оролцож, 35 гишүүн зөвшөөрч, 70.0 хувийн саналаар санал дэмжигдлээ.

2008 онд авто зам, барилгын гол нэр төрлийн материал витум, цемент, арматур, шатахууны үнийн огцом өсөлтөөс шалтгаалан 35 компанид учирсан 11.5 тэрбум төгрөгийн алдагдлыг төсвийн тодотголд тусган нөхөж олгох. Төсвийн болон Эдийн засгийн байнгын хороогоор дэмжигдсэн байна. Санал гаргасан Буд, Ганхуяг, Чойжилсүрэн. Санал хураалт явуулъя, энийг дэмжье гэсэн санал хураалт явж байна.

51 гишүүн санал хураалтанд оролцож, 27 гишүүн зөвшөөрч, 52.9 хувийн саналаар энэ санал дэмжигдэж байна.  (12.20-13.20 Д.Энэбиш)

Монгол Улсын 2009 оны төсвийн тухай хуульд өөрчлөлт оруулах тухай хуулийн хавсралтаар хойшлогдсон хөрөнгө оруулалтыг 2010 оны төсвийн тухай хуулийн хөрөнгө оруулалтын жагсаалтын тэргүүн ээлжинд тусгахаар оруулах. 

Төсвийн болон Төсвийн зарлагын хяналтын дэд хороо дэмжсэн санал байна. Санал гаргасан УИХ-ын гишүүн Сэдванчиг. Дэмжье гэсэн санал хураалт явуулъя. 

52 гишүүн санал хураалтад оролцож, 37 гишүүн зөвшөөрч, 71.2 хувийн саналаар энэ санал дэмжигдэж байна. 

Төрийн байгууллагуудын зардлыг тодорхой хувиар бууруулах, орон тоо, ажил үүргийн давхардлыг арилгах, сугалаа, лоттерейноос олох татварын орлогыг нэмэгдүүлэх, электрон засаглал хөгжүүлэх зэргээр төсвийн зардлыг хэмнэх арга хэмжээ авч, төрийн байгууллагуудын ажилтны цалинг бууруулахгүй байх. Төсвийн байнгын хороо дэмжсэн. Санал гаргасан МАХН-ын бүлгийн санал. Саналыг дэмжье гэсэн санал хураалт явуулъя. 

53 гишүүн санал хураалтад оролцож, 47 гишүүн зөвшөөрч, 88.7 хувийн саналаар санал дэмжигдэж байна. 

Засгийн газрын бүтэц, бүрэлдэхүүнийг зардал хэмнэх ажлыг давхардлыг багасгах чиглэлээр дахин хянан үзэх, УИХ-ын хаврын чуулганд оруулах гэсэн МАХН-ын бүлгийн санал Төсвийн байнгын хороогоор дэмжигдсэн байна. Энэ саналыг дэмжье гэсэн санал хураалт явуулж байна. 

53 гишүүн оролцож, 46 гишүүн зөвшөөрч, 68.8 хувийн саналаар энэ санал дэмжигдлээ. 

Энэ тэртээ тэргүй түрүүн хураагдсан саналууд аа, гишүүд. 

Хөдөлмөр эрхлэлт, жижиг, дунд үйлдвэрлэлийг хөгжүүлэх чиглэлээр олгох 38.2 тэрбум төгрөг, бусад шаардлагатай эх үүсвэрийг жижиг, дунд үйлдвэрийг хөгжүүлэх санд төвлөрүүлэн эргэн төлөгдөх нөхцөлтэйгээр аж ахуйн нэгж, иргэдэд олгож ажлын байрыг нэмэгдүүлэх. Төсвийн байнгын хороо дэмжсэн. МАХН-ын бүлгийн санал байна. Дэмжье гэсэн санал хураалтыг явуулъя. 

54 санал хураалтад оролцож, 48 гишүүн зөвшөөрч, 88.9 хувийн саналаар санал дэмжигдлээ. 

Урьд онуудад барилга угсралтын ажил нь дуусаж, ашиглалтанд орох нь бэлэн болсон эмнэлэг, сургуулийн барилга байгууламжуудыг эхний ээлжинд санхүүжүүлэх гэж байна. Намын бүлгийн санал байна. Томъёоллоо сайн хараарай. Ерөнхийдаа тогтоол орохын өмнө. 

54 гишүүн санал хураалтад оролцож, 48 гишүүн зөвшөөрч, 88.9 хувийн саналаар санал дэмжигдэж байна. 

УИХ-ын гишүүний техник хэрэгслийг худалдан авах зардлыг 150.0 сая төгрөгөөр нэмэгдүүлэх. Төсвийн байнгын хороо дэмжсэн. Ганхуяг, Баделхан гишүүдийн гаргасан саналыг дэмжье гэсэн санал хураалт явуулъя. 

Ярилцаад байсан санал байх. Дэмжье гэсэн санал хураалт явж байна. 

54 гишүүн санал хураалтад оролцож, 24 гишүүн зөвшөөрч, 30 гишүүн татгалзаж, энэ санал дэмжлэг авсангүй. 

Техникийн хуучин зүйлийн чинь шинэчлэл байхгүй боллоо шүү. Нэхэх юм байхгүй шүү. Та нар дараа компьютер гээд яваад байв аа. 

27 дахь санал дээр засвар байгаа юм байна. Тэргүүн шадар сайд, шадар сайдын төсвийн багц дахь бүс нутгийн хөгжил, үйлдвэрлэлжүүлэлтийг дэмжих 28.0 тэрбум төгрөгийг жижиг, дунд үйлдвэрлэлийг хөгжүүлэх санд шилжүүлэн тусгах. Төсвийн байнгын хороо дэмжсэн. Санал гаргасан УИХ-ын гишүүн Гантөмөр, Занданшатар. Саналыг дэмжье гэсэн.

Юу шуугиулчихав аа. Энэ юу юм бэ?

За, Хүрэлбаатар дарга. 

Ч.Хүрэлбаатар: - Төсвийн байнгын хорооны томъёолол дээр саяын таны уншдагаас ондоо хураалт явуулсан юм. Тийм учраас бас ингэж хандаж ярьж болохгүй шүү дээ. Энэ Гантөмөр гишүүн, Занданшатар гишүүн. 

Үгүй ээ, саналын томъёоллыг уншихдаа, Гантөмөр гишүүн ээ, Занданшатар гишүүн ээ.

Ярьж байгаад ийм томъёоллоор нь уншиж санал хураалгасан шүү дээ. УИХ-ын Төсвийн байнгын хороон дээр дэмжигдэхдээ ийм саналын томъёоллоор хураагдсан юм. Харин энэ дээр Байнгын хорооны ажиллагсдын юугаар буруу ингээд уншигдсан байгаа юм. Төсвийн байнгын хороон дээр санал хураагдсан томъёоллоор энд хураагддаг юм байгаа биз дээ. Тэрүүгээрээ л тэгж хураалгая л даа. Хуулиа баръя. Энэ дээр Тамгын газрын алдаа гарсан байна лээ. Байнгын хороон дээр саяын Дэмбэрэл даргын уншдаг саналын томъёоллоор санал хураалт явагдсан байгаа юм. 

Д.Дэмбэрэл: - Чимээгүй. Аль саналын томъёоллоор Байнгын хороон дээр санал хураагдаж, та нар энд тэр саналаар нь оруулахгүй, өөр томъёолол тараасан юм бэ? 

С.Энхбаяр: - Тамгын газрын ажилтан Энхбаяр байна. Төсвийн байнгын хороон дээр санал хураахдаа Хүрэлбаатар гишүүн, Эрдэс баялгийн эрчим хүчний сайд, Зам, тээвэр, барилга, хот байгуулалтын сайдын төсвийн багцаас санал хураалт явагдсан юм. Энэ дээр сая чуулганы нэгдсэн хуралдаан хуралдахаас өмнө протоколоос үзээд, залруулга хийсэн. 

Д.Дэмбэрэл: - Үүнээс хойш энэ Байнгын хороод дээр хураалгагдсан саналыг та нар зөв оруулж байя. Ингээд Төсвийн байнгын хороон дээр хураалгасан саналын томъёолол гэдгийг Тамгын газар баталж байна шүү дээ. Тамгын газар харлаа гэж байна. 

Тэргүүн шадар сайд, шадар сайдын төсвийн багц дахь бүс нутгийн хөгжил, үйлдвэрлэлжүүлэлтийг дэмжих 28.0 тэрбум төгрөгийг жижиг, дунд үйлдвэрлэлийг хөгжүүлэх санд шилжүүлэн тусгах. УИХ-ын гишүүн Гантөмөр, Занданшатар гишүүдийн санал. Байнгын хороон дээр хураагдсан саналын томкъёолол гээд байхад. Тэр 28.0 тэрбум, анх гишүүд 35.0 тэрбумаар санал хураалгаж байсан байна шүү дээ. 35.1 тэрбумаар. Гэтэл энд 28.0 тэрбум гээд байна. Энийг Тамгын газар тайлбарлая. Тамгын газраас тайлбар авъя. Байнгын хороодын саналаар санал хураадаг номтой юм шүү. 

С.Энхбаяр: - Энэ саналын томъёолол дээр Эрдэс баялаг, зам, тээвэр, хот байгуулалтын сайдын төсвийн багцаас хасагдахаараа 28.0 сая тэрбум төгрөг болж байгаа юм. 

Д.Дэмбэрэл: - Тэрнийг Байнгын хороо хасч хураалгасан юм уу?

С.Энхбаяр: - Уншихдаа 35.1 тэрбумаар уншсан байгаа юм. 

Д.Дэмбэрэл. – Уншихдаа тэгээд уншсан юм уу? 

С.Энхбаяр: - Тийм.

Ч.Хүрэлбаатар: - Үгүй ээ, Их Хурлын дарга аа. Энэ дээр Тэргүүн шадар сайд, шадар сайд гэж уншсан юм байгаа юм. Байнгын хорооны томъёолол нь бол энэ Эрдэс баялаг, эрчим хүчний сайд, Зам, тээвэр, хот байгуулалтын сайдын багц гэж уншаагүй. Тэргүүн шадар сайд, шадар сайд гэсэн юугаар нь уншсан байгаа. Мэдээж ингэхээр үнийн дүн нь бууж л таараа шүү дээ. 28.0 тэрбум болох ёстой. 

Д.Дэмбэрэл: - Байнгын хорооны саналаар санал хураая. Энийг яахав, одоо сүүлийн хэлэлцүүлэг чинь дахиж энэ босох үндэс байхгүй байх аа? Энийгээ Байнгын хороо дахиж нэг яриад.

/микрофонгүй ярив/

Д.Дэмбэрэл: - Үгүй ээ, үгүй. Байнгын хорооны саналаар санал хураана шүү дээ. Таны саналаар санал хураагдахгүй. Та санал гаргасан байна л гэж тэмдэглэнэ. Тэгэхээр Байнгын хорооны саналаар санал хураагаад, хэрвээ гишүүн маргаан үүсгэж байгаа бол дараагийн хэлэлцүүлэгтээ энийгээ та нар тодруулаад, 35.0 болгохоо яриад ир л дээ. Ингээд дээр, тийм санал гаргасан гишүүн гэж тэмдэглэдэг болохоос, гишүүний санал хурааж байгаа юм биш шүү дээ. Байнгын хороодооороо энийгээ яриад. Тэгвэл энэ саналыг хураалгахгүй үлдээчих юм уу? Тэгэх үү? Энэ маргаан гараад байна. 

Энийг түр хураалгахгүй үлдлээ. Энэ завсарлагааны дараа байдаг юм уу? Хэзээ нь байдаг юм. Завсарлагааны дараа яриад, тохироод ороод ир энэ дээр. Ингээд завсарлага. Энэ дээр завсарлага гаргаж байгаа юм биш. Үдийн завсарлага. Цай уух завсарлага. 

Гурван цагаас чуулган хуралдана. 

Хуралдаан 13 цаг 35 минутад завсарлав.


Д.Дэмбэрэл: -Эцсийн найруулгыг та бүхэнд танилцуулсан байгаа. Эцсийн найруулгад саналтай гишүүн байна уу?


Ж.Сүхбаатар: /микрофонгүй ярив/


Д.Дэмбэрэл: -Саяын батлагдсан Банкин дахь мөнгөн хадгаламжинд баталгаа гаргах тухай хуульд нэмэлт, өөрчлөлт оруулах тухай гишүүдэд тарааж байж эцсийн найруулгыг сонсъё гээд байсан шүү дээ.


Санал хураалт үргэлжилж байгаа гэдгийг ойлгож байгаа байх.


Ж:Сүхбаатар: -микрофонгүй ярив.


Д.Дэмбэрэл: -Чи наадахаа залгаад хэл.


Ж.Сүхбаатар: -Түрүүн миний асуугаад байсантай, Банкин дахь мөнгөн хадгаламжид баталгаа гаргах тухай хуулинд иргэд, хуулийн этгээдийн банкин дахь харилцах дансны үлдэгдэл нэгэн адил хамаарна гэж хэлэхээр банкин дахь мөнгөн хадгаламж болон гүйлгээнд баталгаа гаргаж байгаа хууль болоод хувирчихаж байгаа. Энэ нь зөв байх. Энэ баталгаанд үл хамаарах мөнгөн хадгаламж гэдэг дээр “хамаарахгүй” гээд хэлчихээр иргэн, хуулийн этгээдийн банкин дахь харилцах дансны үлдэгдэл чиньл заримдаа бас гэмт хэрэг үйлдсэн тохиолдолд татагдах гэдэг юмуу, тэр мөнгөнөөс нь авах шаардлага гардаг байхгүй юу. Тэр бол баталгаанд нэгэн адил хамаарч үлдээд, иргэдийн мөнгөн хадгаламж болохоор гэмт хэрэг үйлдсэн тохиолдолд мөнгөн хадгаламж нь баталгаанд үл хамаарагдаад, дансны үлдэгдэл болохоор 100 хувь баталгаанд хамаарчихсан юм шиг л харагдаад байсан юм. Тэрнээс өөрөөр редакци дээр хэлэх юм алга л даа. Яагаад гэвэл иргэн чинь бас харилцах дансны үлдэгдлээрээ хариуцлага хүлээнэ шүү дээ. Хуулийн хувьд гэмт хэрэг үйлдсэн л бол ялгаагүй саяын банк, санхүүгийн үйл ажиллагаатай холбоотой гэмт хэрэг үйлдсэн бол иргэн, хуулийн этгээд харилцах дансны үлдэгдэл чинь хариуцлагад оролцох ёстой байхгүй юу. Тэгэхээр чинь баталгаанд үл хамаарах ёстой юм. Энэ зохицуулагдаж чадсан юм болов уу, үгүй юу гэдэг дээр эргэлзээд байсан юм. Тэрийгээ асууж чадаагүй түрүүн өнгөрчихсөн. 1 минутандаа. Одоо өнгөрсөн байх л даа. Протоколд тэмдэглүүлэх үүднээс хэлсэн юм.


Д.Дэмбэрэл: -Тамгын газар ажил хариуцсан Байнгын хорооны хуулийн зөвлөх байна уу?


Ерөнхийдөө бол саяын Сүхбаатар гишүүний хэлдэг зөрчил байхгүй биз?


-Зөвлөхийг нь оруулж ирээд хариул.


-Сүхбаатар гишүүнийх бол найруулгын засвар биш л дээ. Эцсийн найруулгын санал биш л дээ. Энэ бол зарчмын зүйл асуусан юм. Протоколд зүгээр ч үлдээчихгүй. Буруу байвал тэр бурууг нь засах асуудлыг даруй хууль санаачилж засах хэрэгтэй. Зарчмын буруу юм гарч байгаа бол. Санал хураагдчихсан.


Өөр Банкин дахь мөнгөн хадгаламжинд баталгаа гаргах хуулийн нэмэлт өөрчлөлтийн тухай хууль дээр эцсийн найруулгын саналтай гишүүн байна уу?


-Алга байна.


-Найруулгыг сонслоо.


Сүхбаатар гишүүний гаргасан саналыг тэнд асуугаад та нар түүгээрээ ярилцаарай.


Ирцэнд байгаа гишүүд санал хураалтанд байж байх ёстой. З.Алтай, Р.Амаржаргал гишүүд орж ирье.


Байнгын хороодын дарга нар орж ирье. Байнгын хорооны саналаар л санал хураагаад байгаа шүү дээ. Саналаа хураалгахын тулд Байнгын хорооны дарга чинь орж ирээд сууж баймаар юм.


Түрүүн бид нар 27 дугаар саналыг хураалгах гэж байгаад асуудал гараад, энэ саналыг хураалгаагүй завсарласан байгаа. Байнгын хороогоор хураагдсан санал бол тэргүүн шадар сайд, шадар сайдын төсвийн багц дахь бүс нутгийн хөгжил, үйлдвэржүүлэлтийг дэмжих 28 тэрбум төгрөгийг жижиг, дунд үйлдвэрлэлийг хөгжүүлэх санд шилжүүлэн тусгах гэсэн ийм санал байгаа. Байнгын хорооны саналаар санал хураалгая. Протоколд ингэж туссан байна гэж Тамгын газар баталсан. Энэ дээр цөөнх болсон гишүүн одоогоор алга байна. Протокол хараад уншсан нь бол одоо уншаад байгаа протоколд байна гэж /харуулаадах даа/. Яг протоколд туссан саналын томъёоллыг унш.


С.Энхбаяр: -Протоколд тэргүүн шадар сайд, шадар сайдын төсвийн багц дахь жижиг, дунд үйлдвэрлэлийг дэмжих 35.1 тэрбум төгрөгийг жижиг, дунд үйлдвэрлэлийг хөгжүүлэх санд шилжүүлье гэсэн нь санал хураалтаар явагдсан байгаа.


Д.Дэмбэрэл: -Чи тэгээд, 28 гээд дахиад буцаад. Чи энийг зөв байна гээд хариулаад байсан шүү дээ.


С.Энхбаяр: -Тэнд эрдэс баялгийн.


Д.Дэмбэрэл: -Одоо 35.1 гээд дахиад уншаад байна шүү дээ.


С.Энхбаяр: -Завсарлахын өмнөх хурал дээр бол Эрдэс баялгийн сайд.


Д.Дэмбэрэл: -Хүрэлбаатар дарга.


Ч.Хүрэлбаатар: -Дэмбэрэл дарга аа, тэргүүн шадар сайд, шадар сайдын багцанд жижиг, дунд үйлдвэрлэлтэй холбоотой, бүс нутгийн хөгжилтэй мөнгөний хэмжээ 28 байгаа юм. Тийм учраас Байнгын хороон дээр 35.1 гэж хэлэгддэг бол алдаа байсан юм. Бид нар шилжүүлье ч гэсэн 35.1 тэрбум төгрөг тэндээс гарахгүй. Тийм учраас 28 болгоод зассан. Түрүүн тэндээс тайлбарлахдаа шадар сайд, тэргүүн шадар сайдын багц гэдгийг тайлбарлаж хэлснээс биш, мөнгөний дүн хэлээгүй юм.


Д.Дэмбэрэл: -За, ойлголоо. 


Санал хураалт явуулъя. Тэргүүн шадар сайд, шадар сайдын төсвийн багц дээр бүс нутгийн хөгжил, үйлдвэржүүлэлтийг дэмжих 28 тэрбум төгрөгийг жижиг, дунд үйлдвэрлэлийг хөгжүүлэх санд шилжүүлэн тусгах гэсэн саналын томъёоллоор санал хураалт явуулна. /Наадахаа анхаар, ирцэнд байгаа гишүүдийн кноп дээр анхаар, чи/.


-Ирц бүрдүүлье. Хэдэн хүн байгаа юм бэ? Ирцгүй гишүүдийн кнод хойшоо ухарчихаад байна гээд байна шүү дээ.


-Баяраа, ирц бүрдүүл. Компьютерийн нэг дутагдал байнаа. Яг одоо байж байгаа хүнийг харуулж чаддаггүй, ийм юм байгаад байгаа. 32 хүн байна. 39 байвал. Гишүүдийг дуудъя.


-Удахгүй 3 дугаар сарын 08 болох гэж байгаа. Д.Оюунхорол гишүүнд бид баяр хүргэсэн, арай баярлаад явчихмааргүй юм. Бусад Байнгын хороодын дарга нарыг л нэрлээд байна шүү дээ. Б.Батбаяр Хүнс, хөдөө аж ахуйн байнгын хорооны дарга шүү дээ. Аюулгүй байдал, гадаад бодлогын байнгын хорооны дарга З.Энхболд. Байнгын хорооны дарга, сайдууд байна уу. /сайдууд төсвийн тодотголоо батлуулж авах гэж яармаар юм. Яарахгүй байгаа юмуу даа/


Санал хураалт явуулъя. 27 дугаар зүйлийн саналын томъёоллыг уншсан.


-Одоо үг хэлэх хэрэггүй. Байнгын хороон дээр саналынхаа маргааныг гаргахгүй та нар.


-Засгийн газрын санал орж ирснээрээ хэвээр үлдэнэ. Тэгэхдээ саналаа байнгын хороо татаж байна уу? Татаж авлаа гэж байгаа бол Хүрэлбаатар дарга аа, гишүүн чинь саналаа татаж авлаа гэж байна.


Ч.Хүрэлбаатар: -Гантөмөр гишүүн 27-г хэлээд байна. Сая санал хураалт явагдчихсан саналыг татаж авъя гээд байна.


Д.Дэмбэрэл:-Би саналын дүн зарлаагүй л дээ. Сая будлиан үүслээ гээд хаячихсан. Саналаа татсан уу?


Ч.Хүрэлбаатар: -Гантөмөр гишүүний саналаа татахыг дэмжиж байна.


Д.Дэмбэрэл: - Энэ саналыг Гантөмөр гишүүн болон Байнгын хороо татаж авлаа.


28.Баг, хорооны засаг даргын туслахын орон тоог хасах, сумдад бүртгэлийн ажилтны орон тоонд хүн шинээр ажилд авахгүй байхыг Засгийн газарт УИХ-ын тогтоолоор чиглэл өгөх. Санал гаргасан УИХ-ын гишүүн З.Энхболд, Төсвийн байнгын хороо дэмжсэн байна. Энэ саналаар санал хураалгая.


Төсвийн байнгын хорооны саналыг дэмжье гэсэн санал хураалт явагдаж байна.


Санал хураалтанд 45 гишүүн оролцож, 19 гишүүн зөвшөөрч, 26 гишүүн татгалзаж, 57.8 хувийн саналаар энэ санал дэмжигдэхгүй байна.


Төсвийн байнгын хороо дэмжээгүй санал байна. 2007, 2008 онуудад улсын нэгдсэн төсвийн хөрөнгөөр ажил нь хийгдсэн бөгөөд, бараа, үйлчилгээний үнийн хэт өсөлтөөс төсөв нь хэтэрсэн объектуудын төсвийг эргэж хянаад, аж ахуйн нэгжүүдтэй тооцоо дуусгах шаардлагатай хөрөнгийг Сангийн яам төсвийн тодотголд нэмж тусгах. Чойжилсүрэн гишүүний санал. Төсвийн байнгын хороо дэмжээгүй байна.  

Дэмжих боломжгүй гэсэн санал хураалт явуулъя.

Санал хураалтанд 47 гишүүн оролцож, 33 гишүүн оролцож, 70.2 хувийн саналаар энэ санал дэмжигдэхгүй байна.

Улсын төсвийн алдагдлыг Засгийн газрын санал болгосон, дотоодын нийт бүтээгдэхүүний 6 хувьтай тэнцүүл гэсэн тооцоог дэмжиж, орлого, зарлагын балансалтыг хангах. Улаан гишүүний санал байна. Төсвийн байнгын хороо дэмжээгүй байна.

Энэ саналыг дэмжих боломжгүй  гэсэн санал хураалт явуулж байна.

Санал хураалтанд 45 гишүүн оролцож, 35 гишүүн зөвшөөрч, 77.8 хувийн саналаар энэ санал дэмжигдэхгүй байна.

Улсын төсвийн болон Монгол улсыг хөгжүүлэх сангийн хөрөнгөөр хэрэгжүүлэх төсөл, арга хэмжээ, барилга, байгууламжийн жагсаалтыг нэгбүрчлэн ярьж, санал хураалгах. Төсвийн байнгын хороо дэмжээгүй байна. Санал гаргасан УИХ-ын гишүүн.

Энэ саналыг Байнгын хорооны саналаар боломжгүй гэдгээр санал хураая.

Санал хураалтанд 44 гишүүн оролцож, 28 гишүүн зөвшөөрч, 63.6 хувь нь Байнгын хорооны саналыг зүйтэй гэж үзлээ.

Орон нутгийн төсөвт илүүдэлтэй байгаа, иргэдэд бэлнээр тараасан /Өмнөговь, Сүхбаатар аймаг/ мөнгийг улсын төсөвт татан төвлөрүүлэх. Энэ хэмжээгээр орон нутагт өгөх санхүүгийн дэмжлэгийг бууруулах. Уг асуудлаар аймаг тус бүрээр судлан үзэж, саналаа танилцуулахыг Засгийн газарт УИХ-ын тогтоолоор чиглэл өгөх. Сүхбаатар аймгийн төсвийг 21.4 сая төгрөгөөр бууруулах. Төсвийн байнгын хороо дэмжээгүй байна. УИХ-ын гишүүн Улааны санал байна. Улаан гишүүн цөөнх болсон байна.

Ч.Улаан: -Баярлалаа. Ер нь эдийн засгийн хямралтай, эх үүсвэрийн хомсдолтой байгаа үед дотоодод байгаа нөөц бололцоог бүхий л бололцоогоор нарийвчлан тооцож үзэх шаардлагатай гэж үзэж байгаа юм. Зарим аймгуудад төсвийн орлогын илүүдэл байх шиг байна. Тийм учраас ард иргэдэд бэлнээр мөнгө тараах, хууль бус зардал гаргах явдлууд байна. Энэ асуудлыг л уг нь нарийвчлан авч үзээд, энэ чиглэлээр Засгийн газар нөөцөө дайчлаач ээ гэж оруулсан юм.

Нөгөө талаар энэ бол орон нутагт их ядаргаатай юм байна. Аймгийн төвийн иргэдэд нь хөнгөлөлт өгөөд мөнгө тараагаад байдаг. Сумдуудад яагаад өгөхгүй байна гээд сумдууд нь барьцаад байдаг. Ингээд хууль зөрчсөн, хууль бус үйл ажиллагаа орон нутагт их хэл ам дагуулж байгаа юм. Энийг уг нь Засгийн газар нь судалж үзээд, хууль дүрмэнд нь нийцүүлээд, тэнд байгаа сул чөлөөтэй эх үүсвэр байгаа бол тэрийг нь энэ хомсдолтой үедээ орлогодоо ашиглаад явбал төсөвт нь хэрэгтэй юм гэж бодсон юм.

Нөгөө талаар Сүхбаатар аймаг бол санхүүгийн хувьд биеэ даасан, улсаас, төсвөөс дэмжлэг авдаггүй байсан аймаг. Энэ жилийн төсөв дээр 21 сая төгрөгийн дэмжлэг авна гэж туссан байгаа юм. Нэг талаараа улсаас дэмжлэг авч, бие даасан байдлаа алдаж байдаг. Нөгөө талаараа илүүдэл эх үүсвэрээ ард иргэддээ тарааж байгаа нь зохимжтой биш гэж үзсэн юм. Гишүүд та бүхэн мэргэн ухаандаа болгоогоод саналаа өгөөрэй гэж хүсэж байна. Энэ чиглэлээр Засгийн газар анхааралдаа авч, судалж үзвэл нөөц байна шүү.

Д.Дэмбэрэл: -Засгийн газар анхааралдаа авч судалж үзэх нь зүйтэй гэсэн ерөнхий зарчим зөв байх. Улаан гишүүний саналыг Байнгын хороо дэмжих боломжгүй гэж үзсэн байна. Боломжгүй гэсэн санал хураалт явуулъя. Гишүүд анхаарна биз. Цаана нь юм байдаг юм байна шүү дээ.

Санал хураалтанд 45 гишүүн оролцож, 21 гишүүн зөвшөөрч, 24 гишүүн татгалзаж, 53.3 хувийн саналаар Улаан гишүүний санал дэмжигдэж байна. Засгийн газарт чиглэл өгөх хэрэгтэй гэж байна. 

Эмийн зардлыг 7.6 тэрбум төгрөгөөр бууруулахгүй байх. Төсвийн байнгын хороо дэмжээгүй. Санал гаргасан УИХ-ын гишүүн С.Ламбаа.

Байнгын хорооны саналаар дэмжих боломжгүй гэсэн  санал явж байна.

Санал хураалтад 45 гишүүн оролцож, 27 гишүүн зөвшөөрч, 62 хувийн саналаар Байнгын хорооны саналыг дэмжсэн байна.

6 дахь саналыг татан авч байна гэж ойлгосон. Л.Гантөмөр.

Л.Гантөмөр: -Ийм заваан санал хураалт.

Д.Дэмбэрэл: -6 дахь саналыг Гантөмөр гишүүн татаж авсан байна.

7 дахь санал бизнес энкубатор төв байгууллагад шаардагдах 2.7 тэрбум төгрөгийг улсын төсвийн хөрөнгөөр 2009 оныд хэрэгжүүлэх хөрөнгө оруулалтын төсөл арга хэмжээ, барилга, байгууламжийг тодотгосон жагсаалтыг 12-т нэмж тусгах. Төсвийн болон Байгаль орчин, хүнс, хөдөө аж ахуйн байнгын хороо дэмжээгүй. Санал гаргасан УИХ-ын гишүүн Б.Бат-Эрдэнэ.

Байнгын хорооны саналыг дэмжье гэсэн санал хураалт явж байна.

Санал хураалтанд 46 гишүүн оролцож, 20 гишүүн зөвшөөрч, 26 гишүүн татгалзаж, 56.5 хувийн саналаар Байнгын хорооны санал дэмжигдсэнгүй. Энэ санал орж байна.

Д.Лүндээжанцан: -З дугаар хэлэлцүүлэг дээр хасах тухай байхгүй нэмэх тухай байна.

Ц.Баярсайхан: -Саяын орон нутгийн төсөвт илүүдэлтэй байгаа, иргэдэд бэлнээр тараасан мөнгийг улсын төсөвт татан төвлөрүүлэх гэдэг санал Улаан гишүүн гаргаж байна л даа. Өмнөговь аймгийн хувьд бол орон нутгийн өмчтэй, Таван толгойн 51 хувиас дибдентийн орлогыг иргэддээ 50 мянган төгрөгийг тараасан. Энэ бол аймгийн Иргэдийн хурлын шийдвэр. Орон нутгийн өмчийн аж ахуйн нэгжийн төсвийн дибдентийн орлогыг орон нутгийн Иргэдийн хурал шийдвэрээ гаргасан байгаа шүү дээ. Орон нутгийн Иргэдийн хурлын шийдвэрийг Их Хурал дээр нэг гишүүний саналаар өөрчлөөд, одоо Өмнөговь аймгийн иргэдэд тараасан 50 мянган төгрөгийг хурааж авна гэж байхгүй ээ. Ерөнхий зарчмаараа бол стратегийн ордуудад 51 хүртэл дээр байна. 51 хувийнхаа орлогыг иргэддээ өгнө гэж Их Хуралд суудалтай байгаа намууд бүгдээрээ ярьж, ярьчихаад, орон нутагт ийм хөтөлбөрийг эсэргүүцэж болохгүй шүү дээ.

Нөгөө талаасаа энэ санал хураагдаагүй санал. Байнгын хорооны хуралд хураагдаагүй. Тийм учраас энэ саналыг хэрвээ хүчингүйд тооцохгүй бол Ардчилсан намын бүлэг завсарлага авна.

Д.Дэмбэрэл: -Завсарлага байхгүй ээ. З, 4 дэх хэлэлцүүлэг байж байна. Тэр хугацаандаа дахиад Байнгын хороон дээрээ З дахь хэлэлцүүлгээ хийхдээ яриад ороод ирээрэй. Сайн судлаарай.

Ц.Баярсайхан: -Хурал орхилоо.

Д.Дэмбэрэл: -Монгол Улсын 2009 оны төсвийн тухай хуульд өөрчлөлт оруулах тухай хуулийн төслийг дахин боловсруулахаар хууль санаачлагчид нь буцааж, хаврын чуулганаар хэлэлцүүлэг. Төрийн байгуулалтын байнгын хороо дэмжээгүй. Санал гаргасан УИХ-ын гишүүн Батсуурь.

Санал хураалт явагдаж байна.

Гишүүд: -татаж авсан.

Д.Дэмбэрэл: -Хэн татаж аваад байгаа юм бэ? Лүндээжанцаны хашгирснаар хурал явахгүй шүү дээ. Наана чинь протоколтой, цаанаа Дэгээрээ явна шүү дээ.Татаж авсан тухайгаа протоколд оруулаад хэлээдэх.

Ж.Батсуурь: -Манай Байнгын хороо өнгөрсөн 7 хоногт хуралдаад ажлын хэсгийн дүгнэлт, намын бүлгийн дүгнэлт гарахаас өмнө хуралдсан асуудлыг оруулчихсан байна. Тийм учраас энийг татаж байгаа юм.

Д.Дэмбэрэл: -Тэртэй тэргүй Байнгын хороо дэмжээгүй юм байна. Саналаа гишүүн татлаа. Ийм учраас 8 дахь санал хураалт /саяын санал хураалт/ хүчингүй. Санал хураах шаардлагагүй.

Э.Бат-Үүл гишүүний горимын саналыг сонсъё.

Э.Бат-Үүл: -Сая Баярсайханы хэлээд байгаа асуудал, Мөнх-Очирын маргасан асуудлаар бол яг үнэндээ Үндсэн хууль зөрччихсөн байхгүй юу. Үндсэн хуулинд бол орон нутгийн эрх хэмжээний Иргэдийн төлөөлөгчдийн З эрхийн асуудлаар дээд шатны хурал шийдвэр гаргаж болдоггүй. Ийм юм, Үндсэн хуульд. Тэгэхээр бид нар дээд шатны Үндсэн хууль зөрчөөд шийдвэр гаргах гээд байна шүү дээ. Тийм учраас энэ бол горимын хувьд болохгүй болчихож байна. Их Хурал нь дандаа Үндсэн хуулиа зөрчсөн шийдвэр гаргаж байдаг юм шиг ойлгогдоод байгаа учраас саяын санал дээр Үндсэн хууль зөрчсөн гэдгийг дахин оруулах нь дээр байх. Тэгэхгүй бол наадах чинь уг нь их чухал практик байгаа юм. Ялангуяа орон нутгийн эрх мэдлийн тухай ярьж байдаг гишүүд бид их сайн ойлгоод байдаг.

Орон нутгийн иргэдийн эрх мэдлийн хүрээний асуудлаар дээд шатны шийдвэрийг гаргаж болдоггүй гэдгийг бид их иш үндэс болгодог юм. Хэрвээ тэгж гаргах гэж байгаа бол заавал хууль  гаргах ёстой байдаг. Орон нутгийн иргэдийн төлөөлөгчдийн хурлын бүрэн эрхийн асуудал байсан байхгүй юу.

Д.Дэмбэрэл: -Бид нар эцэслээд баталчихаж байгаа юм биш шүү дээ. Тэрийг би түрүүн хэлсэн. Төсвийн З дахь хэлэлцүүлэг хийх үедээ Байнгын хороон дээрээ сайн яриа.Орон нутгийн хурлуудын шийдвэр гарчихсан бол арай өөр. Энэ ойлгогдож байгаа.

9 дэх санал. Монгол Улсын 2009 оны төсвийн тухай хуульд өөрчлөлт оруулах тухай хуульд өөрчлөлт оруулах тухай хуулийн төслийн хавсралтын жагсаалтын 13, 2.2-т заасан хэсэгт үүлэнд зориудаар нөлөөлөл бороо оруулах арга хэмжээний зардалд 1.677 сая төгрөгийг нэмж тусгах. Төсвийн байнгын хороо дэмжээгүй. Байгаль орчин, хүнс, хөдөө аж ахуйн байнгын хороо дэмжсэн. Санал гаргасан УИХ-ын гишүүн Б.Бат-Эрдэнэ. Цөөнх: Бат-Эрдэнэ, Чойжилсүрэн. Цөөнх ярьж болно.

Гишүүд чимээгүй бай л даа. Ойлгомжтой шүү дээ. Энийг дахиад ярья л гэж байна шүү дээ.

Бат-Эрдэнэ гишүүн.

Б.Бат-Эрдэнэ: -Гишүүдэд танилцуулга өгсөн. /Байаль орчны яамнаас ирсэн танилцуулга/

Бүх нутаг дэвсгэрийн хэмжээгээр л уг нь нөлөөтэй юм. Хур бороог нэмэгдүүлэх талаар манай Засгийн газар нэлээн ололт, амжилт олсон юм байна. Олсон ололтоо бататгаад энэ жил улс орны хэмжээгээр хур, бороо элбэг, цаг уурын сөрөг нөлөөлөл нь бага, гал түймэр, элдэв гамшиг, ган, зуд нь бага байх юм бол учиртай байгаа юм. Тийм учраас хур, бороог жаахан нэмэгдүүлэх юмыг хийгээд өгчихвөл. Энэ чинь эцсийн дүндээ /малын/ хүний сэтгэл тэнэгэр байх юм бол болчихоор шиг ийм маягтай юм байна гэж ойлгогдоод байна. Тийм учраас та бүхэн маань бодож үзээрэй.

Д.Дэмбэрэл: -Бат-Эрдэнэ гишүүнд дахиад микрофон өгье.

Б.Бат-Эрдэнэ: -З дугаар хэлэлцүүлэг дээр ярих юм байна шүү дээ.

Д.Дэмбэрэл: -Одоо тэгж болохгүй л дээ. Бат-Эрдэнэ гишүүн ээ, бид нар төсвийн зардлыг хорогдуулах гээд байхад та дандаа нэмэх, 5 тэрбум гарч байна шү дээ.

Б.Бат-Эрдэнэ: -Татлаа.

Д.Дэмбэрэл: -7 дугаар саналыг 2.7 тэрбум энкубатор гэдгийг Бат-Эрдэнэ гишүүн татаж авлаа. Одоо үүл буудаж бороо оруулах 1.6 тэрбум төгрөг дээр санал хураалт явуулъя. Байнгын хороо дэмжээгүй юм байна. Дэмжих боломжгүй гэсэн санал хураалт явуулж байна.

Санал хураалтад 46 гишүүн  оролцож, 10 гишүүн зөвшөөрч, 36 гишүүн татгалзаж, 78.3 хувийн саналаар Бат-Эрдэнэ гишүүний үүл буудах мөнгийг авч байна.

УИХ-ын Тамгын газрын Судалгаа, шинжилгээ, олон нийттэй харилцах төвийн 76 ажилтныг цомхотгоё. Төсвийн байнгын хороо дэмжээгүй, Эдийн засгийн байнгын хороо дэмжсэн. Санал гаргасан УИХ-ын Д.Дамба-Очир, Ч.Хүрэлбаатар, Ц.Дашдорж. Дэмжих боломжгүй гэсэн санал хураалт явуулж байна.

Санал хураалтад 47 гишүүн оролцож, 21 гишүүн зөвшөөрч, 26 гишүүн татгалзаж, 55.3 хувийн саналаар 76 хүнийг хасахаар боллоо. Энэ бол 30, 40-өөдхөн хүнтэй шүү. 

/УИХ-ын туслахыг 2-оор хорогдуулна. Угаасаа Тамгын газрын чадавхийг бэхжүүлэх гэсэн орон тоог бид нар булааж авч байсан юм. Дахиад нэг туслахыг чинь хаснаа. Судалгаа, шинжилгээний албанд 76 хүн ч байхгүй/.

Дараагийн санал. 2007-2008 онд барьж байгуулсан цахилгааг дамжуулах агаарын шугамын урт зураг төслөөс зөрчсөн гэсэн шалтгаанаар олгогдоогүй байгаа 3.7 тэрбум төгрөгийг нэмж тусгах. Төсвийн байнгын хороо дэмжээгүй, Эдийн засгийн байнгын хороо дэмжсэн. Санал гаргасан УИХ-ын гишүүн Р.Буд, Д.Ганхуяг, Ц.Дашдорж, А.Тлейхан. Дэмжих боломжгүй гэсэн саналын томъёоллоор санал хураалт явуулъя.

Санал хураалтад 45 гишүүн оролцож, 29 гишүүн зөвшөөрч, 16 гишүүн татгалзсан байна. 64.4 хувийн саналаар энэ санал дэмжигдэхгүй байна. Байнгын хорооны саналыг дэмжлээ.

Батлан хамгаалах яамны хичээл, сургалтын зардалд 680 сая төгрөгийг хэвээр үлдээх гэсэн санал байна. Төсвийн байнгын хороо дэмжээгүй байна. Аюулгүй байдал, гадаад бодлогын байнгын хороо дэмжсэн байна. Санал гаргасан УИХ-ын гишүүн Р.Амаржаргал, З.Энхболд, цөөнх Р.Амаржаргал, З.Энхболд.

З.Энхболд: -Амаржаргал гишүүн бид хоёрын санал биш. Манай Байнгын хорооны санал юм. Дэмжигдээд. Төсвийн байнгын хороон дээр Аюулгүй байдал, гадаад бодлогын байнгын хорооны бүх санал унаж байна. Харж үзэж болохоор саналууд байсан юм. Батлан хамгаалах, гадаад салбар хоёр бол бусад салбаруудаас онцлогтой. Тэртэй тэргүй 2009 онд төсвийг нь анх батлахдаа баахан юм хасаад баталчихсан. Тэрэн дээр нь дахиад 20 хувийг хасалт хийх боломжгүй гэдгийг л би ярьсан юм. Тэгээд сургууль хийдэггүй арми гадаад арга хэмжээндээ явахаа болихоос өөр аргагүй ийм байдал руу явах гээд байна. Гишүүд анхаарч үзээд, дэмжиж өгөөч ээ. Бусад салбаруудаас илүү онцлогтой нь цалингийн хувь хэмжээ маш өндөр байдаг ийм салбар байгаа. Одоо батлан хамгаалахын 2 зардал байгаа. Тэрийг л 20 хувиар хасуулахын эсрэг ийм санал гаргасан юм. Дэмжиж өгөөрэй, гишүүд ээ.

Д.Дэмбэрэл: -Байнгын хорооны саналаар санал хураалт явуулъя. 680 сая төгрөгийг хэвээр үлдээх саналыг Байнгын хороо боломжгүй гэсэн байна. Боломжгүй гэсэн санал хураалт явж байна.

Санал хураалтад 48 гишүүн оролцож, 38 гишүүн татгалзаж, 79.2 хувийн саналаар 680 сая төгрөгийг семинар, сургалтад үлдэж байна.

Батлан хамгаалах яамны гадаад арга хэмжээний зардал 523 сая төгрөг хэвээр биз дээ. Дэмжих боломжгүй гэж үзсэн байна.Дэмжих боломжгүй гэсэн санал хураалт явуулж байна.

Санал хураалтад 48 гишүүн оролцож, 21 гишүүн зөвшөөрч, 27 гишүүн татгалзаж, 56.2 хувийн саналаар Байнгын хорооны санал унаж, гишүүдийн санал үлдсэн байна. Төсвийн байнгын хорооны санал дэмжигдсэнгүй. Төсвийн байнгын хорооны саналаар л санал хураалт явагддаг шүү дээ.

14.Хөрөнгө оруулалтаас бусад төсвийн зардлагын нийт бууралтын хэмжээнд төсвийн ерөнхийлөн захирагч бүр хасалт хийхдээ тухайн багц дахь цалингийн болон хууль гэрээгээр хүлээсэн тоо хэмжээтэй төлбөрийн нийлбэрийн эзлэхүүнтэй харгалзан коэффицентээс хасалт хийх. Төсвийн байнгын хороо энийг дэмжээгүй байна. Аюулгүй байдал, гадаад бодлогын байнгын хороо дэмжсэн байна. Гочигдорж гишүүний санал. Дэмжих боломжгүй гэдгээр санал хураая.

Санал хураалтад 48 гишүүн оролцож, 36 гишүүн зөвшөөрч, 75 хувийн саналаар энэ саналыг хүлээж авахгүй байна.

15. Цалингийн сангийн хэмнэлтийг бараа, үйлчилгээний нийт зардлын хэмнэлтэнд хамааруулан тооцох. Төсвийн байнгын хороо дэмжээгүй, Аюулгүй байдал, гадаад бодлогын байнгын хороо дэмжсэн. Санал гаргасан УИХ-ын гишүүн Я.Батсуурь.

Санал хураалтад 48 гишүүн оролцож, 26 гишүүн зөвшөөрч, 54.2 хувийн саналаар Байнгын хорооны санал дэмжигдлээ.

Зарчмын зөрүүтэй саналуудаар санал хурааж дууслаа.

Байнгын хороонд Монгол Улсын 2009 оны төсвийн тухай хуульд нэмэлт, өөрчлөлт оруулах тухай Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслийн 2 дахь хэлэлцүүлгийг хийж дуусгалаа. З, 4 дэх хэлэлцүүлэгт бэлтгэхээр Төсвийн байнгын хороонд шилжүүллээ.

Дараагийн асуудлыг хэлэлцье. Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан бусад хууль, тогтоолд нэмэлт, өөрчлөлт оруулах тухай хууль, тогтоолын төслүүдийн хэлэлцэх эсэх асуудлыг хэлэлцье.

Хууль санаачлагчийн илтгэлийг Сангийн сайд С.Баярцогт тавина. Баярцогт сайдыг индэрт урьж байна.

С.Баярцогт: -УИХ-ын дарга, эрхэм гишүүд ээ. Монгол улсын 2009 оны төсвийн тухай хуульд өөрчлөлт оруулах тухай Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан дараахь хуулиудад нэмэлт, өөрчлөлт оруулах хуулийн төслийг Засгийн газраас өргөн мэдүүлээд байгаа билээ. Үүнд:

Дэлхийн санхүүгийн хямралаас шалтгаалан өргөн хэрэглээний бараа, бүтээгдэхүүний үнийг зохиомлоор өсгөж, хэрэглэгчдийн худалдан авах чадварт сөргөөр нөлөөлж байгаатай уялдуулан ам.долларын ханшийн өсөлтийг хязгаарлаж, төгрөгийн ханшийн уналтыг зогсоох, татвар төлөгчийн ханшийн алдагдлыг бууруулах, улмаар бараа, бүтээгдэхүүний үнийн өсөлтийг тогтворжуулах нөхцөлийг бүрдүүлэх зорилгоор ам.доллараар ноогдуулж буй  татварыг Монгол улсын мөнгөн тэмдэгт “төгрөгөөр” тооцон авах чиглэлээр 

Татварын ерөнхий хуульд нэмэлт, өөрчлөлтт оруулах, 

Онцгой албан татварын тухай болон Тэмдэгтийн хураамжийн тухай хуульд өөрчлөлт оруулах тухай хуулийн төсөл, 

Монгол Улсын Их Хурлаас эрх олгосон үндсэн дээр зах зээлийн эрэлт, нийлүүлэтийг зохицуулах, дотоод зах зээлийн оновчтой бүтцийг бүрдүүлэхэд дэмжлэг үзүүлэх, эдийн засгийн хөгжлийн тэнцвэрийг хангах зорилгоор тодорхой нэр төрлийн барааны гаалийн тарифыг нэмэгдүүлэх, эсвэл бууруулах эрхийг Засгийн газарт олгохоор гаалийн тариф, Гаалийн татварын тухай хуульд нэмэлт, өөрчлөлт оруулах тухай хуулийн төсөл, 

Нийгмийн даатгалын сангаас тэтгэмж авч байгаа эхчүүдэд олгож байгаа тэтгэмжийг давхаруулан олгохгүй байх чиглэлээр эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд өөрчлөлт оруулах тухай хуулийн төсөл,

Төрийн албан хаагчдын цалинг түр хугацаагаар 20-30 хувиар бууруулан мөрдүүлэх болон төрийн жинхэнэ албан хаагчдад тэтгэвэрт гаргахад нь олгох нэг удаагийн буцалтгүй тэтгэмжийг 36 хүртэлх сарын албан тушаалын цалинтай тэнцэх хэмжээгээр тооцох чиглэлээр Төрийн албаны тухай хуульд нэмэлт, өөрчлөлт оруулах тухай хуулийн төсөл зэрэг болно.

Хуулийн төслүүдтэй уялдуулан дараахь чиглэлээр УИХ-ын тогтоолын төслийг боловсруулан хэлэлцүүлж байна. Манай улсад сүүлийн жилүүдэд хүнсний ногоо, төмс болон зарим өргөн  хэрэглээний бүтээгдэхүүн болох өндөг, сүүний үйлдвэрлэл ихээхэн нэмэгдэж, дотооддоо үйлдвэрлэсэн аюулгүй, байгалийн цэвэр хүнсний бүтээгдэхүүнээр нийт хэрэгцээнийхээ ихэнх хувийг хангах бололцоотой болсон бөгөөд, цаашид ч үйлдвэрлэлийн хүчин чадал өсөх хандлагатай байгаа юм. Иймд үндэсний үйлдвэрлэлийг дэмжих зорилгоор зарим нэр төрлийн бүтээгдэхүүний гаалийн татвар, тарифын зохистой тогтолцоог бүрдүүлэх, гаалийн татварын хувь хэмжээг оновчтой тогтоох зорилгоор сүү, өндөг болон төмсний гаалийн албан татварыг өнөөгийн мөрдөж буй 5 хувиас 15 хувь болгон нэмэгдүүлэх. 

Дэлхийн зах зээлдээр зэсийн үнэ буурч, Монгол Улсыг хөгжүүлэх сангийн орлого багассантай холбогдуулан 0-18 хүртэлх насны хүүхэд бүрт 2009 оны Монгол Улсыг хөгжүүлэх сангийн үлдэгдлийг тэнцүү хуваах зарчмаар 2, 3 дугаар улиралд олгох мөнгөний хэмжээг улирал тутамд 10 мянган төгрөг байхаар тогтоох.

Улс орныг хамарсан санхүү, эдийн засгийн хямралыг даван туулах онцгой арга хэмжээ авч байгаатай холбогдуулан төрийн өндөр албан тушаалтан, түүнтэй адилтгах албан тушаалтны цалинг 30 хувиар, Авлигатай тэмцэх газрын албан хаагч, шүүгч, прокурор болон төрийн албан хаагчдын цалинг 20 хувиар тус тус бууруулан 2009 оныг дуусталх хугацаанд түр мөрдүүлэхээр УИХ-ын тогтоолын төслийг боловсруулсан болно.

Хууль, УИХ-ын тогтоолын төслүүдийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл: -Баярцогт сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд:

Э.Бат-Үүл: -Би өглөө Баярцогт сайдын хариултаас ингэж ойлгосон юм. Одоо байгаа Монгол Улсыг хөгжүүлэх сангаас хүүхдэд олгож байгаа мөнгөний үлдэгдэлд нийцүүлж, гарцаагүй 10 мянган төгрөг өгөх боллоо гэж ойлгосон. Би тэгээд зориуд үдээс өмнө асуусан шүү дээ. Яг ийм арга хэмжээ нь бол шинээр гэр бүл болж байгаа улсуудад олгож байгаа тэтгэмж, энэ бүх юм хамрагдаж байгаа юу гэж асуусан.

Би ахиад асууя. Бусад тэтгэмж, халамжийн асуудал яаж танагдсан юм бэ? Яагаад хүүхдийн мөнгө танагдаад байна аа? /Давын өмнө/. Яагаад ингэж асуугаад байна вэ гэхээр Монгол Улсын хөгжлийн сангийн хүүхдийн мөнгөнд ноогдох үлдэгдэл гэж хэлчихээд бусад Монгол Улсын хөгжлийн сангийн бууралтаар Монгол Улсын хөгжлийн сангаас хийж байгаа хөрөнгө оруулалтын хасалт бас хийгдээгүй. Өнөөдөр гэхэд зам дээр 35 тэрбум нэмэлт гараад явчихаж байгаа юм. Яагаад ийм юм хийгээд байгаа юм бэ? Баярцогт оо. Энийг л асуух гэсэн юм.

Д.Дэмбэрэл: -Баярцогт сайд.

Э.Бат-Үүл: -Хүүхдийн мөнгөтэй адилтгаж өгч байгаа шинээр гэр бүл бологсдын тэтгэмж, нэг удаагийн тусламж, шинээр төрсөн хүүхдүүдийн гээд мөнгөнүүд байгаа шүү дээ./15.20-16.20, Б.Батгэрэл/


С.Баярцогт: - Монгол Улсыг хөгжүүлэх сангийн тухай хууль, Гэр бүлийг дэмжих тухай хуулийг бол харж байхад, анх бид нар батлахдаа бол хоёр эх үүсвэрээр санхүүжүүлэхээр баталсан байгаа. Тэгээд би бас бусад гишүүд ч гэсэн анхааралтай сонсоосой гэж бодож байна. 


Хүүхдийн мөнгөний сар тутам 3-н мянга буюу жилдээ 36-н мянган төгрөг нь бол улсын төсвөөс, залуу гэр бүлийн 500-н мянга, шинэ хүүхдийн 100-н мянга улсын төсвөөс, зөвхөн хүүхдийн мөнгөний улирал тутам олгодог 25-н мянган төгрөг бол Монгол Улсыг хөгжүүлэх сангийн орлогтой уялдсан ийм дүнтэй юм байна лээ. Тийм учраас нэгэнт Монгол Улсыг хөгжүүлэх сангийн орлого нь буурч байгаа нөхцөлд бол зөвхөн хүүхдийн мөнгө уялдаж буухаас өөр аргагүй ийм байдалтай болж байгаа юм. Харин Засгийн газар дээр ярилцаад, залуу гэр бүлийн мөнгийг бас 500-н мянгыг нь 300-н мянга болгож бууруулъя аа гэж, ингэж ярилцсан ийм л зүйл байгаа. 


Д.Дэмбэрэл: - Сүхбаатар гишүүн, за Бат-Үүл гишүүн тодруулъя гээд байна. 


Э.Бат-Үүл: - Яг ингэж хүүхдийн мөнгөний асуудал анх яригдаад, нөгөө МАХН-аас гарсан саналууд нь улсын төсөвт уягдаад, хүүхдийн мөнгө бол Монгол Улсын хөгжүүлэх сантай уялдаж байхад л яг тавигдсан асуудал байхгүй юу. Хүүхдийн мөнгийг ийм байдлаар. Одоо бид нар хаа хаанаа ойлгосон байгаа шүү дээ. Хүүхдийн мөнгө бол зах зээл дээрхи эрэлтийг инфляцийн өдөөлтгүйгээр би болгож байгаа чухал хүчин зүйл гэдгийг Ерөнхий сайд ч гэсэн үг хэлэхдээ хэлсэн шүү дээ. Адилхан улсын төсвийн орлого буурсан шүү дээ. 

Монгол Улсыг хөгжүүлэх сангийн орлого л буураагүй шүү дээ. Яагаад ингэж байгаа юм бэ гээд, ингээд байгаа байхгүй юу. Яагаад ийм улс төрийн өнгө аясаар хүүхдийн яагааад ингэж тавьж байгаа юм бэ гээд л тавиад байгаа шүү дээ. Улсын төсвийн орлого адилхан л буурсан байхгүй юу. Хүүхдийн мөнгөний чинь бид нар, би Ерөнхий сайдын хэлсэн үгнээс иш татаж байна шүү. Хүүхдийн мөнгө бол инфляцийн. . . /микрофонгүй ярив/


С.Баярцогт: - Энэ Бат-Үүл гишүүний асууж байгаа асуулт бол ямар нэгэн улс төрийн өнгө аяс бол байхгүй ээ. Бид нар зэсийн үнийнхээ өсөлтөн дээр Монгол Улсын хөгжүүлэх сангийн нэмэгдэл эх үүсвэрээ 68 хувийн татвараасаа аваад, тэр нийт орлогоо гурав хуваагаад, тэр нийт орлогоо гурав хуваагаад, гуравны нэгийг нь хөрөнгө оруулалтанд, гуравны нэгийг нь дангаар нь хүүхдийн мөнгөний улирлын мөнгөнд, гуравны нэгийг нь бол эрсдлийн сандаа хадгалаад явж байсан. Одоо бол энэ жил хөрөнгө оруулалтаа хийгээд дуусахад, Монгол Улсыг хөгжүүлэх сангийн хөрөнгө оруулалтын мөнгө дуусчихна. 

Хүүхдийн мөнгөнд энэ жилийн үлдэгдэл бол 57.0 тэрбум төгрөг байгаа. Сая нэгдүгээр улиралд 25.0 нь гарсан. Одоо үлдсэн гурван улиралд нь бол 32.0 тэрбум үлдчихээд байгаа учраас зохицуулалтын хувьд 25.0-аар нь өгөөд, хоёрдугаар улиралдаа өгөөд, дараа нь долоог нь өгөх үү? Эсвэл гурван улиралд нь тэнцүү арав, арваар нь өгөх үү гэдэг ийм л асуудал байгаа. Тэрнээс эх үүсвэрээ анх заахдаа хоёр хуваагаад заасан. Эхнээс нь баталж байхад нь хүртэл ярьсан шүү дээ. Зэсийн үнэ ингээд өлсөх л юм бол хүүхдийн мөнгөний хэмжээ өснө. Буурвал буурч байна гээд. Тэр анхнаасаа тийм ойлголттой байгаа. Харин Засгийн газар дээр улсын төсвөөс өгдөг ч гэсэн залуу гэр бүлийн мөнгийг багасгая гэдэг дээр бол Засгийн газрын гишүүд санал нэгдээд, 500-г нь 300 болгож оруулж ирсэн. Ийм л юм байгаа. 

Д.Дэмбэрэл: - Баярлалаа. Сүхбаатар гишүүн. 

Ж.Сүхбаатар: - Би нэг асуудал асуух гээд байгаа юм. Тэрнээсээ өмнө би сая дутуу сонсчихов уу, үгүй юу? Сая Баярцогт сайд гаалийн тариф, гаалийн татварын хууль гээд тэгсэн. Энэ онцгой албан татвар, тэмдэгтийн хураамж, татварын ерөнхий хуулиуд сая та бүгдийг нь танилцуулчихав уу, үгүй юу? Тус тусд нь танилцуулав уу?

С.Баярцогт: - Сүхбаатар гишүүн аягүй чухал асуудал хөндөж байна. Энэ саяны санал хураалгасан орлого нэмүүлэх дотор бол архи, спиртийг 20 хувиар нэмэгдүүлнэ гэдэг энэ санал маань өөрөө хуульгүй санал байгаа. Ер нь процедурын хувьд бол тэр саналыг хурааж болохгүй санал байсан байхгүй юу. Хуульгүй санал байгаа юм. Энийг бол анхааруулж хэлсээр байтал Төсвийн байнгын хороон дээр ч хураасан, энд ч хураасан. Тэр хууль нь бол өргөн баригдаагүй байгаа. Гааль болон Гаалийн тарифын хуулин дээр бол өргөн баригдсан. Орлогыг тоог. Та сая тэгээд энэ хуулийг л ганцхан ярив уу, тийм ээ?

Ж.Сүхбаатар: - Тийм. Онцгойг нь бол яриагүй. Угаасаа онцгойг Засгийн газар санаачлаагүй байхгүй юу. Тэр Татварын ерөнхий хууль энэ тэр яасан юм. Энд нөгөө мөнгөн тэмдэгтээр ноогдуулна гэсэн.

С.Баярцогт: - Татварын ерөнхий хуулиа бол өргөн барьсан байгаа. Тэр бол хуучин доллараар оногдуулсан байсан татваруудыг бүгдийг нь төгрөгөөрөө шилжүүлж байгаа. 

Ж.Сүхбаатар: - Тэгэхдээ та сая танилцуулсан уу?

С.Баярцогт: - Танилцуулсан. 

Ж.Сүхбаатар: - Тэгэхээр би асуух гээд байгаа юм л даа. Ер нь бол Засгийн газар урьд нь Нямдорж сайд асуудал оруулж ирж байхад би хэлж байсан л даа. Засгийн газар бол эрх авах ёстой. Онцгой нөхцөлд бол. Ялангуяа тийм мөнгө төгрөгтэй холбоотой, хэлбэлзсэн, энэ татварын гэдэг юм уу? Чөлөөлөх хөнгөлөх гэдэг юм уу? Энэ дээр бол тийм интервалтай ийм эрхүүдийг бол авч ажиллах нь зүйтэй. Энэ бол УИХ дээр яриулж хөөрүүлж, тийм улс төржүүлэх шаардлага байхгүй юм. 

Гэхдээ долларыг мөнгөн тэмдэгтээр шилжүүлэхэд нэг ийм арга л хэрэглэдэг л дээ. Энд бол ингээд Засгийн газрын өргөн барьсан юунуудыг харахаар яг тийм Монгол төгрөг рүү шилжүүлээд, нэг сая 384-н мянга юм уу, яг таг заачих юм. Гэтэл энэ яинь бол хоёр аргаар явдаг байхгүй юу. Жишээ нь одоо хуучин бол ханшны хэлбэлзэлтэй улс орнууд бол хөдөлмөрийн хөлсний доод хэмжээг төд дахин, төдөн зуу дахин гэж нэг явдаг. Үгүй бол сая 384-н мянга гэж байгаа юм бол нэгэнт валютын ханшийн хэлбэлзэл байгаа учраас сая 384-өөс хоёр сая хүртэл гэж тавиад, ийм интервалаар яагаад оруулж ирж болоогүй юм бэ гэдэг ийм асуудал бол байгаа юм. Ер нь бол энэ эрх авч байгаа энэ тоотой юмнууд дээр хамгийн доод хэсэг, хамгийн дээд хязгаартайгаар энэ мөнгө төгрөгийг зааж оруулахгүй бол эргээд УИХ дээр энэ асуудал чинь дандаа ингэж эргэж орж ирдэг. 

Эсвэл эдийн засгийн нэгэнт эрсдэлтэй нөхцөлд ажиллаж байгаа учраас тэр валютын болон бусад эрсдлүүд үүснэ шүү дээ. Тэгэхээр УИХ дээр энэ асуудлыг байн байн оруулж ирдэг байдлаар шийдэхгүйгээр анхнаас нь бодож Засгийн газар ажиллаж болоогүй юм уу? Саяны энэ асуудлыг би яагаад хэлж байгаа вэ гэхээр ханшны энэ асуудал бол дахиад асуудал гарах магадлал байгаа л гэж ойлгоод байгаа байхгүй юу. Мөнгө бид нар тараая гээд байгаа. Өгнө л гээд байгаа. Тэгээд нэг ийм асуудал. Жишээлбэл, би эдийн засгийн хүн биш учраас энэ дээр бол ямар ч байсан хууль зүйн арга зүйн талаас хэлж байгаа нэг асуудал байгаа. 

Хоёр дахь асуудлын тухайд бол ийм байна л даа. Төмсний асуудал дээр 15-н хувь гээд тавьж байна. Ер нь бол энэ төмсөн дээр бол төмс, ялагуяа хүнсний ногоонууд дээр бол Засгийн газар бол энэ жил бол импортын юман дээр нилээн тийм хатуу хандах нь бол зүйтэй юм байна лээ. Сонгогчид бол хэлж байгаа. Маш их хэмжээнд улсууд сая өнгөрсөн жил манай Дарханд ч жишээ нь гэж бодоход хүнм ногооны юман дээр ногоо тарьсан. Үнэ нь ерөөсөө өөдөлж өгдөггүй. Тэгэхээр хэлж байгаа. Тэгэхээр энэ Дэлхийн худалдааны байгууллагын зүгээс ямар нэгэн одоо анхааруулга, сануулга байдаг тухай урьд нь бол тодорхой хэмжээний юм бол хөндөгддөг байсан гэж би ойлгож байгаа. Тэгээд ийм зүйл байгаа юу, байхгүй юу? Байхгүй бол хүнсний ногооны энэ асуудал дээр Засгийн газар тэр интервалаа бодож байгаад, энэ жил нилээн тийм хатуу хандах ёстой гэж ойлгоод байгаа. 

С.Баярцогт: - Сүхбаатар гишүүний асуулт, энэ зарчмын саналуудыг бол ерөнхийд нь дэмжиж байгаа. Төсвийн байнгын хороон дээр энийг ярьж байхад Чойжилсүрэн гишүүн бол яг энэ асуудлыг хөндөж тавьсан. Аргачлалын хувьд бол хэтэрхий өрөөсгөл болгож байгаа юм биш биз дээ? Өөрөөр хэлбэл, төсвийн орлого талд чинь их хүндрэл гарвал яах юм бэ гэдэг ийм асуудлыг бол тавьсан. Тэгээд энэ бол хуулийн хэлэлцэх эсэх. Тэгээд хуулийн хэлэлцэх явцад бол гишүүд санал гаргаад, тухайн яг доллараар оноосон байсныг одоогийн ханшаар Монгол төгрөг рүү шилжүүлсэнийг интервалтай тавьж болно. Тэгээд би бас таныг энэ хэлэлцүүлгийн явцад ийм саналыг гаргаасай гэж ингэж бодож байна. 

Хоёрдугаарт нь, Засгийн газар бол тодорхой татварууд дээр эрх авч байгаа. Хуучин байсан эрх нь авсан байсан. Тэр эрхийнх нь хугацаа дууссан учраас бид нар нэмж авч байгаа. 

Төмсний хувьд бол өнгөрсөн оны статистикаар 100 хувь хангасан учраас бид нар нэмж байгаа. 10-н хувиар. 5 байснаа 15 болгож байгаа юм. Сүү, өндөг үйлдвэрлэгчдийн холбооноос бол одоо манайх бол 70 хувиа хангаж байгаа. Бодлогоор дэмжвэл 100 хувиа хангах бололцоотой гэж байгаа учраас сүү, өндөг хоёрыг бол 5 байсныг 15 болгож байгаа. Ер нь бол цаашдаа манайх хүнсний ногоогоор бол нарийн ногоо гэж ярьдаг. Тэрүүгээр бол 50 хувиа хангачихаад байгаа юм. Хэрвээ энэ хангалт цаашдаа 70-аас дээшээ гарах юм бол бид нар хувийг нь өндөр болгож болно. Ийм ийм зүйлүүд байгаа. 

Нэг ийм хүндрэл гардаг. Гаалийн татваруудыг өндөр тавихаар хилийн бүсд амьдардаг нутгуудаас, эсвэл баруун, зүүн аймгуудаас бас тийм хүсэлтүүд ирдэг. Нөгөө боомтоор нь интервалаа тусдаа тогтоогооч ээ, тэгэхгүй бол бүгдээрээ энэ төвийн районоос ирж, төмс, хүнсний ногоогоо авахгүй ээ гэдэг ийм асуудал бас давхар яригддаг ийм зүйлүүд бол байгаа. Ер нь яг энэ эдийн засгийн хүндрэл бэрхшээлтэй үед бол татварыг тодорхой хэмжээгээр хөдөлгөх эрхийг тодорхой раман дотор хөдөлгөх эрхийг Засгийн газарт өгөх нь бол илүү оновчтой юм байна лээ. Яагаад гэвэл түргэн түргэн, шуурхай хандаад байх. УИХ бол өмнө нь нефть бүтээгдэхүүн дээр өгсөн. 

Одоо бид нар энэ намар орж ирдэг үр тариа, гурил дээр нэмж авч байгаа. Ер нь цаашдаа ийм хэд хэдэн төрлийн татвар дээр нэмж авах шаардлагатай юм байна гэдэг юм л харагдаад байгаа юм. Баярлалаа. Дэлхийн худалдааны байгууллага дээр ижил төрлийн бүтээгдэхүүн дээр л гэж байгаа. Тэрнээс манайх дотоодод 100 хувь хангадаг бүтээгдэхүүн дээр бол өндөр татвар тавьж болно. Бид нар дотооддоо 100 хувь төмсөө хангадаг. Манайх бол энэ портикценизм явуулж байгаа биш хангалтын хувьд бүрэн дүүрэн байгаа учраас бодлогын хувьд хийж болно гэдэг асуудал ярьж болох юм байна лээ. 

Д.Дэмбэрэл: - Ингээд хууль санаачлагчийн илтгэлтэй холбогдуулж, гишүүд асуултаа асууж, хариултаа авлаа. Дараа нь юун дээр хэл. Тэр хойно очоод санал хэлэх, аяндаа би асууна. 

Одоо Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Чойжилсүрэн танилцуулна. 

Чойжилсүрэн гишүүнийг урьж байна. 

Б.Чойжилсүрэн: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2009 оны 2 дугаар сарын 16-ны өдөр Улсын Их Хуралд өргөн мэдүүлсэн Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн хамт өргөн мэдүүлсэн Татварын ерөнхий хуульд нэмэлт оруулах тухай, Тэмдэгтийн хураамжийн хуульд өөрчлөлт оруулах тухай, Онцгой албан татварын тухай хуульд өөрчлөлт оруулах тухай, Төрийн албаны тухай хуульд нэмэлт оруулах тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай хуулийн төслүүд болон Тогтоолд өөрчлөлт оруулах тухай,  Хүүхдэд олгох мөнгөний хэмжээ тогтоох тухай, Авлигатай тэмцэх газрын албан хаагчийн албан тушаалын цалингийн хэмжээг бууруулан мөрдөх тухай,  Шүүгчийн болон прокурорын албан тушаалын цалингийн хэмжээг бууруулан мөрдөх тухай, Төрийн өндөр албан тушаалтан болон түүнтэй адилтгах албан тушаалтны цалингийн хэмжээг бууруулан мөрдөх тухай, Зарим албан тушаалын цалингийн хэмжээг бууруулан мөрдөх тухай Улсын Их Хурлын тогтоолын төслүүдийн хэлэлцэх эсэх тухай асуудлыг Төсвийн байнгын хорооны 2009 оны 3 дугаар сарын 05-ны өдрийн хуралдаанаар хэлэлцээд дараахь санал, дүгнэлтийг гаргаж байна. 


Дээр дурдсан хуулийн төслүүд нь Монгол Улсад татварыг Монгол Улсын мөнгөн тэмдэгт төгрөгөөр ногдуулах, онцгой албан татварын хувь хэмжээг ам.доллараар тогтоож байсныг төгрөгт шилжүүлэх, эдийн засаг санхүүгийн хямралыг даван туулахтай холбогдуулан Төрийн албаны тухай хуульд нэмэлт, өөрчлөлт оруулах, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх хуульд зарим нэмэлт оруулах, төрийн албан хаагчдын цалингийн хэмжээг бууруулахтай холбогдуулан холбогдох хууль, тогтоолд өөрчлөлт оруулахаар төслүүдийг боловсруулсан байна.  

Уг хууль, Улсын Их Хурлын тогтоолын төслүүдийг Төсвийн байнгын хорооны хуралдаанаар хэлэлцэх явцад Улсын Их Хурлын гишүүд тодорхой асуулт асууж, хариулт авч байлаа.  


Монгол Улсын 2009 оны төсвийн тухай хуульд өөрчлөлт оруулах тухай хуулийн төсөлд төсвийн байгууллагад ажиллагсадын цалингийн хэмжээг бууруулахгүйгээр тогтсон тул Авлигатай тэмцэх газрын албан хаагчийн албан тушаалын цалингийн хэмжээг бууруулан мөрдөх тухай, Шүүгчийн болон прокурорын албан тушаалын цалингийн хэмжээг бууруулан мөрдөх тухай, Төрийн өндөр албан тушаалтан болон түүнтэй адилтгах албан тушаалтны цалингийн хэмжээг бууруулан мөрдөх тухай, Зарим албан тушаалын цалингийн хэмжээг бууруулан мөрдөх тухай Улсын Их Хурлын тогтоолын төслүүдийг хууль санаачлагчид нь буцаах нь зүйтэй гэж үзсэн.  

Байнгын хорооны хуралдаанаар Татварын ерөнхий хуульд нэмэлт оруулах тухай, Тэмдэгтийн хураамжийн хуульд өөрчлөлт оруулах тухай, Онцгой албан татварын тухай хуульд өөрчлөлт оруулах тухай, Төрийн албаны тухай хуульд нэмэлт оруулах тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай хуулиудын төслүүд болон Улсын Их Хурлын тогтоолд өөрчлөлт оруулах тухай, Хүүхдэд олгох мөнгөний хэмжээ тогтоох тухай Улсын Их Хурлын тогтоолын төсөлд өөрчлөлт оруулах тухай Улсын Их Хурлын тогтоолын төслүүдийг хэлэлцэх нь зүйтэй гэж шийдвэрлэсэн болно. 

Төсвийн байнгын хорооноос гаргасан санал дүгнэлийг хэлэлцэн шийдвэрлэж өгөхийг хүсье.  

Анхаарал тавьсанд баярлалаа. 


Д.Дэмбэрэл: - Чойжилсүрэн гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байна уу? Бат-Үүл гишүүнээр тасаллаа. 

Су.Батболд асуултаа тавъя. Хэлэлцэх эсэх. 

Су.Батболд: - Нэг санал гаргасан юм л даа. Тэрийг дараагийн хуралдаанаар хэлэлцэх үү? 

Д.Дэмбэрэл: - Юу гэж санал гаргасан гэж? 

Су.Батболд: - Энэ төрийн албаны тухай хуульд өөрчлөлт оруулах тухай хуулин дээр, нэмэлт оруулах тухай хуулин дээр санал гаргасан энүүгээр хэлэлцэх юм уу, эсвэл анхны хэлэлцүүлэг гээд дахиж хийх юм уу? 

Д.Дэмбэрэл: - Анхны хэлэлцүүлгийг хийнэ. 

Су.Батболд: - Тэрэн дээр орж ирэх юм байх даа? 

Д.Дэмбэрэл: - Болно. 

Су.Батболд: - Тэгээд энэ нөгөө төсвийн хуулиас хоцроод яваад байгаа нь болж байгаа юм уу? Төсвийнхөө хуультай цуг явахгүй юм уу? 

Д.Дэмбэрэл: - Үгүй ээ, яахав. Байнгын хороогоороо ярьж байгаад л бол л доо. Бид нар одоо орж ирж байгаад л хэлэлцэх эсэхээ шийднэ. 

Су.Батболд: - Энийг нөгөө түрүүн бид нар төсвийн тухайн хуультай хэлэлцээгүй юм уу, тийм үү? Хэлэлцэх эсэхийг. 

Д.Дэмбэрэл: - Дагаж орж ирж байгаа шүү. 

Су.Батболд: - Тэгээд хэлэлцээгүй байж байгаад одоо хэлэлцэж эхэлж байгаа юм уу? 

Д.Дэмбэрэл: - Хэлэлцээгүй. Энэ хууль хэлэлцдэг горимоороо явж байгаа юм. 

Су.Батболд: - Тэгвэл анхны хэлэлцүүлэг дээр нь миний санал орж ирнээ гэж ойлгож болох юм байна тийм ээ?

Д.Дэмбэрэл: - Зандашатар гишүүн. 

Г.Занданшатар: - Энэ Байнгын хорооноос нэг асуулт байгаа юм аа. Энэ Сангийн яам Баярцогт сайд энийг анхаараад авчихад илүүдэхгүй ээ. Энэ Сангийн яамны тавьж байгаа хүсэлт болгоныг биелүүлээд байгаа юм. Гэтэл бид 300 тэрбумын бонд гаргана аа гээд баталж өгсөн. Тэр бонд гарсан уу? Бид нар энэ орж ирсэн юмыг дэмжинэ. Дандаа дэмжээд байгаа. Тэгэхдээ эргээд бид нар бас танд сануулга өгч байгаа юм. 

Бид нар арилжааны банкуудад мөнгө байршуулна гээд шийдсэн. Тэр шийдэгдсэн үү? Бид нар нефтийн онцгой албан татварыг тогтоогоод өгсөн. Нефтийн албан татвар тогтоосон уу? Та нар эрх шилжүүлж авмаар байна гэдгийг нилээн хэдэн удаа хэлсэн учраас би энийг яриад байгаа юм. Их Хурал одоо тэнд нэг эрх нээж өгдөг. Та бол кармаагаараа дүүрэн эрхтэй. Тэгээд ажил хийдэггүй, тийм юм болчих гээд байна шүү дээ. Одоо нефтийн үнэ өсөх гээд байна. Оросууд экспортын татвараа нэмсэн. Нефтийн татвараа тогтоогоогүйгээс шалтгаалаад, нефтийн үнэ аягүй бол эргээд өснө. Ингээд л ийм савалгаа бухимдал үүсгээд л. Саяны төсвийн тодотгол ч гэсэн 20 хувь бууруулна гээд бухимдуулаад л, тэгтэл тэр бололцоотой байсан юм бол тэр зардлуудаа хасаад, ороод ирэхгүй яасан юм. Бараа, үйлчилгээний зардлууд. Орж ирсэн хойноо энд нормын хувцас ч хасахад болно, ийм ч юм хасахад болно гээд. Тэгээд ийм юмнууд дээр бол Эдийн засаг, Төсвийн байнгын хороон дээр хар дэвтэр бүртгэгдэж байгаа юу гэж асууж байна аа?

Д.Дэмбэрэл: - Уг нь бол тэр хууль санаачлагч илтгэлээ тавьж байхад нь асуух л байсан байна л даа. Одоо яахав, хариулах уу? Баярцогт сайд.

С.Баярцогт: - Занданшатар гишүүний асуултанд хариулъя. 

Д.Дэмбэрэл: - Гишүүд ээ, та нар одоо сая илтгэл тавьж байхад нь өнгөрөөчихөөд, одоо Байнгын хороо илтгэл тавихаар.

С.Баярцогт: - Тэгэхдээ хариулъя, хариулъя. Аймаар ууртай асууж байгаа юм чинь хариулъя. 300 тэрбумын дотоод бонд гаргах эрх өгсөн. Сангийн яам бол сая эхний хоёрдугаар сард хэрэглэх зорилгоор 60.0 тэрбумын бондыг бол мөнгөжүүлсэн байгаа. Хоёрдугаар асуудлын хувьд бол Монголбанкны зүгээс Сангийн яаманд 02 сарын 17-нд зургаан банкнаас хүсэлт ирсэний дөрөвт нь бол өгөх шаардлагагүй ээ, хоёрт нь өгөх шаардлагатай гэдэг асуудлыг тавьж асуудлаа оруулж ирсэн. Энийг сая 03 сарын 04-ний хурлаар хэлэлцсэн. Тэгээд зөвхөн шалгуур хангасан хоёр банкныхыг оруулж ирсэн учраас яагаад нөгөө банкнуудад нь шалгуур хангаагүй гэж үзэх юм бэ харьцуулсан судалгааг нь хийж, оруулж ир ээ гээд нэг дэх өдрийн Засгийн газрын ээлжит бус хурлаар энэ асуудлыг хэлэлцэж шийдвэрлэнэ. Тэгээд тэр эрх өгсөн хоёр асуудал бол хэмжээндээ явж байгаа. 

Нефть дээр татвараар зохицуулалт хийх асуудлаар Сангийн яамнаас бол бэлдсэн. Хамгийн гол нь Эрдэс баялаг, эрчим хүчний яамнаас бол 03 сарын 01-нээс эхэлж тавъя гээд хойшлуулсан. Яг энэ хойшлуулж байх хооронд бол Оросын Засгийн газар бол экспортынхоо нефтийг бол бас уян хатан юм байна лээ. Сар болгон тогтоодог. Саяны сарынх бол 10 америк доллараар нэмчихсэн. Тэгээд иймэрхүү байдалтай байгаа. Энэ уян хатан тогтолцоо бол маш ззүйтэй байгаа. Тэрийг бол бид нар хэрэглэнэ. Үнийг бол тогтвортой байлгах талд нь ажиллана гэсэн ийм зорилттой байгаа гэдгийг хэлмээр байна. Дээрээс нь нэмж их эрх авах гэж байна гэж. Одоо бид нарын хүсч байгаа дараагийн эрх бол ерөөсөө энэ улирлын чанартай гурил, улаан буудайн татвар дээр л зохицуулалт хийх асуудал байгаа. Энэ жил бид нар их хэмжээний ургац авсан. Тэгтэл АНУ бол манайд буцалтгүй тусламж өгдөг. Энэ удаа бас Монголын Засгийн газартай сайн зөвшилцөөгүй байж байгаад, 25-н мянган тонн будаа оруулаад ирсэн. Одоохондоо бол хэрэг болно. 

/микрофонгүй ярив./

С.Баярцогт: - Би зүгээр бололцоотой тэр байгаа юмнуудыг нь хэлж байна. Тэгэхээр Засгийн газар нэг эрх авчихаад, юу ч хийхгүй байгаа юм шиг тийм байдал бас гишүүдэд ойлгогдож байгаа бол бид нар бас мэдээллээ дутуу өгөөд байгаа юм байна аа. Тийм учраас энэ боломжийг ашиглаад хариулъя. Баярлалаа. 

Д.Дэмбэрэл: - Баярлалаа. Бат-Үүл гишүүн асууя.

Э.Бат-Үүл: - Энд нөгөө хэвлэл мэдээллийнхэн байхгүй байгаа учраас ямар нэгэн улт төрийн сонирхлоор яриагүй ээ гэдгээ гишүүдэд хэлье. Яг үнэндээ бол хүүхдийн мөнгөнд жаахан хүйтэн хандаад байгаа юм аа, ер нь. Тэгээд Баярцогт сайдыг би бас сонсоосой гэж бодож байгаа юм. Энэ дашрамд хэлэхэд нэг ийм л юм болоод байгаа юм л даа. Энэний цаана юу нуугдаад байна вэ гэхээр. Би зүгээр тодруулах гээд, асуултаа тодруулах үүднээс хэлъя гэж бодож байгаа юм. 

Энэ барууны хямралын одоо гол учир шалтгаан юу байсан бэ гэвэл Энэтхэг, Хятадын асар их хуримтлалыг барууны банкуудад байршуулсан. Английн, нэн ялангуяа Америкийн банканд байршуулснаас болоод зээлийн борлуулалт хийхээс өөр аргагүй болоод маш их хэмжээний хуримтлал авсан учраас. Тэгээд сүүлдээ тэр баталгаатай, баталгаагүй хамаагүй зээл тараасан байгаа юм. Хямралын гол учир шалтгаан энэ. Хэт их хуримтлал банканд бий болсон. Тэгээд тэрэнтэй нь дагалдаад, манай зэс мэсийн үнэ хөөрөгдөөд яваад байсан байгаа юм л даа. Тэгээд тэр зэс мэс янз бүрийн манай экспортын бүтээгдэхүүний үнэ унахаар зэрэг төгрөг маань баталгаагүй болоод, бид баларчихаад байгаа шүү дээ. 

Гэхдээ сая нэг хэсэг эрдэмтдийн хийсэн судалгаагаар бол хуучин соци орнууд дотор хямралын гол учир шалтгаан юу байна вэ гэхээр зэрэг хамгийн аюултай юм нь бол зах зээлийн харилцаан дор зах зээлийг эрэлтийг тодорхойлж байгаа тэр идэвхитэй оролцогч нь бол нийт хүн амынхаа дөнгөж 20 хувь байна гэж байгаа юм. 60 хувь, 80 хувь нь бол нөгөө байнгын орлогогүй, ажлын байргүй эд нараасаа болоод, зах зээлийн эрэлт тодорхойлох явцад оролцож чадахгүй байгаа гэж байгаа байхгүй юу. Тийм учраас жишээ нь бол Москва хот бол Орос орон бол ядуу, хамгийн ядуу орон мөртлөө Москва дэлхийн хамгийн өндөр өртөгтэй хот болоод хувирсан. Тэгэхээр яаж байна, юу гэж яриад байна вэ гэхээр зэрэг наад зах зээлийн эрэлт тал чинь гажчихаад байна аа. Яагаад гэвэл орлогын хуваарилалт чинь дэндүү, бүр дэндүү харьцангуй туйлширч хуваарилагдснаас болоод зах зээлийн эрэлт тал чинь гажчихаад байна гэдэг асуудал яригдсан байна лээ л дээ. Манайд яг тийм юм болсон байхгүй юу. 

Тийм учраас хүүхдийн мөнгийг гаргаж тавьсан байхгүй юу. Тэр хүүхдийн мөнгөөр чинь бол одоо юу гэдэг юм, тодорхой хэмжээний мөнгө хуваарилагдаж, хөдөөд бол эрэлтийг бий барьж, энэ өнгөрсөн хугацаанд бас эдийн засгийг чадавхижуулахад, эрэлт талыг аягүй дэмжсэн үйл ажиллагаа байсан байхгүй юу. Тэр битгий хэл, хүүхдийг битгий улиралд хуваагаарай. USAID, Сангийн яам хоёрын гаргасан судалгаа шүү дээ. Эдийн засаг чинь сарын эргэлттэй, ийм циклтэй учраас хүүхдийн мөнгөө болж өгвөл сараар нь циклээр явуулаарай. Судалгаагаар тэгж гаргасан байхгүй юу. Тэгсэн чинь одоо бид нар нөгөө хүүхдийн мөнгөө тууж байгаа юм л даа. Ахиад нөгөө нэг эрэлт талдаа гажилт оруулаад байгаа байхгүй юу. Ахиж. Одоо энэ хямрал чинь байна шүү дээ. Би мэдэж байна шүү дээ. Энэ хямралд бол баяжсан хэсэг маань хямрахгүй ээ. Одоо хэсэг чинь бараг дөнгөж 10 хүрэхгүй хувь нь байж байгаа. 90 хувь чинь будаа болох байхгүй юу. Хамгийн түрүүнд. Тэгэхэд нь бид нар ахиад хүүхдийн мөнгийг танаад хаячихаж байгаа байхгүй юу. Бид нар мөнгө рүү л бүх хүчээ хаях ёстой шүү дээ. Тэгэхээр би Байнгын хорооноос юу гэж асуумаар байна вэ гэхээр зэрэг ер нь энэ хүүхдийн мөнгөн дээр хуулийн нэмэлт, өөрчлөлт хийгээд оруулаад ирэх боломж байна уу? Тэгэхгүй бол одоо байна шүү дээ, наад хямрал чинь хамгийн гол нь хөрөнгөлөг хэсгээ яах ч үгүй. Та нар хар л даа. Сүйд болж байхад, тэнд бол найр наадам, морины уяа муяа бол ерөөсөө тэр халгиж, цалгиж байна шүү дээ. Аймаар байгаа шүү дээ. Одоо бүр. Яг үнэндээ. Яг одоо хөрөнгөлөг хэсгийн хэрэглэж байгаа тансаг хэрэглээ хачин гайхалтай нь илүү өсч байгаа шүү, тэгж ярих юм бол. Тэгээд эрэлт талаа . . . /Микрофонгүй ярив./

Д.Дэмбэрэл: - За, асуулт. Үгүй ээ, үгүй. Асуусан юм. Дахиж хуульд хянаж, засах юм байна уу? гэж асуусан юм. Байнгын хороо. Төсвийн байнгын хороон дарга яачихав аа. 

Байнгын хороон дарга нар байж бай л даа, энэ чинь. Өөрөө асуудлаа оруулчихаад, одоо хариулах эзэнгүй болох нь байна шүү дээ. Байнгын хорооны дүгнэлтийг бид нар сонсоод, илтгэгч хариулах гээд байгаа юм уу? Чойжилсүрэн хариулах уу? Хир их бэлтгэлтэй вэ? 

Энэ Тамгын газар, та нар энэ гарсан гишүүдийг оруулж ирээч. Бид нар одоо санал хураалт явуулна шүү дээ. Байнгын хороодын дарга нар асуудал оруулж байх үедээ өөрөө байж байя аа. Асуултандаа хариулж, Баярцогт сайд хариулъя. 

С.Баярцогт: - Бат-Үүл гишүүний асуултанд хариулъя. 

Д.Дэмбэрэл: - Чойжилсүрэн үү? Чойжилсүрэн гишүүн. Илтгэгч. 

Б.Чойжилсүрэн: - Бат-Үүл гишүүний дандаа санал байна. Саналыг хүлээж авъя аа, Байнгын хороо. Танай намын мөрийн хөтөлбөрт суусан тэр 3000 төгрөгийг чинь өгч байгаа шүү дээ. Хувьсгалт нам улирал болгон 10 мянган төгрөг хүүхдэд өгч байгаа. 25-ыг өгч байсан, одоо чадахгүй гэсэн 10-н мянгаа өгье гэсэн ийм л асуудал шүү дээ. Улс төр ярихгүй байгаа учраас. Хувьсгалт нам л. Ийм л хариулт өгье. 

Д.Дэмбэрэл: - Сангийн сайдыг сонсъё. Наадах чинь ч итгэл үнэмшил муутай л болчихлоо. Баярцогт сайд. 

/Микрофонгүй ярив./

Д.Дэмбэрэл: - Болъё. Баярцогт.

С.Баярцогт: - Засгийн газрын түвшинд бол энэ . . .

Д.Дэмбэрэл: - Чимээгүй, чимээгүй. 

С.Баярцогт: - Засгийн газрын түвшинд бол энэ, Байнгын хорооны дарга ороод ирлээ. 

Д.Дэмбэрэл: - Хүрэлбаатар дарга аа, таны энэ ар талаар чинь хамаг юм нурж байна. Баярцогт сайд хариулъя. Тэгээд болно. 

С.Баярцогт: - Ер нь бол Засгийн газрын түвшинд энэ нийгмийн хамгаалалтай холбогдолтой зардлууд дээр бүхэлд нь реформ хийнэ ээ. Яагаад гэвэл манай энэ өсөлттэй жилүүдийн нийгмийн халамж бол бүхэлдээ, бүх хүмүүст хүртэцтэй ингэж тараагддаг. Энэ бол манайд одоо дэмжлэг үзүүлье гэж байгаа Олон Улсын байгууллагуудын зүгээс ч, иргэдийн зүгээс бол шүүмжлэлтэй хандаж байгаа. Өөрөөр хэлбэл, хамгийн шаардлагатай тэр хэсэгт нь л энэ мөнгийг илүү их зараач ээ гэдэг ийм зохицуулалтуудыг бол байнга ярьж байгаа. 

Энэ тал дээр Засгийн газар ажиллаж байгаа. Ганди сайдаар ахлуулсан ажлын хэсэг бүхэлдээ ажиллаж байгаа. Бид нар бол 2009 оны хоёрдугаар хагаст бол нийгмийн халамжтай холбогдолтой бүх энэ зардлуудыг бүхэлд нь нэгтгэж, нэг том зардлаар зохицуулалт хийхээр зорьж байгаа. Хүүхдийн мөнгөний асуудлыг багасгаж байгаа юм уу, ихэсгэж байгаа асуудал бол ерөөсөө байхгүй. Анх Монгол Улсыг хөгжүүлэх сангийн хуулийг батлахдаа их байвал их өгнө, 10 мянга хүртэл. Бага байвал бага байгаа хэмжээгээр нь өгнө гэдэг анхны зорилт. Анх энэ хуулийг, 68 хувийн хуулийн санаачилсан улсууд ч, дээрээс нь Монгол Улсын хөгжүүлэх сангийн хуулийг ч гэсэн ингэж л баталсан. Яг тэр зарчмаараа л явж байгаа ийм зүйл байгаа. Баярлалаа. 

Д.Дэмбэрэл: - Гишүүд Байнгын хорооны санал, дүгнэлттэй холбогдуулан асуулт асууж, хариулт авлаа. үг хэлэх гишүүн байна уу? 

Үг хэлэх гишүүн алга байна. 

Санал хураалт явуулъя. Байнгын хорооны саналаар, гишүүд ээ!

Татварын ерөнхий хуульд нэмэлт, өөрчлөлт оруулах тухай хуулийн төслийг хэлэлцъе гэсэн саналыг Байнгын хороо санал болголоо. Татварын ерөнхий хуулинд нэмэлт, өөрчлөлт оруулах хуулийн төслийг хэлэлцъе гэсэн санал хураалт явуулж байна. 

44 гишүүн санал хураалтад оролцож, 33 гишүүн зөвшөөрч, 75.0 хувийн саналаар хуулийг хэлэлцъе гэж байна. 

Монгол Улсын тэмдэгтийн хураамжийн хуульд өөрчлөлт оруулах тухай хуулийн төслийг хэлэлцъе гэсэн томъёоллоор санал хураалт явуулъя. 

45 гишүүн санал хураалтад оролцож, 34 гишүүн зөвшөөрч, 75.6 хувийн саналаар энэ хуулийг хэлэлцъе гэж байна. 

Онцгой албан татварын тухай хуульд өөрчлөлт оруулах тухай хуулийн төслийг хэлэлцъе гэсэн томъёоллоор санал хураалт явуулъя. 

45 гишүүн санал хураалтад оролцож, 36 гишүүн зөвшөөрч, 80.0 хувийн саналаар энэ хуулийг хэлэцъе гэж байна.

Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцъе гэсэн санал хураалт явуулъя. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар Төрийн албаны хуулийн өөрчлөлтийг хэлэлцъе гэж байна. 

Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай хуулийн төслийг хэлэлцъе гэсэн санал хураалт явуулъя. 

42 гишүүн санал хураалтад оролцож, 33 гишүүн зөвшөөрч, 78.6 хувийн саналаар хуулийн төслийг хэлэлцъе гэж байна. 

Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төслийг хэлэлцъе гэсэн томъёоллоор санал хураалт явж байна. 

42 гишүүн санал хураалтад оролцож, 38 гишүүн зөвшөөрч, 90.5 хувийн саналаар энэ хуулийн төслийг хэлэлцъе гэж байна. 

УИХ-ын 2009 оны 27 дугаар тогтоолд өөрчлөлт оруулах тухай УИХ-ын тогтоолын төслийг хэлэлцъе гэсэн томъёоллоор санал хураалт явуулъя. 

41 гишүүн санал хураалтад оролцож, 39 гишүүн зөвшөөрч, 95.1 хувийн саналаар тогтоолыг хэлэлцъе гэж байна. 

Хүүхэд бүрт олгох мөнгөний хэмжээ тогтоох тухай УИХ-ын тогтоолын төслийг хэлэлцъе гэсэн санал хураалт явуулж байна. 

41 гишүүн санал хураалтад оролцож, 38 гишүүн зөвшөөрч, 92.7 хувийн саналаар тогтоолыг хэлэлцъе гэж байна. 

Авлигатай тэмцэх газрын албан хаагчдын албан тушаалын цалингийн хэмжээг бууруулан мөрдөх тухай УИХ-ын тогтоолын төслийг хэлэлцэх шаардлагагүй ээ гэсэн.

Д.Лүндээжанцан: - Бүгдийг нь нийлүүлээд хураачихъя. 

Д.Дэмбэрэл: - Хэрэггүй ээ, энэ хууль юм. Одоо ядаад байх юм алга. Гурав, дөрөвхөн юм байна. 

Хэлэлцэх шаардлагагүй ээ гэсэн. 

Арай дэндүү хялбарчлах гээд байна. 

41 гишүүн санал хураалтад оролцож, 38 гишүүн зөвшөөрч, 92.7 хувийн саналаар энэ тогтоолыг хэлэлцэх шаардлагагүй гэж үзлээ. 

Шүүгчийн болон прокурорын албан тушаалын цалингийн хэмжээг бууруулан мөрдөх тухай тогтоолын төслийг хэлэлцэх шаардлагагүй гэсэн томъёоллоор санал хураалт явж байна. 

41 гишүүн санал хураалтад оролцож, 39 гишүүн зөвшөөрч, 95.1 хувийн саналаар энэ тогтоолыг хэлэлцэх шаардлагагүй гэж үзлээ. 

Төрийн өндөр албан тушаалтан болон түүнтэй адилтгах албан тушаалын цалингийн хэмжээг бууруулан мөрдөх тухай УИХ-ын тогтоолын төслийг хэлэлцэх шаардлагагүй гэсэн томъёоллоор санал хураалт явуулъя. 

42 гишүүн санал хураалтад оролцож, 34 гишүүн зөвшөөрч, 81.0 хувийн саналаар тогтоолыг хэлэлцэх шаардлагагүй гэж үзлээ. 

Зарим албан тушаалын цалингийн хэмжээг бууруулан мөрдөх тухай УИХ-ын тогтоолын төслийг хэлэлцэх шаардлагагүй гэсэн томъёоллоор санал хураалт явуулъя.

42 гишүүн санал хураалтад оролцож, 39 гишүүн зөвшөөрч, 92.9 хувийн саналаар тогтоолыг хэлэлцэх шаардлагагүй гэж үзлээ. 

Ингээд нилээд тогтоолуудыг хэлэлцэх шаардлагагүй гэж үзсэн учраас УИХ-ын тогтолын төслүүдийг хууль санаачлагчид нь буцаах тухай тогтоол би та бүхэнд танилцуулъя. 

Тогтоолын төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн 19.3.7 дахь хэсгийг үндэслэн Монгол Улсын Их Хурлаас тогтоох нь: 

1. 2009 оны 9 дүгээр сарын 16-ны өдөр МУ-ын Засгийн газраас өргөн мэдүүлсэн Авилгалтай тэмцэх газрын албан хаагчдын албан тушаалын цалингийн хэмжээг бууруулан тогтоох тухай, бууруулан мөрдөх тухай, Шүүгчийн болон прокурорын албан тушаалын цалингийн хэмжээг бууруулан мөрдөх тухай, Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг бууруулан мөрдөх тухай, Зарим албан тушаалын цалингийн хэмжээг бууруулан мөрдөх тухай УИХ-ын тогтоолын төслүүдийг хэлэлцэх шаардлагагүй гэж үзэж хууль санаачлагчид нь буцаасугай гэсэн тогтоолын төсөл байна. Эдгээр буцаах тухай тогтоолыг баталъя гэсэн санал хураалт явж байна. 

43 гишүүн санал хураалтад оролцож, 43 гишүүн зөвшөөрч, 100.0 хувийн саналаар, буцаах юманд бас сайн байна шүү. Тогтоолыг буцааж байна. 

Энэ тогтоолыг буцаасан юм чинь редакцийг дараа сонсох юм уу? Ингээд дээр дурдсан санал хурааж, хэлэлцъе гэж шийдвэрлэсэн хууль, тогтоолын төслүүдийг анхны хэлэлцүүлэгт бэлдүүлэхээр холбогдох Байнгын хороодод шилжүүлье. 

Төсвийн болон холбогдох Байнгын хороодод шилжүүлье.

Ингээд өнөөдрийн нэгдсэн хуралдаан маш амжилттай явагдаж дууслаа. 

Гишүүдэд баярлалаа. 

Ингээд нэг дэх өдрөөс ажиллах болно. Баярлалаа. /16.20-16.50, 16.50-17.00 Б.Нарантуяа/

Хуралдаан 17 цаг 00 минутад өндөрлөв.
Соронзон хальснаас буулгасан:

ХУРАЛДААНЫ ТЭМДЭГЛЭЛ

                 ХӨТЛӨГЧ: 





Ц.АЛТАН-ОД









Ц.НАРАНТУЯА










Д.ЭНЭБИШ










Б.НАРАНТУЯА 

